
բերի 5-ին ներկա է գտնվում Կարդինալ Ֆրանց Քյոնիգի կողմից կազմա­
կերպված ընդունելությանը, այնուհետ՝ սեպտեմբերի 9-ին, մասնակցում 
է վիեննահայոց Ս. Հռիփսիմե եկեղեցում մատուցված Սբ Պատարագին22:

1974 թ. փետրվարի 11-ին, Ամենայն Հայոց Կաթողիկոսի բարեհաճ 
կարգադրությամբ, Տ. Գարեգին աբեղան ժամանում է Մայր Աթոռ Սուրբ 
Էջմիածին՝ մասնակցելու Սրբոց Ղեւոնդյանց քահանաների տոնի առիթով 
կազմակերպված հանդիսություններին23:

Փետրվարի 13-ին Հայր Գարեգինը ներկա է գտնվում Ամենայն Հայոց 
Կաթողիկոսի նախագահությամբ Վեհարանում տեղի ունեցող միաբա­
նական հերթական հանդիպմանը եւ Վեհափառ Հայրապետի հրավերով 
ներկայացնում է Վիեննայում ընթացող իր ուսանողական ապրելակեր­
պը, այլեւ անդրադառնում վիեննահայ համայնքի ազգային-եկեղեցական 
կյանքին: Իսկ փետրվարի 24-ին, Բուն Բարեկենդանի կիրակիին, Սբ Էջ­
միածնի Մայր Տաճարում մատուցում է ուխտի Սբ Պատարագ24: Եւ ապա, 
Մայր Հայրենիք ու Մայր Աթոռ շուրջ երեքշաբաթյա այցելությունից հե­
տո, վերադառնում է Ավստրիա25:

Վիեննա ժամանելուց հետո, օրեր անց՝ ապրիլի 10-ին, Հայր Գարեգի­
նը Վեհափառ Հայրապետին ուղղված նամակ է շարադրում՝ մասնավո­
րաբար գրելով.

22  Մայր Աթոռ Սուրբ Էջմիածնի արխիվ ֆ. 132:
23  Տե՛ս «Էջմիածին», 1974, փետրվար, էջ 25:
24  Նույնը, էջ 25—26:
25  Մայր Աթոռ Սուրբ Էջմիածնի արխիվ ֆ. 132:

«Վեհափա՛ռ Տեր,
ուրախությամբ ուզում եմ հայտնել, որ արձակուրդային օրերի հաճե­

լի եւ գեղեցիկ անցկացումը Մայր Աթոռի հարազատ միջավայրում ոգեւո­
րություն եւ եռանդ ներարկեցին իմ երակներում, նոր խանդավառությամբ 
նվիրվելու ուսմանը:

...Մոսկվայում երկու օր մնալուց հետո մեկնեցի Վիեննա: Խստա­
շունչ ձմռան փոխարեն իմ առջեւ փռվել էր նորափթիթ գարունը՝ իր 
ողջ գեղեցկությամբ:

Ճեմարան ներկայանալուց հետո գնացի Հայր Մեսրոպի մոտ: Հա­
ղորդեցի Ձերդ Սրբության ողջույնները եւ օրհնությունները, որից հետո 
հանձնեցի նամակները:

...Իմ եղբայրական ողջույնները Մայր Աթոռի ողջ միաբանությանը: Ես 
միշտ սիրով հիշում եմ իրենց եւ մեր հավաքույթները Ձերդ Սրբության մոտ:

Որդիական խոնարհությամբ համբուրում եմ Ձեր Աջը եւ հայցում Ձեր 
օրհնությունը, մնալով Մայր Աթոռ Ս. Էջմիածնին հավատարիմ եւ խոնարհ 
սպասավոր:

Ձեր որդի՝
Գարեգին աբեղա Ներսիսյան»26:

Վիեննայի համալսարանում ուսումնառությանը զուգընթաց Հայր 
Գարեգինը շարունակում է հոգեւոր ծառայություն մատուցել վիեննահա­
յոց համայնքին: Այդ ծառայագործությունը երիտասարդ հոգեւորականի 
համար դառնում է համայնքային կյանքում, հովվական առաքելության 
ասպարեզում գործելու իրական փորձառություն. «Ուսանողական այս 
շրջանը,— գրում է Տ. Գարեգին աբեղան Վեհափառ Հայրապետին ուղղ­
ված 14 օգոստոս թվակիր իր նամակում,— հրաշալի մեկ առիթ եղավ ինձ 
համար ավելի մոտիկից ծանոթանալու սփյուռքի հայ գաղութային կյանքին: 
Զգալու եւ ճանաչելու նրանց հայրենասիրական ոգին, զգացմունքները դեպի 
Մայր Հայրենիք եւ դեպի Մայր Աթոռ Ս. Էջմիածին: Ճիշտ է՝ իրականությու­
նը չհամապատասխանեց հայաստանյան իմ վառվռուն, գունեղ պատկերա­
ցումներին, սակայն ես տեսա եւ ապրեցի ողջ իրականությունը՝ հայագաղութ 
իրականության մեջ: Այս անմիջական եւ իրական փորձառությունը իմ մեջ զո­
րեղացրեց առավել եւս նվիրումի, աշխատանքի եւ եռանդի ոգին»27:

26  Մայր Աթոռ Սուրբ Էջմիածնի արխիվ ֆ. 132:
27  Մայր Աթոռ Սուրբ Էջմիածնի արխիվ ֆ. 132:

Բնակվելով Վիեննայի Կաթոլիկ դպրեվանքի կացարանում՝ Հայր Գա­
րեգինն ամբողջական մասնակցություն է բերում կրթական այդ հաստա­
տության ուսանողական կյանքին եւ ձեռնարկություններին: Սեպտեմբերի 
24-ին, Ավստրիայի արքեպիսկոպոս Կարդինալ Ֆրանց Քյոնիգի հրավերով, 
դպրեվանքի մի խումբ սաների հետ նա այցելում է Հռոմ եւ Վատիկան: 
Ուղեւորության եւ իր ստացած տպավորությունների մասին Հայր Գարեգինը 
երջանկահիշատակ Տ. Տ. Վազգեն Վեհափառին հղած 26 նոյեմբեր թվակիր 
նամակում ի մասնավորի գրում է. «...Սեպտեմբերի 24—ին կարդինալ K�nig-ի 
հրավերով ճեմարանականների հետ միասին այցելեցի Հռոմ: Հանդիպում եւ 
զրույց ունեցանք Նորին Սրբություն Պողոս 6-րդ Պապի հետ, ինչպես նաեւ մի 
շարք բարձր անձնավորությունների եւ կրոնական կազմակերպությունների հետ:

Հռոմ քաղաքի ընդհանուր փայլը կայանում է իր պատմական փառավոր 
անցյալի, հրաշագեղ հնությունների եւ Վատիկանի մեջ: Այցելուի այս գեղեցիկ 
տպավորությունները խամրում են սակայն, քաղաքի աննկարագրելի կեղտո­
տության հետեւանքով: Պատմության հետ հաղորդակցության գեղեցիկ պահե­
րը, շատ անգամ ընդմիջվում եւ խանգարվում են շրջակայքից եկող անտանելի 
գարշահոտության պատճառով: Մի գուցե մեր խմբի համար այս պարագան 
աչքառու էր, որովհետեւ մենք մաքրության կենտրոն Վիեննայից էինք գալիս:

Ժողովուրդը՝ իր խանդավառ եւ կենսունակ նկարագրով հիշեցրեց ինձ 
Հայաստանը: Ճամփորդությունն ինձ համար լավագույն առիթը եղավ գեղե­
ցիկ փորձառության եւ Կաթոլիկ Եկեղեցու գործունեության հետ անմիջական 
շփման եւ ծանոթացման»28:

Տարեվերջին՝ դեկտեմբերի 20-ին, Մեծ Բրիտանիայի Հայրապետա­
կան պատվիրակ եւ Լոնդոնի հայոց հոգեւոր տեսուչ Տ. Ներսես եպիսկո­
պոս Պոզապալյանի հրավերով, Տ. Գարեգին աբեղան 17 օրով մեկնում է 
Լոնդոն29:

1975 թ. ապրիլին, Քյոլնի հայ համայնքի հրավերով, Հայր Մեսրոպը 
եւ Հայր Գարեգինն այցելում են Քյոլն, որտեղ Տ. Ներսես եպիսկոպոսի 
հետ մասնակցում են Հայոց Մեծ Եղեռնի 60-րդ տարելիցին նվիրված «յի­
շատակի հանդիսութեանց»30:

Հունիսին Հայր Գարեգինը բարձր առաջադիմությամբ ավարտում 
է իր ուսման շրջանը Վիեննայում: Եւ մինչ դեպի Մայր Հայրենիք ճամ­

28  Մայր Աթոռ Սուրբ Էջմիածնի արխիվ ֆ. 132:
29  Մայր Աթոռ Սուրբ Էջմիածնի արխիվ ֆ. 132:
30  Մայր Աթոռ Սուրբ Էջմիածնի արխիվ ֆ. 132:

փորդելը, հունիսի 29-ին, Վիեննայի հայոց Սբ Հռիփսիմե եկեղեցում Սբ 
Պատարագ է մատուցում: Մայր Աթոռի միաբան Տ. Գարեգին աբեղայի 
մեկնման կապակցությամբ կազմակերպվում է ողջերթի հանդես: Այդ 
առիթով, ի դեմս վիեննահայ եկեղեցական վարչության, Հոգեւոր հովիվը 
եւ վարչության ատենապետը հուլիս 1-ին մասնավոր գրություն են հղում 
Հայոց Հայրապետին.

«Վեհափա՛ռ Տէր,
Կիր. Յունիս 29ին Հայր Գարեգին Աբղյ. Ներսիսեան Ս. Հռիփսիմէ եկե­

ղեցւոյ մէջ մատոյց հրաժեշտի իր Պատարագը եւ Յլս. 11ին կը դառնայ Մայր 
Աթոռ Ս. Էջմիածին՝ երեք տարուան ուսման շրջանը աւարտելէ ետք: Այս առթիւ 
Վիեննահայ Եկեղեցական Վարչութիւնս կը փափաքի Սրբութեանդ յայտնել 
սրտագին շնորհակալութիւն, որ Հայր Գարեգինը երեք տարի կանոնաւոր եւ 
գիտակից կերպով ծառայեց Ս. Հռիփսիմէ եկեղեցւոյ՝ յաճախ իբր սարկաւագ 
եւ երբեմն որպէս պատարագիչ կամ քարոզիչ: Նաեւ իրեն կը յայտնենք մեր 
գնահատական զգացումները, որ կարճ ժամանակի մէջ իւրացուց գերմանե­
րէն լեզուն եւ սովորեցաւ աստուածաբանութիւն: Մենք զինք ճանչցանք իբր 
շնորհքով, պարկեշտ ու ազնիւ հոգեւորական մը եւ վստահ ենք, թէ իւր այս 
բարի նկարագրով եւ հայրենասիրական ոգիով ապագային մեծապէս օգտա­
կար պիտի հանդիսանայ Հայաստանեայց Առաքելական Սուրբ Եկեղեցւոյ: 
Իրեն կը մաղթենք ամեն յաջողութիւն:

Ի դիմաց Վիեննահայ Եկեղեցական Վարչութեան,
մատչելով ի համբոյր Ձերդ Ս. Աջոյն,
մնամք միշտ հաւատարիմ Մայր Աթոռ Սուրբ Էջմիածնին.

Հոգեւոր հովիւ
Դր. Մեսրոպ ծ-վ. Գ. Գրիգորեան

Ատենապետ
Նուպար Վարդեան»31:

Հակառակ այն իրողության, որ Սուրբ Էջմիածնից եւ Մայր Հայրենի­
քից բաժանվելուց ի վեր շատ կարճ ժամանակ էր անցել, այնուամենայ­
նիվ էջմիածնաբաղձ եւ կարոտագին ապրումներով ու զգացումներով 
են լի Նորին Սրբություն ազգիս Վեհափառ Հայրապետի այն բոլոր նա­
մակները, որոնք 1972—1975 թթ. նա հասցեագրել է երջանկահիշատակ 

31  Մայր Աթոռ Սուրբ Էջմիածնի արխիվ ֆ. 132:

Տ. Տ. Վազգեն Ա. Ամենայն Հայոց Կաթողիկոսին եւ միաբանակից իր հո­
գեւոր եղբայրներին: Հիրավի, չքնաղագեղ Վիեննայում Տ. Գարեգին աբե­
ղան ապրում էր իր հոգու հայացքն ամրորեն խարսխած աստվածակա­
ռույց Սուրբ Էջմիածնին եւ Մայր Հայրենիքին, ապրում էր քաղցր հիշա­
տակներով Մայր Աթոռի նվիրական կամարների ներքո, հարազատ մթնո­
լորտում անցկացրած տարիների: Ապրում էր իր հոգու խորաններում 
նշուլվող եկեղեցաշեն ու հայրենակերտ երազներով ու տեսիլքներով, այ­
լեւ դրանք կյանքի կոչելու սրտագին աղոթքներով ու վճռականությամբ:

Հատկանշական մի կողմ եւս ունեն Հայր Գարեգինի գրությունները. 
որպես եղբայրական անխառն սիրո, նվիրումի եւ երախտագիտության 
արտահայտություն՝ նա իր նամակներն ավարտել է մշտապես ջերմագին 
ողջույններ հղելով Մայր Աթոռի ողջ միաբանությանը, պաշտոնեությանը, 
Հոգեւոր Ճեմարանի դասախոսական կազմին եւ ճեմարանականներին:

Ահա որոշ քաղվածքներ խնդրո շրջանի նամակներից.
«Ես իմ կյանքի 21 տարիները ապրել եմ Մայր Հայրենիքում, ավելի ճիշտ 

նրա սրտում՝ Ս. Էջմիածնում: Սակայն նրանց մասին ես ունեի գիտակցական 
ոչ լրիվ պատկերացում, բայց այստեղ, երբ տարածություն եւ ժամանակ գո­
յացավ մեր երկուսի միջեւ, ես զգացի, եւ ինձ համար բացահայտվեց նրանց 
մեծախորհուրդ եւ վսեմ գաղափարները: Հայրենի տունը, նվիրագործված 
հողն ու սրբությունը դա մարդուս ամենամեծ եւ երջանկաբեր գանձն է: Ամեն 
օր ես տարվում եմ Էջմիածնի իմ կյանքի քաղցր հուշերով, եւ դա իմ օրվա բո­
լորից գեղեցիկ պահն է: Ահա կարոտի այս զգացումն է, որը, միաժամանակ, 
թե՛ ճնշում է եւ թե՛ ուրախացնում է իմ հոգին»32:

«Վիեննայում արդեն կատարյալ գարուն է: Քաղաքն ստացել է յուրահա­
տուկ մի գեղեցկություն: Շաբաթ եւ կիրակի օրերը քաղաքի այգիները լի են 
մարդկանցով: Երբեմն-երբեմն ես էլ եմ գնում գլխավոր այգին՝ ըմբոշխնելու 
գարնան գեղեցկությունը: Նվագախումբը կատարում է դասական հեղինակ­
ների գործերից, որը, միաձուլվելով բնության երաժշտության հետ, մթնոլորտը 
դարձնում է ավելի հաճելի: Այս բոլորով հանդերձ ձգտումը դեպի Մայր Աթոռ 
Ս. Էջմիածին՝ մնում է շեշտված»33:

«Կարոտի զգացումը եւ հայրենաբույր գեղեցիկ հուշերն են ճնշում հոգիս: 
Հիմի արդեն ինձ համար հասկանալի է, որ իրապես դժվար է ապրել Հայրենի­
քից եւ Ս. Էջմիածնից հեռու: Հիմի արդեն գիտակցում եմ, համոզվում եմ եւ ... 

32  Մայր Աթոռ Սուրբ Էջմիածնի արխիվ ֆ. 132:
33  Մայր Աթոռ Սուրբ Էջմիածնի արխիվ ֆ. 132:

(չգիտեմ ինչպիսի բառ օգտագործեմ), թե ինչ նշանակություն եւ դեր ունի եւ 
կատարում է հենց միայն Հայաստան բառը եւ նրա իրական գոյությունը»34:

«Այլ է Էջմիածինը իր խորհրդով, իր վեհությամբ, իր ջերմությամբ, իր հո­
գեւորականներով եւ հավատացյալներով: Հրաշք է Հայրենիքը, ջերմ են մար­
դիկ Հայաստանում, գեղեցիկ է կյանքը Հայրենի հողի վրա: Եւ ինձ թվում է, 
այս բոլորը հասկանալու եւ ըմբռնելու համար պետք է հեռանալ մի փոքր 
Հայրենիքից եւ Ս. Էջմիածնից, ապրել եւ տեսնել ուրիշ երկրում ապրող ժո­
ղովրդի կյանքը»35:

Եւ այսպես, 1975 թ. հուլիսի 11-ին Տ. Գարեգին աբեղան ճանապարհ­
վում է Մայր Հայաստան: Հասնելով համբուրելի Սուրբ Էջմիածին եւ Իջ­
ման Սբ Սեղանի առջեւ իր աղոթքն անելուց հետո՝ Վեհարանում նա աջա­
համբույրով ստանում է Վեհափառ Հայրապետի օրհնությունը, այնուհե­
տեւ այցելում է հայրական օջախ՝ ողջագուրելու սիրասուն ծնողներին, 
քույրերին ու եղբայրներին: Մի քանի օր ընտանեկան հարկում անցկաց­
նելուց հետո Տ. Գարեգին աբեղան վերադառնում է Մայր Աթոռ: Իսկ հու­
լիսի 29-ին, որպես Հայրապետական շքախմբի անդամ, երջանկահիշա­
տակ Տ. Տ. Վազգեն Վեհափառի հետ ուղեւորվում է Սբ Գեղարդավանք36: 
Ապա օգոստոսի 3-ին, Սբ Էջմիածնի Մայր Տաճարում, Հայր Գարեգինը 
Սբ Պատարագ է մատուցում37՝ պատասխանատու նոր առաքելությունից 
առաջ նվիրումի, հավատարմության եւ անձնադրության ուխտը վերանո­
րոգելով ու զորացնելով:

34  Մայր Աթոռ Սուրբ Էջմիածնի արխիվ ֆ. 132:
35  Մայր Աթոռ Սուրբ Էջմիածնի արխիվ ֆ. 132:
36  Տե՛ս «Էջմիածին», 1975, հուլիս-օգոստոս, էջ 90—91:
37  Նույն տեղում:

ԲԱՐՁՐ ՄԱԿԱՐԴԱԿԻ ՀԱՆԴԻՊՈՒՄՆԵՐԸ1

Ի. դարի վերջին տասնամյակը հայ ժողովրդի եւ Հայ Առաքելական 
Եկեղեցու պատմության շրջադարձային ժամանակաշրջաններից է: Թեեւ 
ժամանակագրական առումով այն ընդամենը մի ակնթարթ է մեր բազմա­
դարյա պատմության մեջ, սակայն չափազանց տարողունակ ու բազմա­
շերտ է իր բովանդակությամբ եւ ուղղվածությամբ: Դա հայոց ազգային 
պետականության վերակերտումի, անցյալի արժեքների վերագնահատ­
ման, տասնամյակներով բեկված հավատավոր հայ հոգու ապաքինման 
եւ վերածնության ժամանակաշրջանն է: Հայոց պատմության այս փուլը 
բազմապիսի եւ այլազան խնդիրներ է առաջադրել նաեւ մեր ազգային 
ավանդական հաստատությանը՝ Հայ Առաքելական Սուրբ Եկեղեցուն, որը 
1700 տարիներ ի վեր ոչ միայն հանդես է եկել որպես քրիստոնեական 
մեր ինքնության եւ համազգային միասնության անխոնջ ջատագով, այ­
լեւ իր ազգանվեր հայացքը սեւեռել է գալիք ապագային:

Այդ պայմաններում էլ 1999 թ. նոյեմբերին Հայ Եկեղեցու առաքե­
լահաստատ եւ լուսավորչակերտ գահին բարձրացավ Ն. Ս. Օ. Տ. Տ. Գա­
րեգին Բ. Ծայրագույն Պատրիարք եւ Ամենայն Հայոց Կաթողիկոսը, ում 
բազմաբեղուն գործունեությունը Հայ Եկեղեցուն եւ Հայրենիքին անմնա­
ցորդ նվիրաբերվելու ուսանելի օրինակ է:

Աչքի առջեւ ունենալով ապագայի հզոր ու միաձույլ Հայ եկեղեցու 
տեսլականը՝ կազմակերպչական անխոնջ ջանադրությամբ Վեհափառ 
Հայրապետն իր անսպառ կարելություններով հեռատեսորեն ձեռնա­
մուխ եղավ մարդկային հոգին արգասավորող հոգեւոր վերակերտումի, 
ապագայի հանդեպ անսասան հավատ եւ ներշնչում ծնող ու արմատավո­
րող «միասնական ու ծաղկուն Եկեղեցու Խորանի լույսն առատացնելու», 

1*  Ստացվել է՝ 31.10.2022, գրախոսվել է՝ 7.11.2022։ Էլ. հասցե՝ av_kalashyan@mail.ru։

եկեղեցաշեն, գիտակրթական, կազմակերպչական, մանկավարժական եւ 
բազմապիսի այլ աշխատանքների կազմակերպմանը:

Իր մեջ անթեղելով հավատքի արմատավորման եւ ծավալման գործի 
իրատեսական քայլեր՝ Հայոց նվիրապետը մեծապես կարեւորել է ազգա­
յին պետականության եւ Մայր Եկեղեցու, ինչպես նաեւ Մայր Հայրենիքի 
եւ աշխարհասփյուռ հայ ժողովրդի հոգու եւ սրտի կամրջումը: Հանրու­
թյունը քաջածանոթ է Գարեգին Բ. Ամենայն Հայոց Կաթողիկոսի հովվա­
պետության տարիներին նշված հիմնախնդիրների լուծմանն ուղղված 
բազմաթիվ գործերին, որոնց շնորհիվ Հայ Եկեղեցին բարեկարգվել, շե­
նացել եւ կարեւորագույն բազմաթիվ ձեռքբերումներ է արձանագրել:

Ի մասնավորի Վեհափառի գահակալության տարիները նշանավոր­
վել են շինարարական եւ կառուցապատման լայնածավալ աշխատանք­
ներով: Նրա ջանքերով Մայր Աթոռը ետ է ստացել խորհրդային տարինե­
րին կորցրած տարածքների մի մասը, որտեղ կառուցված եւ կառուցվող 
շենքերի թիվը հասնում է շուրջ 4 տասնյակի:

Վեհափառ Հայրապետի ջանքերով այդ տարիները դարձել են ոչ 
միայն տեսանելի, քարակերտ շինությունների, այլեւ հոգեւոր տաճար­
ների՝ «հոգու եւ մտքի» շինարարության տարիներ: Որակական վերելք 
են ապրել Մայր Աթոռի կրթական հաստատությունները: Գեւորգյան 
Հոգեւոր Ճեմարանը դարձել է բակալավրիատի, մագիստրատուրայի 
եւ հետբուհական (ասպիրանտական) կրթական ծրագրեր իրականաց­
նող բարձրագույն ուսումնական հաստատություն՝ աստվածաբանական 
համալսարան, որտեղ գործում է նաեւ պետականորեն արտոնագրված՝ 
Աստվածաբանություն (աստվածաբանական գիտություններ) մասնագի­
տությամբ թեկնածուական ատենախոսություն պաշտպանելու մասնա­
գիտական խորհուրդ: Բարենորոգման այդ ճանապարհով Հայոց Հայրա­
պետը հետեւողական կերպով կյանքի է կոչել արդի աշխարհի հոգեւոր 
կյանքի ելեւէջներին ծանոթ, համակողմանի զարգացած, հոգեւոր եւ 
քաղաքակրթական բազմաչափ տարածության եւ բազմաշերտ հարաբե­
րություններին քաջատեղյակ Հայ եկեղեցու սպասավորների պատրաս­
տումը, որոնցից շատերը գիտելիքները խորացրել են արտաշխարհի 
ճանաչված աստվածաբանական համալսարաններում եւ Հայաստանի 
գիտակրթական կենտրոններում: Հայոց Հայրապետի տնօրինությամբ 
եւ օրհնությամբ գործող «Հոգեւոր տաճարների» անբաժան մաս են կազ­
մում նաեւ Ճեմարանի մասնաճյուղի կարգավիճակով գործող եւ բակա­

լավրի կրթական ծրագիր իրականացնող Սեւանի Վազգենյան հոգեւոր 
դպրանոցը, վերականգնված՝ Քահանայից պատրաստման լսարանը, 
արտոնագրված ավագ դպրոցի կարգավիճակով գործող Հառիճավանքի 
Թրբանճյան հոգեւոր ընծայարանը եւ քահանայից վերապատրաստման 
երեքշաբաթյա ծրագիր իրականացնող Գարեգին Ա. կրթական կենտրո­
նը: Վեհափառի հոգատար վերաբերմունքի ներքո են նաեւ արտերկրի 
կրթական հաստատությունները, մասնավորապես՝ 1999 թ. Մայր Աթոռի 
խնամքի ներքո գործող Կալկաթայի հայոց մարդասիրական ճեմարանը:

Նորահաստատ հոգեւոր տաճարների հետ սերտորեն առնչվում է 
նաեւ Վեհափառի մշտական հոգածության առարկա՝ աճող սերնդի հո­
գեւոր-բարոյական դաստիարակության, ազգային մշակույթի զարգաց­
ման խթանումը եւ բազում այլ հիմնախնդիրներ: Այդ ոլորտներում հի­
շատակելի են Մայր Աթոռի հովանու ներքո գործող Հայորդյաց տները2, 
որոնք հաճախում են շուրջ 60 000 երեխաներ, «Էօրնեկեան» հանրակր­
թական եւ Երեւանի՝ Գեւորգ Էմինի անվան №182 ավագ դպրոցները, 
հայորդիներին միավորելու եւ Հայ Եկեղեցու կյանքում ներգրավելու 
նպատակով 2001 թ. հիմնադրված Հայ Եկեղեցու Համաշխարհային Երի­
տասարդական Միավորումը (ՀԵՀԵՄ): Ամենայն Հայոց Կաթողիկոսի օրհ­
նությամբ եւ բարձր տնօրինությամբ են գործում Մայր Աթոռի Քրիստո­
նեական դաստիարակության կենտրոնը (ՔԴԿ), որը համագործակցելով 
ոլորտին առնչվող հաստատությունների հետ, խթանում է հանրակրթու­
թյան, ինչպես նաեւ կիրակնօրյա կրթարանների սաների հոգեւոր եւ ազ­
գային կրթությանն ու դաստիարակությանը:

Գարեգին Բ. Ամենայն Հայոց Կաթողիկոսի կողմից «հոգու եւ մտքի» 
շինարարության անբաժան մասն են 2006 թ. հիմնված Մայր Աթոռի Հրա­
տարակչական բաժինը, որտեղ հրատարակվել է ավելի քան 400 անուն 
գիրք եւ բազմաթիվ վերահրատարակություններ, 2014 թ. հիմնադրված 
սոցիալական ծառայությունների գրասենյակը, որը աջակցություն, նյու­
թական ու դրամական օգնության է տրամադրում հասարակության խո­
ցելի խմբերին: Այն իրականացնում է նաեւ բնակարանային ապահովման, 
«Հաշմանդամ երեխաներին եւ ընտանիքներին աջակցության» ու բազ­

2  Գարեգին արք. Ներսիսյանի (ներկայումս՝ Գարեգին Բ. Ամենայն Հայոց Կաթողիկոս) 
եւ ՀԲԸՄ մտահղացմամբ այս հաստատությունները հիմնադրվել են 1993 թ. եւ Հայ Եկեղեցու 
հովանու ներքո են ընդգրկվել Հայաստանում գործող մանկապատանեկան ստեղծագործա­
կան որոշ նախկին կենտրոններ:

մաթիվ այլ ծրագրեր: Ամենայն Հայոց Կաթողիկոսի տնօրինությամբ հիմ­
նադրվել են նաեւ երեխաների աջակցության եւ մշտական խնամքի կենտ­
րոններ, իսկ անապահով քաղաքացիների համար նաեւ ՀԲԸՄ հովանա­
վորության ներքո գործող բարեգործական ճաշարաններ: Հայոց Կաթողի­
կոսի մշտական հոգածության ներքո շուրջ 6 տասնյակի հասնող հոգեւոր 
սպասավորներով գործում է նաեւ Բանակի հոգեւոր առաջնորդությունը, 
ինչպես նաեւ մեկ տասնյակ հոգեւորականների սպասավորությամբ գոր­
ծող Քրեակատարողական հիմնարկների հոգեւոր տեսչությունը:

Գահակալության ընթացքում Գարեգին Բ. Վեհափառ Հայրապետը 
արդյունավետ գործունեություն է ծավալել ինչպես համազգային հիմ­
նախնդիրների՝ հայկական Սփյուռքի եւ հայրենիք-սփյուռք առնչություն­
ների, Հայոց Մեծ եղեռնի միջազգային ճանաչման եւ դատապարտու­
թյան, Ղարաբաղյան հիմնախնդրի արդարացի լուծման, այնպես էլ՝ էկու­
մենիկ, միջեկեղեցական եւ միջկրոնական գործակցության ոլորտներում: 
Եւ քանի որ ինչպես Վեհափառ Հայրապետն է հավաստում, Հայ «Եկեղե­
ցին առաջնորդվում է մեր ազգի, մեր Հայրենիքի շահերով։ Եվ համազ­
գային հնչեղություն ունեցող հարցերի առնչությամբ արտահայտում է 
իր վերաբերմունքը»3, այդ գործընթացում Կաթողիկոսի գործունեության 
ուրույն ոլորտներից են եղել տարբեր պետությունների ղեկավարների, 
բարձրաստիճան պետական եւ քաղաքական գործիչների հետ ունեցած 
բազմաթիվ հանդիպումները եւ քննարկումները, որոնց ընթացքում նա 
հետեւողական կերպով օգտագործել է բոլոր հնարավորությունները՝ մի­
ջազգային ասպարեզում հայրենի Երկրի եւ Եկեղեցու հեղինակությունը 
բարձրացնելու ուղղությամբ: Բազմաշխատ այդ ջանքերի օրինաչափ ար­
դյունքն էլ Գարեգին Բ. Կաթողիկոսի գործունեության միջազգային ար­
ժանի ճանաչումն է4:

3  Տե՛ս https://azg.am/analytics/եկեղեցին-առաջնորդվում-է-մեր-ազգի-մեր/ հմմտ. https://
yerkirmedia.am/hy/article/2020/12/27/30903 եւ http://ter-hambardzum.net/, 27 դեկտեմբերի 2020:

4  Միջեկեղեցական հարաբերությունների եւ էկումենիկ համագործակցության ոլորտում 
Գարեգին Բ.  Կաթողիկոսի միջազգային ճանաչման վկայությունը Հարավային Կորեայի 
Բուսան քաղաքում 2013 թ. անցկացված Եկեղեցիների Համաշխարհային Խորհրդի 10-րդ 
համաժողովն էր, որը միաձայն քվեարկությամբ Ամենայն Հայոց Կաթողիկոսին ընտրեց Եկե­
ղեցիների Համաշխարհային Խորհրդի նախագահ: Ամենայն Հայոց կաթողիկոսը ԵՀԽ-ն կգլխա­
վորի առաջիկա ութ տարիների ընթացքում: Տե՛ս https://www.oikoumene.org/en/press-centre/news/
assembly-elects-new-wcc-presidents, 4 նոյեմբերի 2013 թ.:

Միջկրոնական հարաբերությունների եւ կրոնների երկխոսության ոլորտում Հայոց 
Կաթողիկոսի գործունեության միջազգային ճանաչման վկայությունը 2006 թ. օգոստոսին 

Տարբեր երկրների պետական եւ քաղաքական գործիչները եւս 
միակամ են այն հարցում, որ Հայոց Հայրապետի ներդրումն ակնառու 
է միջեկեղեցական, էկումենիկ, միջկրոնական հարաբերությունների 
եւ երկխոսության ծավալման գործում: Նրանք հավաստում են նաեւ, 
որ իր նախաձեռնություններով Հայոց Հայրապետն էապես նպաստել 
է թե՛ միջպետական հարաբերությունների ծավալման, թե՛ ժողովուրդ­
ների բարեկամության, ազգամիջյան հարաբերությունների հաստատ­
ման գործին: Եւ հիմնավորումն այն է, որ միջեկեղեցական, էկումենիկ 
եւ միջկրոնական հարաբերությունների ու երկխոսության ծավալման 
ոլորտում Գարեգին Բ. Կաթողիկոսը հանդես է գալիս որպես քաղաքակր­
թությունների երկխոսության եւ միջմշակութային հարաբերություննե­
րի ծավալման ջատագով: Այդ ամենով, ինչպես անցյալում, մեր օրերում 
եւս Հայ Եկեղեցին հույսով ու լավատեսությամբ է շարունակում ջանքեր 
գործադրել նշյալ ուղղությամբ եւ դրանով իսկ զորակից է Հայաստանի 
իշխանություններին5:

Վկայակոչելով միջեկեղեցական եւ էկումենիկ հարաբերություննե­
րի ոլորտում Գարեգին Բ. Կաթողիկոսի մեծ ներդրումը6, Ֆրանսիայի նա­
խագահ Ժակ Շիրակը մատնանշում է հատկապես բոլոր միաստվածա­
յին կրոնների հավատացյալներին, ինչպես նաեւ տարբեր դավանանքի 
պատկանող մարդկանց մերձեցնելու գործում Վեհափառի ցուցաբերած 
լայնախոհությունը եւ մեծ հեղինակությունը, ինչպես նաեւ մարդկանց 
նկատմամբ ունեցած մեծ եւ ջերմ հոգատարությունը7 եւ լիահույս է, որ 

Ճապոնիայի Կիոտո քաղաքում անցկացված «Կրոնները խաղաղության համար» 8-րդ համա­
գումարն էր, որը Հայոց Կաթողիկոսի բացակայության պարագայում նրան ընտրել է «Կրոնները 
խաղաղության համար» կազմակերպության համանախագահ, տե՛ս «Էջմիածին», 2006, Է.—Ը., 
էջ 179: Իսկ 2019 թ. օգոստոսին Գերմանիայի Լինդաու քաղաքում տեղի ունեցած «Կրոնները 
հանուն խաղաղության» 10-րդ համաշխարհային համաժողովում աշխարհի 125 երկրներ 
եւ տարբեր կրոնական համայնքներ ներկայացնող 700 պատվիրակների կողմից Գարեգին 
Բ. Ամենայն Հայոց Կաթողիկոսը ընտրվել է միջազգային այդ կառույցի պատվավոր նախագահ, 
տե՛ս «Էջմիածին», 2019, ԺԱ., էջ 90, http://ter-hambardzum.net/ (4 հոկտեմբերի, 2019 թ.): 

5  Այդ հոլովույթում Գարեգին Բ. Կաթողիկոսի հավատամքը Եկեղեցու եւ պետության միջեւ 
ներդաշնակ հարաբերություններ հաստատելու հրամայականն է, ինչը նա հիմնավորվում է 
նրանով, որ «Սերտ համագործակցության այդ ոգին պիտի դրսեւորվի եկեղեցական ու պետա­
կան բոլոր կառույցների հարաբերություններում, ինչպես Հայրենիքում, այնպես եւ Սփյուռ­
քում, քանզի Հայոց պետության եւ Հայ Եկեղեցու միասնականությունը շինություն Է., կյանք եւ 
հարատեւություն Հայրենիքին եւ ազգիս Հայոց (ընդգծումը մերն է՝ Ա. Ք.)», Գարեգին Բ. Կաթողի­
կոս Ամենայն Հայոց, Հատընտիր պաշտոնականք (1999—2009 թթ.), Ս. Էջմիածին, 2009, էջ 48:

6  Տե՛ս «Էջմիածին», 2001, ԺԲ., էջ 18:
7  Տե՛ս «Էջմիածին», 2001, ԺԲ., էջ 20:

Վեհափառի այցը Փարիզ «...հնարավորություն կընձեռի բազմաթիվ կա­
պեր ստեղծելու, որոնք ավելի առանձնահատուկ կերպով կմիավորեն 
հայ եւ ֆրանսիացի ժողովուրդներին»8: Իբրեւ «հեղինակավոր կրոնա­
կան գործիչ», «միջկրոնական երկխոսության» եւ «ռուս-հայկական հու­
մանիտար կապերի» ջատագով Հայոց Հայրապետի անձնական ավանդը 
բարձր է գնահատում նաեւ ՌԴ նախագահ Վլադիմիր Պուտինը: Նա մատ­
նանշում է նաեւ Վեհափառի «անուրանալի խաղարարար ջանքերը»9 եւ 
հավաստում է, որ Ռուսաստանում Հայոց Կաթողիկոսին «...ճանաչում եւ 
գնահատում են որպես ռուս-հայկական բազմադարյան բարեկամության 
ակտիվ ջատագովի, մի մարդու, որը մեծ նպաստ ունի Կովկասում խաղա­
ղասիրական գործունեություն ծավալելու մեջ»10:

Գարեգին Բ. Կաթողիկոսի էկումենիկ ոգին ու Հայ եւ Ռումին Եկեղե­
ցիների ու ժողովուրդների միջեւ բարեկամական ու հոգեւոր կապերի 
հաստատումը բարձր է գնահատել նաեւ Ռումինիայի Նախագահ Էմիլ 
Կոնստանտինեսկուն, որ հայրապետին դիմելով՝ փաստում է. «Դուք Ձեր 
բարձր անհատականությամբ ճանաչված անձնավորություն եք քրիստո­
նյա ողջ աշխարհում: Դուք հանդես եք գալիս որպես մի շնորհաշատ հո­
գեւոր առաջնորդ եւ նվիրված կազմակերպիչ...: Դուք էկումենիկ ոգով 
մարտնչելով մերձեցնում եք Եկեղեցիները»11: Միջեկեղեցական հարա­

8  «Էջմիածին», 2001, Թ., էջ 14: Միջեկեղեցական եւ միջկրոնական հարաբերությունների 
ծավալման գործում Վեհափառի ցուցաբերած լայնախոհության եւ մեծ հեղինակության 
համար Ֆրանսիայի նախագահը Գարեգին Բ. Կաթողիկոսին շնորհել է Ֆրանսիայի «Պատվո 
լեգեոն» շքանշանի կոմանդորի աստիճան, տե՛ս «Էջմիածին», 2001, ԺԲ., էջ 20:

9  «Էջմիածին», 2005, Բ.—Գ., էջ 15: 
10  «Էջմիածին», 2001, Ը., էջ 12: Հայ Ռուս ժողովուրդների եւ եկեղեցիների ավանդական 

բարեկամական հարաբերությունների, պետությունների միջեւ փոխշահավետ դաշնակից 
փոխգործակցության ամրապնդման, Ռուսահայ համայնքի հոգեւոր եւ մշակութային 
կյանքում անմիջական կարեւոր ներդրման համար ՌԴ Նախագահի հրամանագրով 
Գարեգին Բ. Կաթողիկոսը պարգեւատրվել է Ռուսաստասնի Դաշնության «Բարեկամության 
շքանշանով», տե՛ս «Էջմիածին», 2006, Թ., էջ 21: Ռուս եւ հայ ժողովուրդների եւ Եկեղեցիների 
համագործակցության եւ բարեկամության ամրապնդման գործում ունեցած մեծ ներդրման 
համար 2004 թ. Գարեգին Բ. Կաթողիկոսը պարգեւատրվել է Ռուս Ուղղափառ Եկեղեցու 
բարձրագույն՝ «Ս. Անդրեաս Նախակոչ առաքյալ» շքանշանով, տե՛ս «Էջմիածին», 2004, Թ.—Ժ., 
էջ 8: Իսկ Հայ Առաքելական Եկեղեցու եւ Մոսկվայի Պատրիարքարանի միջեւ բարեկամական 
հարաբերությունների զարգացման գործում ներդրած ավանդի եւ ծննդյան 70-ամյակի 
առիթով 2021  թ. Գարեգին Բ.  Կաթողիկոսը պարգեւատրվել է նաեւ Ռուս Ուղղափառ 
Եկեղեցու «Փառքի եւ Պատվի» առաջին աստիճանի շքանշանով, տե՛ս http://ter-hambardzum.net/, 
12 հոկտեմբերի 2021 թ.:

11  «Էջմիածին», 2000, Թ., էջ 17: Այդ ներդրումների համար Ռումինիայի Հանրապետության 
նախագահը Գարեգին Բ.  Վեհափառին պարգեւատրել է երկրի ազգային բարձրագույն 

բերությունների ամրապնդման եւ հայ-ուկրաինական հոգեւոր կապերի 
զարգացման գործում Գարեգին Բ. Կաթողիկոսի գործունեությունը բարձր 
է գնահատել նաեւ Ուկրաինայի Նախագահ Լեոնիդ Կուչման12: Նույն 
փաստն է արձանագրել նաեւ Վրաստանի Նախագահ Էդուարդ Շեւարդ­
նաձեն որ հավաստել է. «Դժվար է գնահատել այն ավանդը, որ Դուք 
ներդնում եք վրաց եւ հայ ժողովուրդների միջեւ դարավոր խաղաղության 
ամրապնդման, ջերմ ու հոգեւոր կապերի պահպանման գործում»13: Իսկ 
Բուլղարիայի նախագահ Գեորգի Պրվանովը հավաստել է, որ Գարեգին 
Բ. Կաթողիկոսի գործունեությունը ոչ միայն խթանում է հայ եւ բուլղար 
ժողովուրդների հոգեւոր հաղորդակցման զորացումը, այլեւ՝ Բուլղարիայի 
եւ Հայաստանի Հանրապետությունների հարաբերությունների ընդլայն­
մանը, հայ-բուլղարական կապերի սերտացմանն ու զարգացմանը14:

Կարելի է շարունակել օրինակները, բայց վերոբերյալն էլ լիովին բա­
վարար է վստահաբար պնդելու, որ Գարեգին Բ. Վեհափառ Հայրապե­
տի հմուտ ղեկավարությամբ Հայ Եկեղեցին ակտիվ մասնակցությունն է 
բերում ժողովուրդների բարեկամության եւ խաղաղ գոյակցության, մի­
ջազգային խաղաղարար կազմակերպությունների աշխատանքներում եւ 
ամենատարբեր նախաձեռնություններ ու երկխոսություն իրագործելու 
միջոցով իր լուման է ներդնում ժողովուրդների եւ կրոնների փոխհարա­
բերությունների բարելավման, գոյություն ունեցող տարաձայնություն­
ների հաղթահարման եւ մարդկության կյանքում վճռորոշ դեր ունեցող 
քաղաքական ու կրոնական հոսանքների միջեւ համագործակցության 
զարգացման գործին: Եւ դրանով իսկ մեկ անգամ եւս հավաստում է համա­
մարդկային արժեքների հավատարիմ պաշտպանի իր կոչումը:

Հայոց Հայրապետը եւս, վերահաստատելով Հայ Եկեղեցու եւ հայ ժո­
ղովրդի հանձնառությունը ժողովուրդների եւ պետությունների խաղաղ 
ու ստեղծագործ փոխհարաբերությունների վերաբերյալ, մատնանշում է, 
որ պատմության ընթացքում մեր Եկեղեցին մշտապես իր առաքելության 

պարգեւով՝ «Ռումինիայի աստղ» շքանշանով, տե՛ս անդ, էջ  16: 2012  թ. Ամենայն Հայոց 
Կաթողիկոսը պարգեւատրվել է նաեւ Ռումինական Ուղղափառ եկեղեցու բարձրագույն՝ 
«Ռումինիայի հովանավոր Ս. Անդրեաս առաքյալ» շքանշանով, տե՛ս «Էջմիածին», 2012, Ը., էջ 7:

12  Այդ գործունեության համար Հայոց Կաթողիկոսը պարգեւատրվել է Ուկրաինայի 
Հանրապետության «Իշխան Յարոսլավ Իմաստուն» 5-րդ աստիճանի շքանշանով, տե՛ս 
«Էջմիածին», 2001, Ժ.—ԺԱ., էջ 148:

13  «Էջմիածին», 2001, Ը., էջ 13: 
14  «Էջմիածին», 2002, Զ.—Է., էջ 9:

կարեւորագույն մասն է համարել ժողովուրդների միջեւ խաղաղ համա­
կեցության, փոխհանդուրժողականության ու փոխըմբռնման հաստատ­
մանն ուղղված գործընթացներին իր մասնակցությունը եւ անխոտոր 
ճանապարհով շարունակում է այդ առաքելությունը, քանի որ, ինչպես 
Վեհափառն է հավաստում, «Հոգեւոր պետերը գիտակցում են ներկա 
կյանքի պայմաններում աշխարհի առջեւ ծառացած մարտահրավերները՝ 
ժողովուրդների մեջ հանդուրժողության ոգին զորացնելու եւ խաղաղ հա­
մակեցության կոչելու՝ բարի ապագա երաշխավորելու մարդկությանը»15:

Համոզված, որ ժողովուրդներն իրենց բարի ու արդար երազների 
իրագործմանը կարող են հասնել, երբ առաջնորդվեն հավատին խարսխ­
ված ջերմ, եղբայրական, բարեկամական անանց հարաբերություննե­
րով16, Հայ Եկեղեցու հովվապետն այդ դիրքերից է պետական այրերի 
հետ քննարկել հայ համայնքների նկատմամբ պետական վերաբերմուն­
քի հարցը: Այդ համապատկերում նա անդրադարձ է կատարել նաեւ մի­
ջեկեղեցական եւ էկումենիկ հարաբերությունների, ժողովուրդների մի­
ջեւ խաղաղության, եղբայրության եւ սիրո հաստատման գործում քրիս­
տոնեական Եկեղեցու դերին:

Տարբեր երկրների բարձրագույն պետական այրերի հետ Հայոց Կա­
թողիկոսի հանդիպումների ընթացքում առանձնահատուկ կերպով շեշ­
տադրվել է նաեւ կարեւոր այն ներդրումը, որը հայ համայնքներն ունեցել 
են եւ ունեն այդ երկրների հասարակական եւ մշակութային կյանքում: 
Կողմերը գոհունակությամբ են արձանագրել նաեւ դարերի ընթացքում 
ձեւավորված Հայ եւ քույր եկեղեցիների եւ այդ հիման վրա՝ ժողովուրդ­
ների բարեկամությունը: Մեծապես կարեւորվել է նաեւ Հայ Եկեղեցու 
պատմական դերը տվյալ երկրի հայ համայնքի պահպանության եւ գոր­
ծառնության ասպարեզում: Բարձր մակարդակի այդ հանդիպումների 
ընթացքում կողմերը գոհունակությամբ են արձանագրել նաեւ Հայաս­
տանի հետ տարբեր երկրների ամրապնդվող բարեկամական կապերն ու 
փոխգործակցության շարունակական բնույթը:

Իր կողմից Հայոց հովվապետը հանուն մեր ժողովրդի եւ Եկեղեցու 
խորին շնորհակալություն է հայտնել այն երկրների նախագահներին եւ 
նրանց միջոցով այդ երկրների «մարդասեր եւ իրավասեր» ժողովուրդնե­

15  «Էջմիածին», 2005, Թ., էջ 159:
16  Տե՛ս «Էջմիածին», 2007, Զ.—Է., էջ 11:

րին այն աջակցության եւ զորակցության համար, որ նրանք դրսեւորել 
են Ցեղասպանության ահավոր ողբերգությունը վերապրած հայ ժողովր­
դի տարագիր զավակներին հյուրընկալելու եւ նրանց հոգեւոր-ազգային 
կյանքը կազմակերպելու ժամանակ: Այդ հանդիպումների ընթացքում 
Վեհափառն առանձնակի երախտագիտություն է հայտնել նաեւ Հայաս­
տանի Հանրապետության նկատմամբ այդ երկրների իշխանությունների 
կողմից մերօրյա հոգատար եւ բարյացակամ վերաբերմունքի համար: 
Խաղաղ գոյակցության եւ միջպետական հարաբերությունների ոլոր­
տում կողմերն արձանագրել են նաեւ միջեկեղեցական եւ էկումենիկ 
հարաբերությունների կարեւորությունը:

Ֆրանսիայի Հանրապետության նախագահ Ժակ Շիրակի եւ Նիկոլա 
Սարկոզիի հետ հանդիպումների ընթացքում Հայոց Հայրապետն օրհնու­
թյամբ եւ գնահատանքով է ընդգծել Ֆրանսիայի իշխանությունների հո­
գատար վերաբերմունքը ֆրանսաբնակ հայորդիների նկատմամբ, որի 
արդյունքում ցեղասպանություն վերապրած ֆրանսահայերը քրիստո­
նեական լավատեսությամբ եւ հույսով կարողացան իրենց հոգեւոր-ազ­
գային կյանքը կազմակերպել Ֆրանսիայում եւ այսօր, որպես արժանա­
վոր քաղաքացիներ, իրենց կարեւոր ծառայությունն են բերում Ֆրան­
սիայի առաջընթացին եւ բարօրությանը17:

Ռուսաստանի Դաշնության նախագահ Վլադիմիր Պուտինի հետ 
առանձնազրույցի ընթացքում Հայոց Կաթողիկոսը գոհունակությամբ է 
արձանագրել, որ ինչպես ավանդաբար, այնպես էլ տվյալ պահին հայ եւ 
ռուս ժողովուրդների, Հայ Առաքելական եւ Ռուս Ուղղափառ եկեղեցինե­
րի ջերմ հարաբերությունները խարսխված են փոխադարձ անկեղծ սիրո 
եւ հարգանքի վրա: Կողմերի միջեւ արդյունավետ քննարկումներ են տե­
ղի ունեցել նաեւ ՌԴ տարածքում Հայ Առաքելական Եկեղեցու բնականոն 
եւ բեղմնավոր գործունեության ծավալմանն առնչվող հարցերի շուրջ18: 
Մեկ այլ հանդիպման ընթացքում Հայոց Հայրապետը շնորհակալություն 
է հայտնել Վ. Պուտինին հայ ժողովրդի գավակների հանդեպ ցուցա­
բերվող հոգատար վերաբերմունքի համար, որի շնորհիվ Ռուսաստա­
նի օրհնյալ հողում բնակվող հայորդիներն ապրում են իրենց ազգային 
արժեքներով ու ավանդույթներով: ՌԴ նախագահը գոհունակությամբ է 

17  Մանրամասները տե՛ս «Էջմիածին», 2001, ԺԲ., էջ 20—21, «Էջմիածին», 2006, Ժ.—ԺԱ., 
էջ 6, «Էջմիածին», 2011, Ժ., էջ 8: 

18  «Էջմիածին», 2001, Ժ.—ԺԱ., էջ 25:

անդրադարձել հոգեւոր ոլորտում երկու երկրների փոխգործակցությա­
նը, նշելով, որ Ռուս Ուղղափառ եւ Հայ Առաքելական Եկեղեցիների միջեւ 
դարերի ընթացքում ձեւավորված եւ այսօր էլ շարունակվող ջերմ հարա­
բերությունների շնորհիվ երկու ժողովուրդների միջեւ առկա հարաբերու­
թյունները հոգեւոր հիմք ունեն19:

Տարբեր պետությունների ղեկավարների հետ Ամենայն Հայոց Կա­
թողիկոսի երկխոսությունները իրենց նպաստն են բերել ազգերի միջեւ 
խաղաղության հաստատման ու ամրապնդման միջավայրի ձեւավորման 
գործին։ Կողմերը մատնանշելով ժողովուրդների համերաշխ գոյակցու­
թյան եւ փոխհարաբերությունների բազմադարյա պատմական փորձը, 
անդրադարձ են կատարել այդ գործընթացի հիմքում ընկած հանդուրժո­
ղականության եւ միջեկեղեցական հարաբերությունների անանց դերին: 
Փաստվել է նաեւ, որ դարերի փորձություն ունեցող հոգեւոր կապերը այ­
սօր էլ կարող են հիմք հանդիսանալ ժողովուրդների դրացիական հարա­
բերությունների սերտացման ու զարգացման գործում:

Այդ դիտանկյունից են ընթացել Գարեգին Բ. Կաթողիկոսի եւ հյուրըն­
կալ երկրների նախագահների քննարկումները:

Ամենայն Հայոց Կաթողիկոսի հետ հանդիպմանը Բուլղարիայի նա­
խագահ Գեորգի Պրվանովը վստահեցնրել է, որ փոխգործակցությունը 
խթան կհանդիսանա ոչ միայն երկու ժողովուրդների հոգեւոր կապերի 
զորացման, այլեւ՝ Բուլղարիայի եւ Հայաստաեւի Հանրապետությունների 
հարաբերությունների ընդլայնման եւ հայ-բուլղարական կապերի սեր­
տացման ու զարգացման գործում20: Գեորգի Պրվանովի հետ երկրորդ եւ 
Բուլղարիայի նախագահ Ռումեն Ռադեւի հետ հանդիպումների ընթաց­
քում, շեշտելով հասարակության մեջ քրիստոնեական բարձր արժեքնե­
րի տարածման անհրաժեշտությունը, կողմերը կարեւորել են նաեւ Հայ եւ 
Բուլղար Եկեղեցիների ջերմ հարաբերությունները եւ հույս են հայտնել, 
որ դրանք է՛լ ավելի պիտի զորանան ու ամրապնդվեն՝ ի շահ երկու քրիս­
տոնյա ժողովուրդների21:

Ռումինիայի նախագահ Էմիլ Կոնստանտինեսկուն, մատնանշելով 
հայ եւ ռումին ժոդովուրդների բարեկամության ավանդական հարաբե­

19  «Էջմիածին», 2005, Բ.—Գ., էջ 15:
20  «Էջմիածին», 2002, Զ.—Է., էջ 9:
21  «Էջմիածին», 2004, Թ.—Ժ., էջ 4: Տե՛ս նաեւ http://ter-hambardzum.net/, 13 փետրվարի 

2018 թ.:

րությունները, վկայել է նաեւ չափազանց գործուն եւ բեղմնավոր այն դե­
րը, որ ունեցել է հայ համայնքը Ռումինիայի պատմության ընթացքում: 
Եւ դիմելով Հայոց Կաթողիկոսին հավաստել է, որ ժողովուրդների բարե­
կամության ջատագով լինելով՝ Վեհափառն իր գործունեությամբ դեպի 
հաջորդող հազարամյակ է «...փոխանցում բարեկամության եւ քրիս­
տոնեական համագործակցության մղումները, որոնք առկա են դարե­
րի ընթացքում մեր ժողովուրդների եւ Եկեղեցիների միջեւ»22: Գարեգին 
Բ. Կաթողիկոսն անդրադառնալով հայ եւ ռումին ժողովուրդների դարե­
րի փորձությունն անցած բարեկամությանն ու համագործակցությանը, 
ռումինահայ համայնքի գործուն եւ բեղմնավոր կյանքին, երկու երկր­
ների բարեկամությանը եւ միջեկեղեցական երկխոսություններին, հայ 
համայնքի եւ Հայ Եկեղեցու սրբությունների հանդեպ ցուցաբերվող հո­
գատար վերաբերմունքի համար հանդիպումների եւ քննարկումների ըն­
թացքում իր շնորհակալությունն է հայտնել նախագահ Էմիլ Կոնստանտի­
նեսկուին: Փոխգործակցության այդ ոգին դրսեւորվել է նաեւ Ռումինիա­
յի նախագահներ Իոն Իլիեսկուի23, Տրայան Բասեսկուի24 եւ Ռումինիայի 
նախագահի ժամանակավոր պաշտոնակատար Կրին Անտոնեսկուի25 հետ 
Գարեգին Բ. Կաթողիկոսի հանդիպումների ընթացքում:

Ամենայն Հայոց Կաթողիկոսը հայ եւ լեհ ժողովուրդների դարավոր 
բարեկամության փաստն է շեշտել Լեհաստանի նախագահ Բրոնիսլավ 
Կոմորովսկու հետ հանդիպման ընթացքում եւ հավելել է, որ այդ բարե­
կամության հիմքում ընկած են քրիստոնեական հավատը եւ արժեքնե­
րը: Կաթողիկոսը դրանով է բացատրել այն, որ հայորդիները տարբեր 
պատմական հանգամանքներում ապաստան են գտել հավատակից եղ­
բայր լեհ ժողովրդի հյուրընկալ երկրում եւ արժանացել են բարյացակամ 
վերաբերմունքի ու աջակցության: Ամենայն Հայոց Կաթողիկոսը նաեւ 
գոհունակություն է հայտնել Հայաստանի եւ Լեհաստանի միջեւ փոխհա­
րաբերությունների առավել սերտացման եւ տարբեր ոլորտներում հա­
մագործակցության զարգացման առիթով: Կողմերը գոհունակությամբ 
են փաստել դարերի ընթացքում հայ համայնքի կարեւոր դերակատարու­
թյունը Լեհաստանի կյանքում: Ընդգծվել է նաեւ, որ Լեհաստանը պետք է 

22  «Էջմիածին», 2000, Թ., էջ 17:
23  «Էջմիածին», 2001, Ժ.—ԺԱ., էջ 26:
24  «Էջմիածին», 2006, Ժ.—ԺԱ., էջ 8:
25  «Էջմիածին», 2012, Ը., էջ 6—7:

ոչ միայն շարունակի պահպանել բարեկամությունը, այլեւ նպաստի եր­
կու երկրների միջեւ համագործակցության զարգացմանը: Հանդիպման 
ընթացքում կողմերը կարեւորել են նաեւ Հայ եւ Կաթոլիկ Եկեղեցիների 
ջերմ փոխհարաբերությունները26:

Երկու պետությունների, ժողովուրդների եւ եկեղեցիների համագոր­
ծակցության առաջնության հարցը առանցքային է եղել նաեւ Հունաստա­
նի Հանրապետության նախագահ Կարոլոս Պապուլիասի հետ Վեհափառ 
Հայրապետի հանդիպման ընթացքում: Կաթողիկոսը գոհունակությամբ է 
փաստել հայրենի պետության եւ Հունաստանի Հանրապետության միջեւ 
հաստատված բարեկամական կապերի անհրաժեշտությունը: Կողմերն 
անդրադարձել են նաեւ Հայ եւ Հույն Ուղղափառ Եկեղեցիների միջեւ առ­
կա ջերմ հարաբերություններին, ինչպես նաեւ հայ համայնքի հանդեպ 
Հունաստանի հոգատար վերաբերմունքին եւ ուշադրությանը: Անդրա­
դարձ է կատարվել նաեւ պատմության ընթացքում հայ եւ հույն ժողո­
վուրդներին բաժին ընկած փորձություններին27:

Այդ ոգին տիրապետող է եղել նաեւ Կիպրոսի Հանրապետության նա­
խագահ Դիմիտրիս Խրիստոֆիասի հետ հանդիպման ընթացքում: Գարե­
գին Բ. Հայրապետը շնորհակալությամբ է անդրադարձել Կիպրոսի հայ 
համայնքի հանդեպ պետական իշխանության ջերմ եւ հոգատար վերա­
բերմունքին, որի շնորհիվ կիպրահայերը լիարժեք հնարավորություն 
ունեն ապրելու իրենց ազգային-եկեղեցական եւ մշակութային կյան­
քով: Կողմերը կարեւորել են նաեւ տարեցտարի ավելի սերտացող եւ ամ­
րապնդվող հայ-կիպրական կապերը28:

Համագործակցության գործընթացների ծավալումն առաջնային է 
եղել նաեւ Ավստրիայի Դաշնային Հանրապետության նախագահների 
հետ Գարեգին Բ. Կաթողիկոսի հանդիպումների եւ քննարկումների ըն­
թացքում: Ավստրիայի Նախագահ Թովմաս Կլեստիլի հետ հանդիպման 
ընթացքում կարծիքներ են փոխանակվել կրոնական համագործակցու­
թյան տարբեր խնդիրների շուրջ29: Հանձին Հայոց Նվիրապետի Նախա­
գահ Հայնց Ֆիշերը ոչ միայն բարձր է գնահատել հայ ժողովրդի կյանքում 
Հայ Եկեղեցու դերը, այլեւ մեծապես արժեւորել է Ավստրիայի տնտեսա­

26  «Էջմիածին», 2011, Է., էջ 4—5:
27  Տե՛ս «Էջմիածին», 2007, Զ.—Է., էջ 10—11:
28  Տե՛ս «Էջմիածին», 2009, Է., էջ 5—6:
29  Տե՛ս «Էջմիածին», 2001, Ժ.—ԺԱ., էջ 29:

կան-հասարակական կյանքում հայ համայնքի բերած նպաստը30: Մեկ այլ 
հանդիպման ընթացքում Հայնց Ֆիշերը բարձր է գնահատել նաեւ Ավստ­
րիայում Հայկական Եկեղեցու եւ հայ համայնքի առկայությունը: Կողմերը 
կարեւորել են նաեւ Հայ եւ Կաթոլիկ Եկեղեցիների եղբայրական հարաբե­
րություններն ու գործակցությունը, ինչպես նաեւ հարավկովկասյան տա­
րածաշրջանի հոգեւոր եւ աշխարհիկ առաջնորդների քառակողմ եւ եռա­
կողմ հանդիպումները ի խնդիր խաղաղության պահպանման31:

Հայոց Կաթողիկոսի եւ Ֆինլանդիայի Հանրապետության նախագահ 
տիկին Տարյա Հալոնենի հանդիպման ընթացքում մեծապես գնահատվել 
են երկու երկրների եւ ժողովուրդների զարգացող հարաբերությունները: 
Այդ հոլովույթում կողմերն անդրադարձել եւ բարձր են գնահատել նաեւ 
Հայ Եկեղեցու, Ֆինլանդիայի Լյութերական եւ Ուղղափառ Եկեղեցիների 
միջեւ հաստատված ջերմ կապերը32:

Գերմանիայի Կանցլեր Անգելա Մերկելի հետ քննարկումների ընթաց­
քում մեծ դեր է վերագրվել Հայ Եկեղեցու եւ Գերմանիայի Կաթոլիկ ու 
Ավետարանական Եկեղեցիների հետ գործակցությունը: Վեհափառ Հայ­
րապետն ի դեմս կանցլեր Անգելա Մերկելի նաեւ իր շնորհակալությունն 
է հայտնել Գերմանիայի իշխանություններին հայկական համայնքի 
հանդեպ դրսեւորվող հոգատար վերաբերմունքի համար: Հանդիպման 
ընթացքում մտքեր փոխանակվեցին նաեւ ղարաբաղյան հակամարտու­
թյան ներկա վիճակի առնչությամբ: Վեհափառ Հայրապետն իր մտա­
հոգությունն արտահայտեց Ադրբեջանի ղեկավարության՝ չդադարող 
ռազմատենչ հայտարարությունների կապակցությամբ, ինչը մեծապես 
վտանգում է հակամարտության խաղաղ կարգավորման հեռանկարնե­
րը: Ամենայն Հայոց Կաթողիկոսն անթույլատրելի համարեց հայության 
հանդեպ ատելության եւ թշնամանքի հրահրումն Ադրբեջանում: Մտահո­
գություն արտահայտվեց Թուրքիայում քրիստոնեական փոքրամասնու­
թյունների իրավունքների սահմանափակման վերաբերյալ: Անգելա Մեր­
կելը, կիսելով ներկայացված մտահոգությունները, հաստատեց, որ Գեր­
մանիան ջանքեր կգործադրի նպաստելու համար արծարծված խնդիրնե­
րի հանգուցալուծմանը33:

30  Տե՛ս «Էջմիածին», 2005, ԺԲ., էջ 3:
31  Տե՛ս «Էջմիածին», 2012, Զ., էջ 7:
32  Մանրամասները տե՛ս «Էջմիածին», 2005, Թ., էջ 158—159:
33  Տե՛ս http://ter-hambardzum.net/, 25 օգոստոսի 2018 թ.:

Իսկ Շվեդիայի Թագավորության խորհրդարանի նախագահ Անդ­
րեաս Նորլենի հետ զրույցի ընթացքում Հայոց հովվապետը գոհունակու­
թյամբ է արձանագրել երկու երկրների միջեւ հարաբերությունների սեր­
տացումը եւ փոխգործակցության զարգացումը: Նա իր գնահատանքն է 
հայտնել նաեւ Շվեդիայի Թագավորությանը՝ Հայաստանին ցուցաբերվող 
զորակցության համար: Քննարկվել են նաեւ Շվեդիայի հայ համայնքի 
եկեղեցական կյանքի հետ կապված հարցերը, որի գործունեության հա­
մար պետությունն ապահովում է անհրաժեշտ բոլոր պայմանները34:

Համագործակցության եւ բարեկամական կապերի ծավալման կա­
րեւորությունն առաջնային է համարվել նաեւ Շվեյցարիայի Համադաշ­
նության նախագահ տիկին Միշելին Կալմի-Ռեյի հետ Գարեգին Բ. Ամե­
նայն Հայոց Կաթողիկոսի հանդիպման ընթացքում: Վեհափառը գոհու­
նակություն է հայտնել Հայաստանի եւ Շվեյցարիայի միջեւ զարգացող 
համագործակցության կապակցությամբ: Մատնանշելով, որ երկու երկր­
ներին միավորում է արժեքային համընդհանուր մի համակարգ, որի 
հիմքում ընկած է քրիստոնեական հավատը, իբրեւ հավատակից ժողո­
վուրդների, Վեհափառը մեծապես կարեւորել է համագործակցության 
ընդլայնումը տարբեր բնագավառներում՝ վստահություն հայտնելով, որ 
Շվեյցարիայի նախագահի այցը Հայաստան մեծապես պիտի նպաստի 
երկու ժողովուրդների բարեկամության առավել ամրապնդմանը եւ ար­
դյունավորմանը: Նշվել է նաեւ Շվեյցարիայի հայկական համայնքի կա­
րեւոր դերակատարությունը այդ հարցում: Հայոց Հայրապետը գնահա­
տանքով է անդրադարձել նաեւ առանց նախապայմանների Հայաստա­
նի եւ Թուրքիայի հարաբերությունների կարգավորման գործում Կալմի-
Ռեյի անձնական միջնորդական ջանքերին: Զրույցի ընթացքում Նորին 
Սրբությունն ու Շվեյցարիայի Համադաշնության նախագահը քննարկել 
են նաեւ տարածաշրջանում խաղաղության պահպանման, Լեռնային Ղա­
րաբաղի հակամարտության խաղաղ կարգավորման անհրաժեշտության, 
ինչպես նաեւ այս առումով տարբեր երկրների եւ միջազգային կառույց­
ների բերած աջակցության հարցը: Արձանագրվել է նաեւ Հայ Եկեղեցու 
դերը միջեկեղեցական հարաբերությունների, Շվեյցարիայի հայոց թեմի 
եւ հայ համայնքի ազգային-եկեղեցական կյանքում35:

34  Տե՛ս http://ter-hambardzum.net/, 27 օգոստոսի 2019 թ.:
35  «Էջմիածին», 2011, Գ., էջ 8—9:

Բարձր մակարդակի հանդիպումների հոլովույթում արժանահիշա­
տակ է նաեւ Ամենայն Հայոց Կաթողիկոսի հանդիպումը Իտալիայի Հան­
րապետության նախագահ Սերջիո Մատարելլայի հետ: Մատնանշելով, 
որ հայ եւ իտալացի ժողովուրդների բարեկամությունը պատմական խո­
րին արմատներ ունի, Վեհափառը գոհունակություն է հայտնել, որ այ­
սօր այդ բարեկամական կապերն առավել զարգանում եւ ամրապնդվում 
են երկու երկրների նախագահների սերտ գործակցության արդյունքում: 
Երկու երկրների եւ ժողովուրդների միջեւ բարեկամական հարաբերու­
թյուններ ծավալելու գործում կողմերը կարեւորել են նաեւ Հայ եւ Կա­
թոլիկ Եկեղեցիների դերակատարությունը եւ շարունակվող ջերմ փոխ­
հարաբերությունները: Կողմերը փոխճանաչողության եւ հայ-իտալական 
բարեկամության զորացման գործում գնահատանքով են անդրադարձել 
նաեւ պատմության ընթացքում Իտալիայում ձեւավորված հայ համայնքի 
կարեւոր առաքելությանը եւ գոհունակություն են հայտնել, որ աշխույժ 
ազգային ու հոգեւոր լիարժեք կյանքով ապրող իտալահայ համայնքը 
այսօր եւս շարունակում է բարեկամական կամուրջ հանդիսանալ երկու 
երկրների միջեւ:

Իտալիայի նախագահը հավաստել է, որ իր այցը Հայաստան խորհր­
դանշում է հայ-իտալական ջերմ բարեկամությունը եւ որ իր հանդիպում­
ները մեկ անգամ եւս փաստում են հայ-իտալական բարեկամության 
բարձր մակարդակը: Կողմերը քննարկել են նաեւ մերօրյա հակամար­
տությունների, մասնավորապես Միջին Արեւելքում տեղ գտած զարգա­
ցումների խնդիրը եւ իբրեւ աշխարհում խաղաղության հաստատման 
կարեւոր գործոն մատնանշել են միջկրոնական երկխոսության եւ հարա­
բերություններ ծավալման կարեւորությունը, որի հոլովույթում կարեւոր­
վել է նաեւ Եկեղեցիների առաքելությունը36:

Այդ ամենը թույլ է տալիս պնդել, որ տարբեր երկրների քաղաքա­
կան ղեկավարների հետ Գարեգին Բ. Ամենայն Հայոց Կաթողիկոսի հան­
դիպումները եւ քննարկումները սոսկ պատմություն չեն, այլ Հայ եկեղե­
ցու ոգու եւ նրա Հովվապետի հավատամքի դրսեւորումն են միջազգային 
ասպարեզում, որի շնորհիվ հանրաճանաչ է դառնում ե՛ւ հայ ժողովրդի 
քրիստոնեական ինքնությանը, ե՛ւ Հայաստան երկիրը: Դրանով իսկ Հա­
յոց Հովվապետի բազմաշխատ ջանքերով Հայ Առաքելական Եկեղեցին 

36  http://ter-hambardzum.net/, 31 հուլիսի 2018 թ.:

ոչ միայն նպաստում է հայ ժողովրդի բարոյական մղումների եւ պատ­
մական հարուստ ավանդույթների միջազգայնացմանը, այլեւ Հայաստա­
նի Հանրապետության զորացման ու շենացման պարտքի ու պատաս­
խանատվության բարձրացմանը: Ըստ էության այդ հանդիպումները մի 
հարթակ են եղել, որն Ամենայն Հայոց Կաթողիկոսին օգտագործել է նաեւ 
բարձրաձայնելու համազգային այնպիսի հիմնախնդիրներ, ինչպիսիք են 
Հայոց Ցեղասպանության ճանաչումը եւ դատապարտումը եւ Արցախյան 
հիմնահարցի արդարացի լուծումը:

Այդ հանդիպումների ընթացքում Վեհափառ Հայրապետն իր օրհնու­
թյունը եւ համայն հայության շնորհակալությունն է հայտնել այն երկր­
ների ղեկավարներին եւ ժողովուրդներին, որոնք իբրեւ մարդկության 
դեմ ուղղված ոճիր պաշտոնապես ընդունել եւ դատապարտել են Հայոց 
Ցեղասպանությունը37: Այդ դատապարտությունը, վստահեցրել է Հայոց 
Կաթողիկոսը, հիմք է ծառայում նաեւ նման ոճիրների կանխարգելման 
գործում, քանզի, պնդել է նա, «...ոճիրի դատապարտումն է այն ճանա­
պարհը, որով պիտի կանխվեն դրանց հետագա կրկնությունները, բռնու­
թյուններն ու ահաբեկչությունները»38: Եւ համոզված, որ հայ ժողովրդի 
հավաքական հիշողության հնչեցումը, Հայոց ցեղասպանության միջազ­
գային համընդհանուր ճանաչումն ու դատապարտումը «… դառնալու 
է մարդկային կամքի դրսեւորում, մերժելու բռնություններն ու պատե­
րազմները»39, Ամենայն Հայոց Կաթողիկոսը համազգային դատի պաշտ­
պանությանը հետամուտ է նաեւ այն պատճառով, որ այլեւս «...ոչ մի ժո­
ղովուրդ է՛լ չտեսնի ցեղասպանության ողբերգությունը»40:

Այդ նպատակով նա Բուլղարիայի նախագահ Գ.  Պրվանովի հետ 
զրույցում շեշտել է Հայոց ցեղասպանության դատապարտման կարեւո­
րությունը, որպեսզի համայն աշխարհում այլեւս նման ահավոր ողբեր­

37  Այդ կապակցությամբ Ամենայն Հայոց Կաթողիկոսը նամակ է հղել ԱՄՆ նախագահ 
Ջոզեֆ Բայդենին իր եւ ողջ հայ ժողովրդի անունից երախտագիտություն է հայտնել 
ապրիլքսանչորսյան ուղերձում վերջինիս արդարամիտ կեցվածքի եւ ԱՄՆ կողմից Հայոց 
Ցեղասպանության ճանաչման համար։ Վեհափառը այդ ճանաչման ուրույն կարեւորությունը 
շեշտել է նաեւ, հաշվի առնելով նույն Թուրքիայի սատարմամբ Ադրբեջանի կողմից Արցախի 
դեմ 2020 թ. աշնանը սանձազերծված բարբարոսական պատերազմը, որի հետեւանքների 
հաղթահարման հարցում Մայր Աթոռը ակնկալում է ողջ միջազգային հանրության 
շուտափույթ հումանիտար ներգրավումը, http://ter-hambardzum.net/, 25 ապրիլի 2021 թ.:

38  «Էջմիածին», 2004, Զ., էջ 20:
39  «Էջմիածին», 2005, Զ., էջ16—17:
40  Տե՛ս «Էջմիածին», 2005, Զ., էջ 16—17: 

գություններ թույլ չտրվեն41: Հայրապետը Մեծ Բրիտանիայի եւ Հյուսիսա­
յին Իռլանդիայի Միացյալ Թագավորության թագուհի Նորին Մեծություն 
Էլիզաբեթ Երկրորդին է ներկայացրել 1915 թ. Հայոց ցեղասպանության 
ճանաչման ու դատապարտության անհրաժեշտությունը42: Երախտագի­
տություն է հայտնել ԱՄՆ Կոնգրեսի խոսնակ Նենսի Փելոսիին եւ կոնգրե­
սականներին, ովքեր հանձն են առել հանրայնացնել եւ հետամուտ լինել 
Հայոց Ցեղասպանության ճանաչմանը43: Ավստրիայի Հանրապետության 
նախագահ Թոմաս Կլեստիլին է ներկայացրել 1915 թ. Հայոց ցեղասպա­
նության դատապարտման հրատապությունը44: Բրազիլիայի փոխնախա­
գահ Միշել Թեմերի հետ հանդիպմանը հիմնավորել է Հայոց ցեղասպա­
նության դատապարտման կարեւորությունը եւ այլն եւ այլն45:

Տարբեր երկրների օրենսդիր եւ գործադիր իշխանությունների ղե­
կավարների հետ հանդիպումներում Վեհափառ Հայրապետը քննարկել 
է նաեւ Ղարաբաղյան հակամարտության խաղաղ կարգավորման եւ ար­
դարացի լուծման անհրաժեշտությունը: Նա կարեւորել է Ֆրանսիայի եւ 
նրա նախագահի դերը Լեռնային Ղարաբաղի հակամարտության խնդրի 
խաղաղ կարգավորման գործընթացում46: Ավստրիայի Հանրապետու­
թյան նախագահ Թոմաս Կլեստիլին է ներկայացրել Ղարաբաղյան հակա­
մարտության խաղաղ կարգավորման հրատապությունը47: Շնորհակալու­
թյուն է հայտնել Ֆինլանդիայի նախագահին այն նպաստի համար, որ 
այդ երկիրը բերում է Լեռնային Ղարաբաղի հակամարտության խաղաղ 
կարգավորման խնդրում48: Շվեյցարիայի Համադաշնության նախագահ 
Միշելին Կալմի-Ռեյի հետ կարեւորել է տարածաշրջանում խաղաղու­
թյան պահպանման եւ Լեռնային Ղարաբաղի հակամարտության խաղաղ 
կարգավորման անհրաժեշտությունը49: Իր գնահատանքն է արտահայ­
տել Իտալիայի նախագահ Սերջիո Մատարելլային՝ ղարաբաղյան հակա­
մարտության խաղաղ կարգավորման հարցում երկրի իշխանությունների 

41  Տե՛ս «Էջմիածին», 2002, Զ.—Է., էջ 9:
42  Տե՛ս «Էջմիածին», 2004, Զ., էջ 16:
43  «Էջմիածին», 2007, ԺԱ., էջ 25:
44  Տե՛ս «Էջմիածին», 2001, Ժ.—ԺԱ., էջ 29:
45  Տե՛ս «Էջմիածին», 2011, Ե., էջ 17:
46  «Էջմիածին», 2006, Ժ.—ԺԱ., էջ 7:
47  Տե՛ս «Էջմիածին», 2001, Ժ.—ԺԱ., էջ 29:
48  «Էջմիածին», 2005, Թ., էջ 158:
49  «Էջմիածին», 2011, Գ., էջ 8—9:

դրսեւորած հստակ կեցվածքի առնչությամբ50: Գարեգին Բ. Կաթողիկոսը 
Լեռնային Ղարաբաղի հակամարտության խաղաղ կարգավորման հիմ­
նահարցը քննարկել է նաեւ Ադրբեջանի նախագահ Իլհամ Ալիեւի հետ51:

Ամենայն Հայոց Կաթողիկոսի ներդրումն անուրանալի է նաեւ հետ­
խորհրդային Հանրապետությունների հետ երկկողմ հարաբերություննե­
րի եւ համագործակցության, ժողովուրդների խաղաղ գոյակցության եւ 
դրացիական համակեցության, հետխորհրդային երկրներում հայկական 
համայնքների եւ թեմերի նկատմամբ Մայր Աթոռի հոգեւոր եւ վարչական 
ամբողջական ու լիարժեք առաջնորդության գործում: Այդ համապատ­
կերում կարեւոր ներդրում են նաեւ Գարեգին Բ. Կաթողիկոսի հանդի­
պումները եւ արդյունավետ քննարկումները Վրաստանի, Ուկրաինայի, 
Մոլդովայի եւ Բալթյան երկրների՝ Էստոնիայի, Լիտվայի եւ Լատվիայի 
նախագահների հետ:

Վրաստանի Հանրապետության նախագահներ Էդուարդ Շեւարդնա­
ձեի52, Միխայիլ Սահակաշվիլիի53, Գիորգի Մարգվելաշվիլիի54 եւ Սալոմե 
Զուրաբիշվիլիի55 հետ Գարեգին Բ. Կաթողիկոսի հանդիպումների ընթաց­
քում փաստվել է Հայ եւ վրաց ժողովուրդների դարավոր բարեկամությու­
նը, Հայաստանի եւ Վրաստանի Հանրապետությունների «եղբայրական 
եւ սիրո» փոխհարաբերությունները, բարձր է գնահատվել վիրահայոց 
համայնքի դերը վրաց հասարակական կյանքում: Կողմերը մատնանշել 
են նաեւ այդ գործում Հայ եւ Վրաց Եկեղեցիների պատմական դերը, ուր­
վագծել դրացիական այն հեռանկարները, որոնք կարող են կյանքի կոչ­
վել այդ փոխհարաբերություններում։ Հանդիպումների ընթացքում Վե­
հափառը բարձրաձայնել է նաեւ վիրահայությանը եւ վիրահայոց թեմին 
հուզող խնդիրները:

Այդ դիտանկյունից բնորոշ է Վրաստանի Հանրապետության վարչա­
պետ Բիձինա Իվանիշվիլիի հետ Նորին Սրբության հանդիպումը, որի ըն­
թացքում Հայոց Հայրապետը անդրադարձել է Վրաստանում հայկական 
պատմական սրբավայրերի պատշաճ պահպանության ու վերականգն­
ման, ինչպես նաեւ հայ համայնքի հոգեւոր կարիքների բավարարման 

50  http://ter-hambardzum.net/, 31 հուլիսի 2018 թ.:
51  «Էջմիածին», 2010, Դ., էջ 31—32:
52  Տե՛ս «Էջմիածին», 2000, Ե., էջ 9:
53  Տե՛ս «Էջմիածին», 2004, Բ.—Գ., էջ 3-), երկրորդ անգամ՝ «Էջմիածին», 2011, Զ., էջ 6:
54  Տե՛ս «Էջմիածին», 2014, Բ., էջ 4:
55  Տե՛ս http://ter-hambardzum.net/, 14 մարտի 2019 թ.:

համար անհրաժեշտ մի շարք հայկական եկեղեցիներ Վիրահայոց թեմին 
վերադարձնելու խնդրին: Վիրահայոց համայնքի անունից Նորին Սրբու­
թյունը դիմել է Բ. Իվանիշվիլիին, խնդրանքով որ Վրաստանի հայկական 
դպրոցներում դասավանդվի «Հայ ժողովրդի պատմություն» առարկան: 
Անդրադառնալով Ամենայն Հայոց Կաթողիկոսի բարձրացրած խնդիրնե­
րին՝ վարչապետը հավաստել է, որ անձնապես հանձն է առնում եկեղե­
ցիների նորոգությունը եւ բոլոր անհրաժեշտ քայլերն անմիջապես կձեռ­
նարկվեն հայկական եկեղեցիների պահպանության ուղղությամբ: Վար­
չապետն ընդառաջել է նաեւ «Հայ ժողովրդի պատմություն» առարկայի 
դասավանդումը հայկական դպրոցներում կազմակերպելու հարցին56:

Բավականին արդյունավետ է եղել նաեւ Հայոց Կաթողիկոսի հանդի­
պումը Ուկրաինայի նախագահ Լեոնիդ Կուչմայի հետ: Կողմերը գոհունա­
կությամբ վկայել են երկու երկրների եւ ժողովուրդների դարավոր բարե­
կամական կապերի ամրապնդումը: Գարեգին Բ. Հայրապետը երախտա­
գիտությամբ է նշել Ուկրաինայի հայազգի քաղաքացիների նկատմամբ 
պետության ցուցաբերած ուշադրությունը: Քննարկումների ընթացքում 
անդրադարձ է կատարվել նաեւ ուկրաինահայ համայնքի ազգային-հո­
գեւոր կյանքի հրատապ հարցերին: Քննարկումների արդյունքում դրա­
կան քայլեր են կատարվել հայկական եկեղեցիների եւ եկեղեցաշինու­
թյան հետ կապված խնդիրները, այդ թվում՝ մայրաքաղաք Կիեւում հայ­
կական նոր եկեղեցու կառուցման նպատակով հողահատկացման հարցը 
լուծելու գործում57:

Արդյունավետ է եղել նաեւ Մոլդովայի Հանրապետության նախագահ 
Վորոնինի հետ Վեհափառ Հայրապետի հանդիպումը։ Կողմերն անդրա­
դարձել են հայ-մոլդովական բարեկամության ավանդական կապերին, 
երկու երկրների եւ ժողովուրդների մերօրյա հարաբերություններին: 
Կողմերն անդրադարձել են նաեւ Մոլդովայի հայ համայնքի եւ եկեղե­
ցական կյանքին վերաբերող հրատապ խնդիրներին: Ընդառաջելով Վե­
հափառ Հայրապետին, Մոլդովայի նախագահը խոստացել է ըստ ամե­
նայնի աջակցել տեղի հայ համայնքի խնդիրների լուծմանը, որպեսզի 
Հայ Եկեղեցու հովվական գործունեությանը վարչական որեւէ արգելք 
չխոչընդոտի58:

56  Մանրամասները տե՛ս «Էջմիածին», 2013, Ա., էջ 12—13: 
57  «Էջմիածին», 2002, Ժ., էջ 15:
58  «Էջմիածին», 2008, ԺԱ., էջ 13:

Էստոնիայի Հանրապետության նախագահ Առնոլդ Ռյույտելի59, Լիտ­
վայի Հանրապետության նախագահներ Ռոլանդաս Պակսասի60, Վալդաս 
Ադամկուսի61 եւ Գիտանաս Նաուսեդայի62, ինչպես նաեւ Լատվիայի Հան­
րապետության նախագահ Վալդիս Զատլերսի63 հետ հանդիպումների ըն­
թացքում Վեհափառը գոհունակությամբ է արձանագրել Հայաստանի եւ 
Բալթյան երկրների ու ժողովուրդների միջեւ օրեցօր զարգացող եւ ամ­
րապնդվող բարեկամական կապերն ու փոխգործակցությունը։

Ամենայն Հայոց Հայրապետը նաեւ իր գոհունակությունն ու շնոր­
հակալությունն է հայտնել Էստոնիայի, Լիտվայի եւ Լատվիայի նախա­
գահներին եւ իշխանություններին՝ տեղի հայ համայնքի նկատմամբ ցու­
ցաբերվող հոգածության համար: Նա ուրախությամբ է արձանագրել, 
որ այդ երկրներում բարելավվում է բնակվող հայերի ազգային-հոգեւոր 
կյանքը, որ հայկական համայնքները քրիստոնյա եղբայրների հետ միա­
սին ապրում են համերաշխ, եղբայրական սիրով՝ ունենալով բոլոր ազա­
տություններն ու հնարավորությունները կազմակերպելու իրենց հո­
գեւոր, ազգային ու մշակութային կյանքը: Քննարկումների ընթացքում 
անդրադարձ է կատարվել նաեւ Եկեղեցու հասարակական կարեւոր 
դերին, միջեկեղեցական եւ միջկրոնական հարաբերություններին, ինչ­
պես նաեւ խոսվել է աշխարհում խաղաղության, ժողովուրդների միջեւ 
եղբայրության եւ սիրո հաստատման գործում քրիստոնեական Եկեղե­
ցիների ջանքերի մասին: Այդ հանդիպումների եւ քննարկումների ար­
դյունքում էլ Ռուսաստանի եւ Նոր Նախիջեւանի հայոց թեմից առանձ­
նացվելով՝ 2020 թ. Հայրապետական սրբատառ կոնդակով ստեղծվել է 
Բալթյան երկրների հայոց թեմը՝ առաջնորդանիստ կենտրոն ունենալով 
Ռիգա քաղաքը64:

Վեհափառ Հայրապետն իր գոհունակությունն է արտահայտել նաեւ 
Բալկանյան երկրների հետ նախագահների մակարդակով սկսված երկ­
կողմ հարաբերությունների եւ նախանշվող համագործակցության, ժողո­
վուրդների խաղաղ գոյակցության եւ դրացիական համակեցության, մի­

59  Տե՛ս «Էջմիածին», 2004, ԺԱ.—ԺԲ., էջ 14:
60  Տե՛ս «Էջմիածին», 2003, Թ., էջ 132:
61  Տե՛ս «Էջմիածին», 2006, Դ., էջ 24:
62  Տե՛ս http://ter-hambardzum.net/, 25 ապրիլի 2021 թ.:
63  «Էջմիածին», 2009, ԺԲ., էջ 7: Լատվիայի նախագահի հետ Վեհափառ Հայրապետի 

երկրորդ հանդիպման մասին տե՛ս «Էջմիածին», 2011, Զ., էջ 47:
64  Տե՛ս http://ter-hambardzum.net/, 24 հունվարի 2020 թ.:

ջեկեղեցական հարաբերություններում եկեղեցիների համագործակցու­
թյան, խաղաղ աշխարհի կառուցման գործում հոգեւոր առաջնորդների 
կարեւոր դերակատարության, այլ կրոնների հետ խաղաղ գոյակցության 
պատմական փորձառության, միջկրոնական երկխոսության մեջ ներգ­
րավվածության, հայկական մշակույթի, համաշխարհային քաղաքակր­
թության մեջ հայ ժողովրդի կարեւոր ներդրման, եւրոպական արժեհա­
մակարգի եւ հրատապ այլ հարցերի վերաբերյալ, որոնք էլ հանդիսա­
ցել են Խորվաթիայի Հանրապետության նախագահ Ստեպան Մեսիչի65, 
Սերբիայի Հանրապետության նախագահ Բորիս Տադիչի66 եւ Սլովենիա­
յի Հանրապետության նախագահ Դանիլո Թյիրկի հետ67 քննարկումների 
առարկան: Հայոց Կաթողիկոսն, անդրադառնալով պետությունների եւ 
ժողովուրդների միջեւ ստեղծված եղբայրական ջերմ կապերին, հույս է 
հայտնել, որ ի շահ հայ եւ բալկանյան բարեկամ քրիստոնյա ժողովուրդ­
ների բարօրության ապագայում առավել կզորանան ու կամրապնդվեն 
երկրների միջեւ կապերը:

Սփյուռքահայ թեմերի նկատմամբ Մայր Աթոռի հոգեւոր եւ վարչա­
կան ամբողջական ու լիարժեք առաջնորդության, ինչպես նաեւ բազմա­
հարթ կրոնական տարածության մեջ գործող հայկական սփյուռքի առջեւ 
կանգնած ազգամիջյան, միջհավատքային եւ միջկրոնական հարաբերու­
թյունների իմաստավորման գործում ուրույն դեր են կատարել նաեւ Ամե­
նայն Հայոց Կաթողիկոսի հանդիպումներն ու քննարկումները Հյուսիսա­
յին եւ Հարավային Ամերիկայի պետական իշխանության բարձրագույն 
ներկայացուցիչների հետ:

Միացյալ Նահանգներ կատարած Հովվապետական անդրանիկ այ­
ցելության ժամանակ Ամերիկայի Միացյալ Նահանգների նախագահ 
Ջորջ Բուշ Կրտսերի68 եւ ԱՄՆ Կոնգրեսի խոսնակ Նենսի Փելոսիի հետ 
հանդիպումների ժամանակ իր գնահատանքն է հայտնել ԱՄՆ իշխա­
նություններին հայ համայնքի նկատմամբ ցուցաբերվող հարգանքի եւ 
հոգածության համար, որի շնորհիվ ամերիկաբնակ հայորդիները հնա­
րավորություն ունեն ազատորեն դավանելու իրենց քրիստոնեական 
հավատը: Կողմերը կարեւորել են նաեւ Հայաստանի վերակառուցման 

65  «Էջմիածին», 2009, Ե., էջ 11:
66  «Էջմիածին», 2009, Է., էջ 8:
67  «Էջմիածին», 2010, Ժ., էջ 7—8:
68  Տե՛ս «Էջմիածին», 2001, Ե., էջ 27:

գործում ԱՄՆ օգնությունը, մատնանշել ԱՄՆ ջանքերը հարավկովկա­
սյան տարածաշրջանում կայուն եւ ապահով միջավայրի հաստատման 
գործում69: Եկեղեցական արարողությունների եւ հայկական համայնքի 
հետ հանդիպումների ընթացքում Ամենայն Հայոց Կաթողիկոսը գոհունա­
կությամբ հավաստել է, որ ԱՄՆ լիիրավ քաղաքացիներ լինելով, ամերի­
կահայ համայնքները ամերիկյան ազատ կյանքի պայմաններում պահ­
պանել են իրենց հավատքը եւ ազգային սովորությունները: Նա բարձր 
է գնահատել նաեւ այն պարագան, որ քրիստոնյա հայի իրենց նկարագ­
րով ամերիկահայերը հարգանք ու վստահություն են վայելում այդ հզոր 
երկրում եւ իրենց ազնիվ ու գնահատելի ներդրումն են բերում ինչպես 
ամերիկյան կյանքին, այնպես էլ հայ-ամերիկյան դրացիական հարաբե­
րությունների զորացման գործին:

Կանադայի վարչապետ Ժան Կրեթյենի հետ հանդիպման ժամանակ 
Վեհափառ Հայրապետն իր գնահատանքն ու շնորհակալությունը հայտ­
նեց վարչապետին՝ Կանադայի հայության նկատմամբ դրսեւորած իր հո­
գածու եւ ուշադիր վերաբերմունքի համար: Վարչապետը եւս իր ուրա­
խությունը հայտնեց հանդիպման համար՝ ողջունելով Վեհափառ Հոր 
ներկայությունը Կանադայում եւ հայտնելով իր շնորհակալությունը, որ 
հայությունը գործուն մասնակցություն է բերում երկրի բարգավաճման 
գործին70:

Ուրուգվայի Հանրապետության նախագահ Խորխե Բարժե Իբանիե­
զիի հետ հանդիպմանը Հայոց Հայրապետը բարձր է գնահատել Ուրուգ­
վայի իշխանությունների հոգածությունը հայ համայնքի եւ Հայոց Եկեղե­
ցու հանդեպ: Փոխադարձաբար կարեւորվել է նաեւ բազմազգ երկրում 
ազգային-մշակութային արժեքների պահպանումը եւ փոխհարստացու­
մը: Ուրուգվայի նախագահը հավաստել է նաեւ, որ այս հանդիպումը իր 
կարեւոր նպաստը պետք է բերի Հայաստանի եւ Ուրուգվայի միջեւ դիվա­
նագիտական հարաբերությունների հետագա ընդլայնմանը եւ զորացմա­
նը71: Ուրուգվայի նախագահ Խոսե Մուխիկան, մատնանշելով Ուրուգվայի 
Հանրապետությունում բնակվող հայորդիների բերած մեծ ջանքերն ու 
երկրի առաջրնթացի, բարօրության ու բարգավաճման գործում ունեցած 
ներդրումը, իր մեծ հարգանքն ու սերն է արտահայտել հայ ժողովրդի 

69  «Էջմիածին», 2007, ԺԱ., էջ 25:
70  «Էջմիածին», 2001, Ե., էջ 21:
71  Տե՛ս անդ, էջ 28:

նկատմամբ եւ նշել է, որ մեծապես տպավորված է հայ մշակույթով: Իր 
հերթին Վեհափառ Հայրապետը բարձր է գնահատել Ուրուգվայի իշխա­
նությունների շարունակական սատարումն ու աջակցությունը հայ հա­
մայնքին եւ Ուրուգվայի Հայոց թեմին72:

Հավաստելով, որ Մեծ եղեռնից հետո Արգենտինան երկրորդ հայրե­
նիք է դարձել «այստեղ ապաստանած հայերի եւ նրանց այսօրվա սե­
րունդների համար», Վեհափառ Հայրապետը Արգենտինայի Հանրապե­
տության նախագահ Նեստոր Քիրշների հետ հանդիպմանը բարօրություն 
եւ բարգավաճում է մաղթել այդ հյուրընկալ երկրին: Նախագահը բարձր 
է գնահատել երկրի կյանքում արգենտինահայության կարեւոր ներդրու­
մը եւ ունեցած դերը73: Իսկ Արգենտինայի նախագահ տիկին Քրիստինա 
Կիրշների հետ հանդիպմանը Հայոց Հայրապետը գնահատանքով է անդ­
րադարձել Հայոց Ցեղասպանության ճանաչմանն ու դատապարտմա­
նը Արգենտինայի Խորհրդարանում եւ Սենատում եւ գոհունակություն է 
հայտնել նախագահին Արգենտինայի հայ համայնքի վերաբերյալ գնա­
հատանքի խոսքերի համար:

Իսկ Բրազիլիայի փոխնախագահ Միշել Թեմերի հետ հանդիպ­
ման ընթացքում Նորին Սրբությունն անդրադարձել է Հայաստանի եւ 
Բրազիլիայի միջեւ ամրացող հարաբերություններին: Հայ համայն­
քի հանդեպ բարյացակամ վերաբերմունքի եւ մշտապես դրսեւորվող 
աջակցության համար Վեհափառն իր գնահատանքն է բերել Բրազի­
լիայի իշխանություններին, հավաստելով, որ դրա շնորհիվ բրազիլա­
հայերը կազմակերպել են իրենց ազգային-եկեղեցական կյանքը եւ ոչ 
միայն մեծ ներդրում ունեն երկրի առաջընթացի ու բարգավաճման, 
այլեւ՝ հայ-բրազիլական հարաբերությունների սերտացման շնորհա­
կալ գործում: Բրազիլիայի փոխնախագահը, ողջունելով Ամենայն Հա­
յոց Կաթողիկոսի այցը Բրազիլիա, վստահություն է հայտնել, որ այն 
մեծապես պիտի նպաստի երկու երկրների ու ժողովուրդների միջեւ 
բարեկամության ամրապնդմանը եւ համագործակցության առավել 
արգասավորմանը:

Ամենայն Հայոց Հայրապետը համանման հարցեր է քննարկել նաեւ 
Չիլիի նախագահ Միգել Խուան Պիներայի հետ հանդիպման ընթացքում74:

72  Անդ, էջ 18—19:
73  Անդ, էջ 43:
74  Տե՛ս «Էջմիածին», 2011, Ե., էջ 36:

Այդ ամենը թույլ է տալիս պնդել, որ վերոբերյալ եւ բարձր մակար­
դակի այլ հանդիպումների ընթացքում մասնակից պետական այրե­
րը գնահատանքով ու հարգանքով են հավաստել Հայոց Հայրապետի 
եկեղեցաշեն, հայրենաշեն եւ խաղաղարար գործունեությունը, անձ­
նական անուրանալի ներդրումը միջպետական հարաբերություննե­
րի ամրապնդման եւ զարգացման, միջեկեղեցական եւ էկումենիկ հա­
րաբերությունների ծավալման գործում: Պետական բարձրաստիճան 
պաշտոնատար անձանց հետ հանդիպումների ընթացքում մեծապես 
կարեւորվել է նաեւ տարբեր երկրներում հայկական համայնքների 
պահպանման խնդիրը, որը հիմնականում իրականացվում է Հայ Առա­
քելական Եկեղեցու, ինչպես նաեւ տեղերի հայկական եկեղեցական 
հաստատությունների միջոցով:

Այդ հանդիպումների ընթացքում բարձր է գնահատվել նաեւ Հայոց 
Հայրապետի գործուն դերը կրոնների երկխոսության եւ միջկրոնական 
հարաբերությունների ծավալման գործում:

Փաստերը վկայում են, որ Գարեգին Բ. Կաթողիկոսը կրոնների երկ­
խոսության եւ միջկրոնական հարաբերությունների հիմնախնդիրների 
լուծման գործընթացի անքակտելի տարրեր է համարել դավանական 
հանդուրժողականությունը, փոխվստահությունն ու փոխադարձ հար­
գանքը, ինչպես նաեւ հավասարազորության զգացումը: Այդ կապակցու­
թյամբ Վեհափառը նկատում է, որ կրոնական առաջնորդներից «...յու­
րաքանչյուրը ցանկանում է հարթված տեսնել իր մտահոգությունները, 
լուծված՝ իր դժվարությունները: Սակայն արդի դարի փոխշաղկապված 
իրականության մեջ դրանք, որքան էլ առանձնակի ու յուրահատուկ, այն­
քան էլ հարաբերված են նաեւ, ու նրանց կարգավորման բոլոր խնդիրնե­
րը պետք է առաջնորդվեն միայն խաղաղ ուղիներով, օրինականության, 
արդարության եւ իրավունքի հարգումով»75: Այդ հոլովույթում Վեհափառ 
Հայրապետը միանգամայն հիմնավոր վստահեցնում է, որ միջկրոնա­
կան գործակցության ոլորտում Հայ Եկեղեցու պատմական փորձը կարող 
է մեծապես օգտակար լինել խաղաղության ամրապնդման, միջկրոնա­
կան տարաձայնությունների հարթման, մշակութային եւ հոգեւոր հա­
մագործակցության ոլորտներում արդյունավետ միջոցներ որոնելու եւ 
ներդնելու գործում:

75  «Էջմիածին», 2004, Բ.—Գ., էջ 9—10:

Այս վերջինս կարելի է փաստել կրոնների երկխոսության, միջկրո­
նական գործակցության, քրիստոնյա եւ իսլամադավան ժողովուրդների 
փոխհամաձայնության եւ համակեցություն համապատկերում մեծ կա­
րեւորություն ներկայացնող իսլամադավան երկրների ղեկավարների 
հետ Ամենայն Հայոց Կաթողիկոսի հանդիպումների օրինակով: Հատկան­
շական է նաեւ այն, որ հարցի կարեւորությամբ թելադրված իսլամադա­
վան երկրների պետական այրերի հետ հանդիպումներին զուգընթաց 
երկխոսության եւ միջկրոնական հարաբերությունների ծավալման նպա­
տակով Վեհափառը հանդիպումներ է ունեցել նաեւ այդ երկրների հո­
գեւոր առաջնորդների հետ:

Այդ հոլովույթում Հայոց Նվիրապետը շնորհակալ հոգով իր բարեմաղ­
թանքներն ու օրհնությունն է բերել իսլամադավան հյուրընկալ երկրների 
քաղաքական ու կրոնական իշխանություններին եւ հավատավոր իսլամ 
ժողովրդին՝ հայերի նկատմամբ իրենց ազնիվ ու բարի վերաբերմունքի 
համար, ինչը մեկ անգամ եւս վկայում է, որ «Հավատքի, բարության, կա­
րեկցության ներուժը, որ ընդհանուր է քրիստոնեության եւ իսլամի հա­
մար, կարող է եւ պետք է հաշտեցնող հզոր ուժ դառնա»76: Նա վկայել է 
նաեւ, որ հայ համայնքների նկատմամբ ցուցաբերված այդ բարյացակամ 
եւ եղբայրական վերաբերմունքը միանգամայն բնականոն ճանապարհով 
արժանացել է նաեւ հայորդիների սիրուն ու գնահատանքին:

Իրանի Իսլամական Հանրապետության նախագահ Մոհամմադ Խա­
թամիի հետ հանդիպման ժամանակ Ամենայն Հայոց Կաթողիկոսը ուրա­
խությամբ է նշել, որ Իրանի հետ Հայաստանի հարաբերությունները նոր 
զարգացում եւ առաջընթաց են ապրում եւ մաղթել է, որ դրանք առավել 
ամրապնդվեն եւ զորանան ի փառս Աստծու եւ ի բարօրության մեր եր­
կու բարեկամ ժողովուրդների: Նա շեշտել է նաեւ դարերի ընթացքում 
Իրանի իշխանությունների բարեխնամ վերաբերմունքը Մայր Աթոռի 

76  «Էջմիածին», 2000, ԺԱ., էջ 24: Փաստերը թույլ են տալիս պնդելու, որ բանակցող 
հոգեւոր առաջնորդները հանուն «արդար խաղաղության» եւ «ընդունելի համաձայնության» 
միջկրոնական համագործակցության եւ երկխոսության անհրաժեշտությունը առաջին 
հերթին տեսնում են այն բանում, որ «Կրոնը իր զինանոցում չունի քաղաքական, տնտեսական 
կամ ուժային միջոցներ՝ հակամարտության կողմերի վրա ազդելու համար: Նրա զենքը եւ 
ուժը Բարձրյալ Արարչի օրհնությամբ սրբագործված խոսքն Է., սիրո եւ ճշմարտության 
խոսքը: Մեր բարեգութ եւ ողորմած Տերը խրատում է քրիստոնյաներին. «Խաղաղության մեջ 
եղեք բոլոր մարդկանց հետ», եւ կոչ է անում մուսուլմաններին. «Մարդիկ, խաղաղության մեջ 
մտեք», անդ:

հանդեպ եւ գոհունակություն է հայտնել այն ուշադրության եւ հոգատա­
րության համար, որ Իրանի իշխանությունները հարյուրամյակներ շարու­
նակ դրսեւորել են հայ համայնքի հանդեպ՝ հնարավորություն ընձեռելով, 
որ այն ազատորեն ապրի իր ազգային մշակութային ու հոգեւոր կյան­
քով: Կողմերը կարեւորել են նաեւ հոգեւոր առաջնորդների դերն ու առա­
քելությունը տարածաշրջանային խնդիրների լուծման գործում77:

Թուրքմենստանի նախագահ Գուրբանգուլի Բերդիմուհամեդովի հետ 
հանդիպման ընթացքում եւս Վեհափառ Հայրապետը բարձր է գնահա­
տել երկու երկրների միջեւ առկա եղբայրական ջերմ հարաբերություն­
ները եւ վստահություն է հայտնել, որ Թուրքմենստանի նախագահի այցը 
Հայաստան նոր խթան պիտի հանդիսանա հարաբերությունների առա­
վել սերտացման եւ զարգացման համար: Նա իր գնահատանքն է հայտ­
նել Թուրքմենստանի նախագահին՝ հայ համայնքի հանդեպ ցուցաբերվող 
հոգատար եւ ջերմ վերաբերմունքի համար, որի արդյունքում հայ ժո­
ղովրդի զավակները կարողանում են կազմակերպել նաեւ իրենց հոգեւոր 
ու մշակութային կյանքը: Այս առիթով Վեհափառը դիմել է Թուրքմենս­
տանի նախագահին՝ հնարավորություն ընձեռել վերականգնելու Թուրք­
մենբաշիի խորհրդային տարիներին ավերված հայկական եկեղեցին, ին­
չը կնպաստի Հայ Եկեղեցու լիարժեք գործունեությանը Թուրքմենստանի 
հայ համայնքի կյանքում եւ նոր մակարդակի կբարձրացնի երկու երկր­
ների միջկրոնական երկխոսությունը: Ի պատասխան՝ Թուրքմենստանի 
նախագահը հանձնարարական է տվել հանդիպմանը ներկա Թուրքմենս­
տանի կառավարության ներկայացուցիչներին՝ քննարկելու հարցը եւ 
դրական լուծում տալու Հայ Եկեղեցու խնդրին: Նա նաեւԹուրքմենստան 
այցելելու հրավեր է ուղղել Ամենայն Հայոց Կաթողիկոսին78:

Ի խնդիր ժողովուրդների համար ավելի խաղաղ, ապահով ու բարօր 
կյանքի կերտման՝ կրոնների եւ մշակույթների երկխոսության դերը կա­
րեւորվել է նաեւ Գարեգին Բ. Կաթողիկոսի եւ Ադրբեջանի նախագահ Իլ­
համ Ալիեւի հանդիպման ընթացքում: Կողմերը մեծ նշանակություն են 
վերագրել նաեւ երկու ժողովուրդների փոխայցելություններին եւ շփում­
ներին, որոնք ավելի պիտի զորացնեն փոխվստահության եւ համագոր­
ծակցության ոգին79:

77  «Էջմիածին», 2004, Թ.—Ժ., էջ 3:
78  «Էջմիածին», 2012, ԺԱ., էջ 4:
79  «Էջմիածին», 2010, Դ., էջ 32:

Կրոնների երկխոսության եւ խաղաղ համակեցության անուրանալի 
օրինակ պետք է համարել արաբական երկրների պետական իշխանու­
թյան ղեկավարների հետ Գարեգին Բ. Կաթողիկոսի հանդիպումները: Այդ 
հանդիպումների ընթացքում հայոց բազմաշխատ Հովվապետն առաջ­
նահերթություն է համարել նաեւ միջկրոնական հարաբերությունների 
եւ կրոնների երկխոսության հարցը: Հարցի կարեւորությամբ թելադրված 
պետական այրերի հետ հանդիպումներին զուգընթաց նա հանդիպումներ 
է ունեցել նաեւ այդ երկրների կրոնական առաջնորդների հետ: Վեհափառ 
Հայրապետը շնորհակալ հոգով իր բարեմաղթանքներն ու օրհնությունն 
է բերել հյուրընկալ այդ երկրների քաղաքական ու կրոնական իշխա­
նություններին եւ հավատավոր իսլամ ժողովրդին՝ հայերի նկատմամբ 
իրենց ազնիվ ու բարի վերաբերմունքի համար: Ի թիվս այլ հարցերի նա 
հավաստել է, որ այդ բարյացակամ եւ եղբայրական վերաբերմունքն ար­
ժանացել է նաեւ հայորդիների սիրուն ու գնահատանքին:

Հորդանանի Հաշիմյան թագավորության միապետ Աբդալլահ Բ. Հու­
սեյնի հետ հանդիպման ժամանակ Վեհափառը շնորհակալության ու 
երախտիքի խոսք է ուղղել Հաշիմյան բոլոր գահակալներին, որոնց հո­
վանու ներքո օսմանցիների ջարդերից ու հալածանքներից մազապուրծ 
տարագիր հայերը պահպանել են իրենց ազգային ու եկեղեցական 
ավանդույթները80: Հորդանանի միապետի եւ Հայոց Հայրապետի մեկ այլ 
հանդիպման ընթացքում Վեհափառ Հայրապետը շնորհակալությամբ 
է հիշատակել հայ համայնքի եւ Երուսաղեմի Հայոց Պատրիարքության 
նկատմամբ Հորդանանի իշխանությունների ցուցաբերած հոգատար վե­
րաբերմունքը եւ այն որակել է որպես ձեւավորված բարեկամական հա­
րաբերությունների լավագույն դրսեւորում81: 

Անդրադառնալով պատմական հանգամանքների բերումով ձեւավոր­
ված հայկական մեծ սփյուռքի եւ զանազան մշակույթների ու կրոննե­
րի կողքին ապրելու իրողությանը՝ Գարեգին Բ. Կաթողիկոսը կրոնական 
զգացումների չարաշահումների հիման վրա ձեւավորված հակամար­
տություններից եւ անհանդուրժողականության դրսեւորումներից հա­
սարակությունները զերծ պահելու համար մեծապես կարեւորել է նաեւ 
տարբեր երկրների հոգեւոր առաջնորդների միջեւ սերտ համագործակ­
ցությունը: Նա հավաստել է նաեւ, որ Հայաստանի եւ Հորդանանի մի­

80  «Էջմիածին», 2000, Ա., էջ 35:
81  Տե՛ս http://ter-hambardzum.net/, 11 փետրվարի 2020 թ.:

ջեւ հարաբերությունները եւ Հորդանանի հայ համայնքի կյանքը կարող 
են եղբայրության եւ խաղաղ համակեցության լավագույն օրինակը լինել 
շատ ազգերի համար՝ քրիստոնեություն-իսլամ եւ այլ միջկրոնական հա­
րաբերությունների կառուցման գործում82:

Անդրադառնալով հայ համայնքի կարեւոր դերակատարությանը Հոր­
դանանում եւ Մերձավոր Արեւելքի երկրներում՝ թագավոր Աբդալլահ 
Երկրորդը հույս է հայտնել, որ Հայաստանի հետ կապերի զարգացմամբ 
կզորանա նաեւ Հորդանանի հայ համայնքը։ Նա վերահաստատել է նաեւ 
իր պատրաստակամությունը՝ շարունակելու զորակցությունը Հայոց Եկե­
ղեցուն եւ Երուսաղեմի Հայոց Պատրիարքությանը։ Նա նաեւ մտահոգու­
թյամբ է խոսել Մերձավոր Արեւելքի իրավիճակի, քրիստոնեական ներ­
կայության նվազման խնդրի եւ մասնավորապես Սիրիայի հայկական 
համայնքի մասին եւ պատրաստակամություն է հայտնել անհրաժեշտ 
զորակցություն ցուցաբերել հայկական քրիստոնեական ներկայության 
պահպանման ուղղությամբ83:

Հայ եւ արաբ ժողովուրդների դարավոր բարեկամության, քրիստո­
նեություն-իսլամ երկխոսության, Հայ Եկեղեցու միջեկեղեցական եւ միջկ­
րոնական հարաբերությունների հարցերը քննարկվել են նաեւ Լիբանա­
նի Հանրապետության նախագահների հետ Գարեգին Բ. Կաթողիկոսի 
հանդիպումների ընթացքում:

Նախագահ Էմիլ Լահուդի հետ հանդիպմանը փաստվել է երկու ժողո­
վուրդների դարավոր բարեկամությունը: Լիբանանի նախագահը բարձր է 
գնահատել հայերի, որպես Լիբանանի լիարժեք քաղաքացիների կարեւոր 
ներդրումը երկրի կյանքում84: Լիբանանի Հանրապետության նախագահ 
Միշել Սլեյմանի հետ հանդիպման ժամանակ կողմերը մեկ անգամ եւս 
հաստատել են երկու ժողովուրդների բարեկամությունը եւ փաստել են, 
որ այսօր Հայաստանի եւ Լիբանանի միջեւ հարաբերությունները զար­
գանում են դարավոր այդ բարեկամության ոգուն համահունչ: Իր հերթին 
Լիբանանի նախագահը գնահատանքով է անդրադարձել հայերի պատ­
մական ներկայությանը Լիբանանում եւ երկրի քաղաքական, տնտեսա­
կան եւ մշակութային կյանքում կարեւոր ծառայությանը85:

82  Տե՛ս անդ:
83  Տե՛ս անդ:
84  Մանրամասները տե՛ս «Էջմիածին», 2001, Ե., էջ 44—45:
85  Մանրամասները տե՛ս «Էջմիածին», 2011, ԺԲ., էջ 5



104	 ԱՎԵՏԻՍ ՔԱԼԱՇՅԱՆ	 2022 Ժ. 

Արդեն Գարեգին Բ. Կաթողիկոսի եւ Լիբանանի Հանրապետության 
նախագահ Միշել Աունի հետ հանդիպման ընթացքում մեկ անգամ եւս վե­
րահաստատվել է, որ հայ-լիբանանյան սերտ կապերն ունեն պատմական 
խոր արմատներ՝ ամրորեն խարսխված փոխադարձ վստահության վրա 
եւ վայելում են երկրի իշխանությունների հարգանքն ու հոգածու վերա­
բերմունքը։ Նախագահ Աունը մատնանշեց նաեւ Լիբանանի հայկական 
համայնքի մեծ ներդրումը երկրի կյանքում, տնտեսական, մշակութային, 
կրթական եւ այլ ոլորտներում: Կողմերը կարեւորել են նաեւ կրոնների եւ 
հոգեւոր առաջնորդների խաղաղասիրական առաքելության դերը86:

Սիրիայի Արաբական Հանրապետության նախագահ Բաշար Ալ-Ասա­
դի հետ հանդիպումների ընթացքում Ամենայն Հայոց Կաթողիկոսն իր 
ուրախությունն է հայտնել, որ երկու երկրների միջեւ բազմադարյա հա­
րաբերություններն անխաթար կերպով, բարեկամական նույն ջերմ զգա­
ցումներով շարունակվում եւ առավել ամրապնդվում են նոր համագոր­
ծակցությամբ եւ իրագործումներով: Նա բարձր է գնահատել Սիրիայի 
ժողովրդի հյուրընկալ ոգին եւ իշխանությունների հոգատար վերաբեր­
մունքը սիրիաբնակ հայորդիների նկատմամբ՝ հավելելով, որ հայ ժողո­
վուրդը երբեք չի մոռանա Սիրիայի եղբայր ժողովրդի աջակցությունը, 
որ ցուցաբերվեց Մեծ եղեռնից մազապուրծ եղած հազարավոր հայերի 
հանդեպ: Հայոց Հայրապետը աշխարհի առջեւ ծառացած հիմնախնդիր­
ների լուծման գործում կարեւորել է նաեւ միջեկեղեցական եւ միջկրոնա­
կան հարաբերությունների դերը եւ հոգեւոր առաջնորդների համերաշխ 
համագործակցությունը ի սեր ժողովուրդների բարօրության: Բաշար Ալ-
Ասադը անդրադարձել է Սիրիայի կյանքում հայ ժողովրդի զավակների 
կարեւոր ներդրմանը եւ ընդգծել կրոնների կարեւոր առաքելությունը 
մարդկանց կյանքում87: Երկրորդ հանդիպման ընթացքում եւս Բաշար Ալ-
Ասադը մեծապես գնահատել է Սիրիայի ներքին կյանքում իրենց լուրջ 
ներդրումն ունեցած հայ համայնքի դերը եւ միջեկեղեցական ու միջկ­
րոնական երկխոսությունների զարգացմանն ի շահ գործադրած Նորին 
Սրբության անձնական ջանքերը88:

Կրոնների երկխոսության, միջկրոնական գործակցության եւ քրիստո­
նյա-իսլամ ժողովուրդների համակեցության համապատկերում մեծ կա­

86  http://ter-hambardzum.net/, 21 փետրվարի 2018 թ.:
87  «Էջմիածին», 2009, Զ., էջ 9—10:
88  «Էջմիածին», 2009, ԺԱ., էջ 21:

րեւորություն է ներկայացնում նաեւ Ամենայն Հայոց Կաթողիկոսի հան­
դիպումը Արաբական Միացյալ Էմիրությունների Բարձրագույն Խորհր­
դի անդամ, Շարժայի Էմիր Շեյխ Սուլթան բին Մոհամմադ ալ Քասիմիի 
հետ: Վեհափառը հայ համայնքի նկատմամբ ունեցած վերաբերմունքի 
եւ ուշադրության համար իր գոհունակությունն է հայտնել Արաբական 
Էմիրություններին եւ առանձնապես՝ ալ Քասիմիին՝ ընդգծելով նրա ան­
միջական աջակցությունը Շարժայում հայկական եկեղեցի հիմնելու եւ 
կառուցելու գործում: Վեհափառը նաեւ իր երախտագիտությունն է հայտ­
նել Շարժայի Էմիրին՝ Հաղարծինի պատմական վանքի վերանորոգման 
աշխատանքները հովանավորելու համար: Հանդիպման ընթացքում Ամե­
նայն Հայոց Հայրապետը եւ Շարժայի Էմիրը խոսել են նաեւ միջկրոնա­
կան երկխոսության կարեւորության, Արաբական Էմիրություններում այլ 
կրոնների եւ մշակույթների նկատմամբ ցուցաբերվող հանդուրժողակա­
նության, ինչպես նաեւ փոխադարձ սիրո եւ հարգանքի անհրաժեշտու­
թյան մասին, որոնք խաղաղ եւ համերաշխ կյանքի գրավականն են89:

Այդ ամենի հիման վրա անդրադառնալով միջկրոնական հարաբերու­
թյունների եւ կրոնների երկխոսության ծավալման անհրաժեշտությունը, 
որպես օրինակ Վեհափառ Հայրապետը վկայակոչել է հայ ժողովրդի հան­
դեպ արաբ ժողովրդի եղբայրական սիրո եւ բարյացակամության արտա­
հայտությունը եւ հյուրընկալ ոգին90: Նա գոհունակությամբ է փաստել նաեւ 
այն իրողությունը, որ Մերձավոր Արեւելքի իսլամադավան երկրներում «...
հայ ժողովրդի զավակները շարունակում են ապրել նույն եղբայրական 
մթնոլորտում՝ իրենց մահմեդական դրացիների հետ օրավուր զորացնելով 
այդ երկրներում կրոնական հանդուրժողականության եւ երկխոսության 
ոգին»91: Եւ այդ հիման վրա անվերապահ մերժելի եւ դատապարտելի է 
համարել «...քրիստոնեական ու իսլամական կրոնների դարավոր խաղաղ 
համակեցությունը վտանգող քաղաքականացված ծայրահեղ իսլամական 
ռազմական խմբավորումների ու միավորումների գործողությունները Մեր­
ձավոր Արեւելքում, որոնք սպառնում են իսպառ ոչնչացնել թե՛ քրիստոնյա-
իսլամ համայնքների համակեցության դարավոր ավանդույթը եւ թե՛ քրիս­
տոնեական պատմական ներկայությունը տարածաշրջանում»92:

89  Մանրամասները տե՛ս «Էջմիածին», 2008, ԺԱ., էջ 35:
90  http://ter-hambardzum.net/, 21 փետրվարի 2018 թ.:
91  «Էջմիածին», 2017, Գ., էջ 17:
92  «Էջմիածին», 2017, Գ., էջ 17:

Հ Ա Վ Ե Լ Վ Ա Ծ

Համառոտ տեղեկագիր 
Ն. Ս. Օ. Տ. Տ. Գարեգին Բ. Ծայրագույն Պատրիարք եւ Ամենայն 

Հայոց Կաթողիկոսի բարձր մակարդակի հանդիպումների

ՀԱՆԴԻՊՈՒՄՆԵՐ ՆԱԽԱԳԱՀՆԵՐԻ ԵՒ ՓՈԽՆԱԽԱԳԱՀՆԵՐԻ ՀԵՏ

Հորդանանի հաշիմյան թագավորության թագավոր Ն. Վ. Աբդալլահ 
Բին Հուսեյնի հետ («Էջմիածին», 2000, Ա., էջ 35—36), երկրորդ անգամ՝ (, 
11 փետրվարի 2020 թ.):

Պաղեստինի ազգային իշխանության նախագահ Յասեր Արաֆաթի 
հետ («Էջմիածին», 2000, Ա., էջ 50—51):

Վրաստանի նախագահ Էդուարդ Շեւարդնաձեի հետ («Էջմիածին», 
2000, Ե., էջ 9), Վրաստանի նախագահ Միխայիլ Սահակաշվիլիի հետ 
(«Էջմիածին», 2004, Բ.—Գ., էջ 3—4), երկրորդ անգամ՝ («Էջմիածին», 2011, 
Զ., էջ 6), Վրաստանի նախագահ Գիորգի Մարգվելաշվիլիի հետ («Էջմիա­
ծին», 2014, Բ., էջ 4), Վրաստանի նախագահ Սալոմե Զուրաբիշվիլիի հետ 
(http://ter-hambardzum.net/, 14 մարտի 2019 թ.):

Ավստրիայի Հանրապետության նախագահ Թոմաս Կլեստիլի հետ 
(«Էջմիածին», 2001, Ժ.—ԺԱ., էջ 29), Ավստրիայի Հանրապետության նա­
խագահ Հայնց Ֆիշերի հետ («Էջմիածին», 2005, ԺԲ., էջ 3), երկրորդ ան­
գամ՝ («Էջմիածին», 2012, Զ., էջ 7):

Ֆրանսիայի նախագահ Ժակ Շիրակի հետ («Էջմիածին», 2001, ԺԲ., 
էջ 21), երկրորդ անգամ՝ («Էջմիածին», 2006, Ժ.—ԺԱ., էջ 6—7), Ֆրանսիա­
յի Հանրապետության նախագահ Նիկոլա Սարկոզիի հետ («Էջմիածին», 
2011, Ժ., էջ 8):

ԱՄՆ նախագահ Ջորջ Բուշ Կրտսերի հետ («Էջմիածին», 2001, Ե., 
էջ 27, A Journey of Service and Friendship: The Ecumenical works of the Armenian 
Church, the Mother See of Holy Etchmiadzin, during the Pontificate of His Holiness 
Karekin II, Supreme Patriarch and Catholicos of All Armenians, p. 74):

Լիբանանի Հանրապետության նախագահ գեներալ Էմիլ Լահուդի 
հետ («Էջմիածին», 2001, Ե., էջ 44—45), Լիբանանի Հանրապետության 
նախագահ Միշել Սլեյմանիի հետ («Էջմիածին», 2011, ԺԲ., էջ 5), Լիբանա­
նի Հանրապետության նախագահ Միշել Աունի հետ (http://ter-hambardzum.
net/, 21 փետրվարի 2018 թ.):

Ռուսաստանի Դաշնության նախագահ Վլադիմիր Պուտինի հետ («Էջ­
միածին», 2001, Ժ.—ԺԱ., էջ 25), երկրորդ անգամ՝ («Էջմիածին», 2005, Բ.—
Գ., էջ 15—16), Ռուսաստանի Դաշնության առաջին նախագահ Բորիս Ել­
ցինի հետ («Էջմիածին», 2002, Ժ., էջ 14, Ս. Էջմիածին):

Բուլղարիայի նախագահ Գեորգի Պրվանովի հետ («Էջմիածին», 2002, 
Զ.—Է., էջ 9), երկրորդ անգամ՝ («Էջմիածին», 2004, Թ.—Ժ., էջ 4), Բուլղա­
րիայի Հանրապետության նախագահ Ռումեն Ռադեւի հետ (http://ter-
hambardzum.net/, 13 փետրվարի 2018 թ.):

Ռումինիայի նախագահ Էմիլ Կոնստանտինեսկուի հետ («Էջմիածին», 
2000, Թ., էջ 16—17), Ռումինիայի նախագահ Իոն Իլիեսկուի հետ («Էջմիա­
ծին», 2001, Ժ.—ԺԱ., էջ 26), Ռումինիայի նախագահ Տրայան Բասեսկուի 
հետ («Էջմիածին», 2006, Ժ.—ԺԱ., էջ 8), Ռումինիայի նախագահի ժամա­
նակավոր պաշտոնակատար Կրին Անտոնեսկուի հետ («Էջմիածին», 2012, 
Ը., էջ 6—7):

Ուկրաինայի Հանրապետության նախագահ Լեոնիդ Կուչմայի հետ 
(«Էջմիածին», 2002, Ժ., էջ 15):

Լիտվայի Հանրապետության նախագահ Ռոնալդաս Պասկասի հետ 
(«Էջմիածին», 2003, Թ., էջ 132), Լիտվայի Հանրապետության նախա­
գահ Վալդաս Ադամկուսի հետ («Էջմիածին», 2006, Դ., էջ 24), Լիտվայի 
Հանրապետության նախագահ Գիտանաս Նաուսեդայի հետ (http://ter-
hambardzum.net/, 20 մայիսի 2022 թ.):

Ուրուգվայի Հանրապետության նախագահ Խորխե Բարժե Իբանիեզի 
հետ («Էջմիածին», 2004, Ե., էջ 28), Ուրուգվայի նախագահ Խոսե Մուխի­
կայի հետ («Էջմիածին», 2011, Ե., էջ 18—19):

Արգենտինայի Հանրապետության նախագահ Նեստոր Քիրշների հետ 
(«Էջմիածին», 2004, Ե., էջ 43), Արգենտինայի Հանրապետության նախա­
գահ տիկին Քրիստինա Կիրշների հետ («Էջմիածին», 2011, Ե., էջ 31):

Մեծ Բրիտանիայի եւ Հյուսիսային Իռլանդիայի Միացյալ Թագավո­
րության թագուհի Նորին Մեծություն Էլիզաբեթ Երկրորդի հետ («Էջմիա­
ծին», 2004, Զ., էջ 16), Ուելսի արքայազն Չարլզի հետ («Էջմիածին», 2013, 
Ե., էջ 6):

Իրանի Իսլամական Հանրապետության նախագահ Մոհամմադ Խա­
թամիի հետ («Էջմիածին», 2004, Թ.—Ժ., էջ 3):

Էստոնիայի Հանրապետության նախագահ Առնոլդ Ռյույտելի հետ 
(«Էջմիածին», 2004, ԺԱ.—ԺԲ., էջ 14):

Լեհաստանի Հանրապետության առաջին նախագահ Լեխ Վալենսա­
յի հետ («Էջմիածին», 2005, Դ., էջ 172), Լեհաստանի Հանրապետության 
նախագահ Բրոնիսլավ Կոմորովսկու հետ («Էջմիածին», 2011, Է., էջ 4—5):

Ֆինլանդիայի Հանրապետության նախագահ Տարյա Հալոնենի հետ 
(«Էջմիածին», 2005, Թ., էջ 158—159):

Ղազախստանի Հանրապետության նախագահ Նուրսուլթան Նազար­
բաեւի հետ («Էջմիածին», 2006, Թ., էջ 18):

Հնդկաստանի Հանրապետության նախագահ Աբդուլ Քալամի հետ 
(«Էջմիածին», 2007, Բ.—Գ., էջ  15—16), Հնդկաստանի փոխնախագահ 
Բհստիոն Սինգհ Շեխավատի հետ («Էջմիածին», 2005, Ժ.—ԺԱ., էջ 4):

Հունաստանի Հանրապետության նախագահ Կարոլոս Պապուլիասի 
հետ («Էջմիածին», 2007, Զ.—Է., էջ 10—11), Հունաստանի Հանրապետու­
թյան նախագահ Պրոկոպիոս Պավլոպուլոսի հետ (http://ter-hambardzum.
net/, 6 նոյեմբերի 2019 թ.):

Մոլդովայի Հանրապետության նախագահ Վլադիմիր Վորոնինի հետ 
(«Էջմիածին», 2008, ԺԱ., էջ 13):

Կիպրոսի Հանրապետության նախագահ Դիմիտրիս Խրիստոֆիասի 
հետ («Էջմիածին», 2009, Է., էջ 5—6):

Սիրիայի Արաբական Հանրապետության նախագահ Բաշար Ալ-Ասա­
դի հետ («Էջմիածին», 2009, Զ., էջ 9—10), երկրորդ անգամ՝ («Էջմիածին», 
2009, ԺԱ., էջ 21):

Խորվաթիայի Հանրապետության նախագահ Ստեպան Մեսիչի հետ 
(«Էջմիածին», 2009, Ե., էջ 11):

Սերբիայի Հանրապետության նախագահ Բորիս Տադիչի հետ («Էջ­
միածին», 2009, Է., էջ 8):

Լատվիայի Հանրապետության նախագահ Վալդիս Զադլերսի հետ 
(«Էջմիածին», 2009, ԺԲ., էջ 7), երկրորդ անգամ՝ («Էջմիածին», 2011, Զ., 
էջ 47):

Ադրբեջանի Հանրապետության նախագահ Իլհամ Ալիեւի հետ («Էջ­
միածին», 2010, Դ., էջ 31—32):

Սլովենիայի Հանրապետության նախագահ Դանիլո Թյիրկիի հետ 
(«Էջմիածին», 2010, Ժ., էջ 7—8):

Շվեյցարիայի Համադաշնության նախագահ տիկին Միշելին Կալմի-
Ռեյի հետ («Էջմիածին», 2011, Գ., էջ 8—9):

Բրազիլիայի փոխնախագահ Միշել Թեմերի հետ («Էջմիածին», 2011, 
Ե., էջ 17):

Չիլիի նախագահ Միգել Խուան Պիներայի հետ («Էջմիածին», 2011, 
Ե., էջ 36):

Թուրքմենստանի նախագահ Գուրբանգուլի Բերդիմուհամեդովի հետ 
(«Էջմիածին», 2012, ԺԱ., էջ 4):

Գերմանիայի Դաշնային Հանրապետության նախագահ Ֆրանկ-Վալ­
տեր Շտայնմայերի հետ («Էջմիածին», 2018, ԺԱ., էջ 24—25): Գերմանիա­
յի Դաշնային Հանրապետության նախկին նախագահ Յոհակիմ Գաուկի 
հետ (http://ter-hambardzum.net/, 20 հոկտեմբերի 2017 թ.), երկրորդ ան­
գամ՝(http://ter-hambardzum.net/, 16 սեպտեմբերի 2019 թ.)

Իտալիայի Հանրապետության նախագահ Սերջիո Մատարելլայի հետ 
(http://ter-hambardzum.net/, 31 հուլիսի 2018 թ.):

Գերմանիայի Դաշնային Հանրապետության կանցլեր Անգելա Մերկե­
լի հետ (http://ter-hambardzum.net/, 25 օգոստոսի 2018 թ.):

Արաբական Միացյալ Էմիրությունների Գերագույն խորհրդի անդամ, 
Շարժայի կառավարիչ Նորին Մեծություն Շեյխ Սուլթան Բին Ահմեդ Ալ 
Քասիմիի հետ (http://ter-hambardzum.net/, 19 մայիսի 2019 թ.):

ՀԱՆԴԻՊՈՒՄՆԵՐ ՄԻՋԱԶԳԱՅԻՆ ԵՒ ԵՒՐՈՊԱԿԱՆ ԿԱՌՈՒՅՑՆԵՐԻ 
ՂԵԿԱՎԱՐՆԵՐԻ ԵՒ ՆԵՐԿԱՅԱՑՈՒՑԻՉՆԵՐԻ ՀԵՏ

ՄԱԿ-ի նախագահ Քոֆի Անանի հետ ՄԱԿ-ի կենտրոնակայանում 
(A Journey of Service and Friendship: The Ecumenical works of the Armenian 
Church, the Mother See of Holy Etchmiadzin, during the Pontificate of His Holiness 
Karekin II, Supreme Patriarch and Catholicos of All Armenians, p. 73), ՄԱԿ-ի նա­
խագահ Պան Քի Մունի հետ («Էջմիածին», 2007, ԺԱ., էջ 54):

ՄԱԿ-ի գլխավոր քարտուղարի տեղակալ Ս. Դիարայի հետ («Էջմիա­
ծին», 2008, Ժ., էջ 6):

ՄԱԿ ներկայացուցիչների հետ («Էջմիածին», 2003, Է., էջ 123):
ՄԱԿ-ի փախստականների գծով գերագույն հանձնակատար Փիթեր 

Նիկոլաուսի հետ («Էջմիածին», 2004, Թ.—Ժ., էջ 210):
Ատոմային էներգիայի միջազգային գործակալության գլխավոր տնօ­

րեն Յուկիյա Ամանոյի հետ («Էջմիածին», 2012, Դ., էջ 17):

Միգրացիայի միջազգային կազմակերպության գլխավոր տնօրեն 
Բրանսոն Մաք-Քինլիի հետ («Էջմիածին», 2000, Ժ., էջ 45):

ՆԱՏՕ-ի գլխավոր քարտուղար Ջորջ Ռոբերտսոնի հետ («Էջմիածին», 
2001, Ա., էջ 21),

ՆԱՏՕ-ի խորհրդարանական վեհաժողովի նախագահ Ռաֆայել Էստ­
րելայի հետ («Էջմիածին», 2001, Ե., էջ 121)

ԵԱՀԿ գործող նախագահ Միրչա Ջոանայի հետ («Էջմիածին», 2001, 
Բ.—Գ., էջ 15):

ԵԱՀԿ գլխավոր քարտուղար Մարկ Պերեն դը Բրիշամբոյի հետ («Էջ­
միածին», 2008, ԺԲ., էջ 140),

ԵԱՀԿ Խորհրդարանական վեհաժողովի նախագահ Ադրիան Սեւերինի 
հետ («Էջմիածին», 2001, Ժ.—ԺԱ., էջ 147), ԵԱՀԿ Խորհրդարանական վե­
հաժողովի նախագահ ժոաո Սոարեշի հետ («Էջմիածին», 2010, Գ., էջ 10):

ԵԽԽՎ գլխավոր քարտուղար Բրունո Հայերի հետ («Էջմիածին», 2004, 
Է.—Ը., էջ 173), ԵԽԽՎ նախագահ Ռենե Վան Դեր Լինդենի հետ («Էջմիա­
ծին», 2005, Է.—Ը., էջ 175), երկրորդ անգամ՝ («Էջմիածին», 2007, Զ.—Է., 
էջ 12), ԵԽԽՎ նախագահ Լուիս Մարի դե Պյուչի հետ («Էջմիածին», 2008, 
Զ.—Է., էջ 161)

Եվրոպական հանձնաժողովի նախագահ Ռոմանո Պրոդիի հետ («Էջ­
միածին», 2004, Թ.—Ժ., էջ 209)

Եւրախորհրդի պատվիրակության հետ («Էջմիածին», 2003, Ժ.—ԺԱ., 
էջ 220)

Եվրոպայի խորհրդի Գլխավոր քարտուղար Մարիա Պեյչինովիչ Բու­
րիչի հետ (http://ter-hambardzum.net/, 17 հունիսի 2022 թ.):

Եվրոպական ժողովրդական կուսակցության նախագահ Վիլֆրիդ 
Մարթենսի հետ («Էջմիածին», 2010, Գ., էջ 8)

Միջուկային էներգիայի գծով միջազգային գործակալության (ՄԱ­
ԳԱՏԷ) տնօրեն Մոհամմադ էլ Բարադեյի հետ («Էջմիածին», 2005, Է.—Ը., 
էջ 174)

ԵԱՀԿ Մինսկի խմբի համանախագահների հետ («Էջմիածին», 2001, 
Ժ.—ԺԱ., էջ 150—151):

ՀԱՆԴԻՊՈՒՄՆԵՐ ԽՈՐՀՐԴԱՐԱՆՆԵՐԻ ՆԱԽԱԳԱՀՆԵՐԻ 
ԵՒ ՓՈԽՆԱԽԱԳԱՀՆԵՐԻ ՀԵՏ

Կիպրոսի ներկայացուցիչների պալատի նախագահ Սպիրոս Կիպրիա­
նուի հետ («Էջմիածին», 2001, Բ.—Գ., էջ 15), Կիպրոսի ներկայացուցիչնե­
րի պալատի նախագահ Դեմիտրիս Սիլուրիսի հետ («Էջմիածին», 2012, 
Ե., էջ 15):

Ռուսաստանի Դաշնության պետական դումայի խոսնակ Գենադի Սե­
լեզնյովի հետ («Էջմիածին», 2001, Զ.—Է., էջ 18), Ռուսաստանի Դաշնու­
թյան պետական դումայի նախագահ Բորիս Գրիզլովի հետ («Էջմիածին», 
2004, ԺԱ.—ԺԲ., էջ 210), Ռուսաստանի Դաշնության Պետական դումայի 
փոխնախագահ Գեորգի Բոոսի հետ («Էջմիածին», 2005, Դ., էջ 172), Ռու­
սաստանի Դաշնության դաշնային ժողովի դաշնության խորհրդի նախա­
գահ Սերգեյ Միրոնովի հետ («Էջմիածին», 2002. Ե., էջ 123), երկրորդ ան­
գամ՝ («Էջմիածին», 2004, Թ.—Ժ., էջ 211), երրորդ անգամ՝ («Էջմիածին», 
(«Էջմիածին», Ռուսաստանի Դաշնության դաշնային ժողովի դաշնության 
խորհրդի նախագահ Վալենտինա Մատվիենկոյի հետ («Էջմիածին», 2012, 
Է., էջ 4—5):

Ֆրանսիայի Սենատի նախագահ Քրիստիան Բոնսըլեի հետ («Էջ­
միածին», 2001, ԺԲ., էջ 9), Ֆրանսիայի Հանրապետության Սենատի նա­
խագահ Ժերար Լարշեի գլխավորած պատվիրակության հետ (http://ter-
hambardzum.net/, 25 ապրիլի 2021 թ.):

Սիրիայի ժողովրդական ժողովի նախագահ Աբդ ալ-Կադեր Կադդու­
րայի հետ («Էջմիածին», 2001, Զ.—Է., էջ 36), Սիրիայի Արաբական Հան­
րապետության ազգային ժողովի նախագահ Մահմադ ալ-Աբրաշի հետ 
(«Էջմիածին», 2009, ԺԱ., էջ 21):

Ֆինլանդիայի խորհրդարանի փոխխոսնակ Սիրկա Լիսա Անտիլայի 
հետ («Էջմիածին», 2001, Ժ.—ԺԱ., էջ 148—149):

Բուլղարիայի խորհրդարանի նախագահ Օգնյան Գեջիկովի հետ («Էջ­
միածին», 2002, Զ.—Է., էջ 9)

Լեհաստանի Սենատի նախագահ Լոնգին Պաստուշիակի հետ («Էջմիա­
ծին», 2002, Ժ., էջ 141), Լեհաստանի Հանրապետության սենատի մարշալ 
Բոգդան Բորուսեւիչի հետ («Էջմիածին», 2006, ԺԱ.—ԺԲ., էջ 180—181):

Արգենտինայի փոխնախագահ եւ սենատի նախագահ Դանիել Սիոլ­
լիի հետ («Էջմիածին», 2004, Ե., էջ 43):

Լատվիայի Հանրապետության Սաեյմայի նախագահ տիկին Իեգրիդա 
Ուդրեի հետ («Էջմիածին», 2005, Բ.—Գ., էջ 208):

Բելոռուսի Հանրապետության Ազգային ժողովի ներկայացուցիչնե­
րի պալատի նախագահ Վլադիմիր Կոնոպլյովի հետ («Էջմիածին», 2005, 
Բ.—Գ., էջ 212—213):

Բելգիայի թագավորական Սենատի նախագահ տիկին Անն-Մարի Լի­
զինի հետ («Էջմիածին», 2005, Դ., էջ 179), Բելգիայի թագավորական Սե­
նատի նախագահ Արման դը Դեկերի հետ («Էջմիածին», 2009, Ժ., էջ 5):

ԱՄՆ Կոնգրեսի խոսնակ Նենսի Փելոսիի հետ («Էջմիածին», 2007, 
ԺԱ., էջ 24—25):

Շվեյցարիայի համադաշնության ազգային խորհրդի նախագահ 
Քրիստին Էգերզեգի-Օբրիստի հետ («Էջմիածին», 2007, ԺԱ., էջ 158), 
Շվեյցարիայի համադաշնության ազգային խորհրդի նախագահ Դո­
մինիկ դը Բյումանի հետ (http://ter-hambardzum.net/, 7 փետրվարի 
2018 թ.):

Չեխիայի Սենատի նախագահ Պրշեմիսլ Սոբոդկայի հետ («Էջմիա­
ծին», 2008, Թ., էջ 167—168), Չեխիայի Խորհրդարանի պատգամավոր­
ների պալատի փոխնախագահ Պրշեմիսլ Սոբոդկայի հետ («Էջմիածին», 
2010, Գ., էջ 8):

Վրաստանի Հանրապետության խորհրդարանի նախագահ Դավիթ 
Բաքրաձեի հետ («Էջմիածին», 2009, Բ., էջ 180), Վրաստանի խորհրդա­
րանի նախագահ Շալվա Պապուաշվիլիի հետ (http://ter-hambardzum.net/, 
7 ապրիլի 2022 թ.):

Խորվաթիայի Հանրապետության խորհրդարանի նախագահ Լուկա 
Բոբիչի հետ («Էջմիածին», 2011, Գ., էջ 6):

Ուկրաինայի Գերագույն ռադայի նախագահ Վլադիմիր Լիտվինի հետ 
(«Էջմիածին», 2011, Է., էջ 3):

Լիբանանի Հանրապետության խորհրդարանի նախագահ Նաբիհ 
Բըրրիի հետ («Էջմիածին», 2011, Ժ., էջ 7):

Ռումինիայի Հանրապետության Սենատի նախագահ Ֆիլիպ Պետ­
րուի հետ («Էջմիածին», 2012, Ը., էջ 7), Ռումինիայի Հանրապետության 
խորհրդարանի պատգամավորների պալատի նախագահ Վալերիու Շտե­
ֆան-Զգոնեայի հետ («Էջմիածին», 2013, Դ., էջ 9):

Գերմանիայի Դաշնային Հանրապետության Բունդեսթագի փոխնա­
խագահ Անտյե Ֆոլմերի հետ («Էջմիածին», 2001, Ժ.—ԺԱ., էջ 146), Գեր­



2022 Ժ.	 ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ ԲԱՐՁՐ ՄԱԿԱՐԴԱԿԻ ՀԱՆԴԻՊՈՒՄՆԵՐԸ	 113

մանիայի Դաշնային Հանրապետության Բունդեսթագի փոխնախագահ 
Վոլֆգանգ Թիրզեի հետ («Էջմիածին», 2012, Ժ., էջ 7):

Հունաստանի Խորհրդարանի նախագահ Վանգելիս Մեյմարակիսի 
հետ («Էջմիածին», 2014, Բ., էջ 3), Հունաստանի Խորհրդարանի փոխնա­
խագահ Յարղոս Սուռլասի հետ («Էջմիածին», 2005, Ժ.—ԺԱ., էջ 178):

Սերբիայի Հանրապետության Ազգային ժողովի նախագահ Մայա 
Գոյկովիչի հետ (http://ter-hambardzum.net/, 9 փետրվարի 2016 թ.):

Շվեդիայի Թագավորության խորհրդարանի նախագահ Անդրեաս 
Նորլենի հետ (http://ter-hambardzum.net/, 27 օգոստոսի 2019 թ.):

Լիտվայի Հանրապետության խորհրդարանի՝ Սեյմասի խոսնակ Վիկ­
տորաս Պրանցկետիսի հետ (http://ter-hambardzum.net/, 4 հոկտեմբերի 
2019 թ.):

Տաջիկստանի Հանրապետության Մաջլիսի օլի Մաջլիսի Նամայան­
դագոն նախագահ Շուքուրջոն Զուխուրովի հետ (http://ter-hambardzum.net/, 
5 նոյեմբերի 2019 թ.):

Գվատեմալայի Հանրապետության Կոնգրեսի առաջին փոխնախա­
գահ Ֆելիպե Ալեխոս Լորենզանայի հետ (http://ter-hambardzum.net/, 6 դեկ­
տեմբերի 2019 թ.):

Իտալիայի Հանրապետության Խորհրդարանի փոխխոսնակ Լամբեր­
տո Դինիի հետ («Էջմիածին», 2004, Թ.—Ժ., էջ 207):

Չինաստանի ժողովրդական Հանրապետության Ժողովրդական ներ­
կայացուցիչների համաչինական մշտական ժողովի փոխնախագահ Սյու 
Ցզյալուի հետ («Էջմիածին», 2006, Ժ.—ԺԱ., էջ 178—179):

Մոլդովայի Հանրապետության Խորհրդարանի նախագահ Զինաիդա 
Գրեչանիի հետ (http://ter-hambardzum.net/, 24 փետրվարի 2020 թ.):

ՀԱՆԴԻՊՈՒՄՆԵՐ ՎԱՐՉԱՊԵՏՆԵՐԻ ԵՒ ՓՈԽՎԱՐՉԱՊԵՏՆԵՐԻ ՀԵՏ

Հորդանանի վարչապետ Աբդու-Րաուֆ Րավադրեի հետ («Էջմիածին», 
2000, Ա., էջ 36—37):

Կանադայի վարչապետ ժան Կրեթյենի հետ («Էջմիածին», 2001, Ե., 
էջ 21):

Ռուսաստանի Դաշնության Կառավարության նախագահ Միխայիլ 
Կասյանովի հետ («Էջմիածին», 2004, Բ.—Գ., էջ 3), Ռուսաստանի Դաշնու­
թյան փոխվարչապետ Իլյա Կլեբանովի հետ («Էջմիածին», 2001, Զ.—Է., 

էջ 38—39), Ռուսաստանի Դաշնության փոխվարչապետ Ալեքսանդր Ժու­
կովի հետ («Էջմիածին», 2010, Է., էջ 4):

Լիբանանի Հանրապետության վարչապետ Ռաֆիկ Հարիրիի հետ 
(«Էջմիածին», 2004, Դ., էջ 130):

Վրաստանի Հանրապետության վարչապետ Զուրաբ Նագաիդելիի 
հետ («Էջմիածին», 2005, Բ.—Գ., էջ 210), Վրաստանի Հանրապետության 
վարչապետ Բիձինա Իվանիշվիլիի հետ («Էջմիածին», 2013, Ա., էջ 12—13), 
Վրաստանի Հանրապետության վարչապետ Գեորգի Գախարիայի հետ 
(http://ter-hambardzum.net/, 15 հոկտեմբերի 2019 թ.):

Կանադայի վարչապետ Սթիվըն Հարփըրի հետ («Էջմիածին», 2006, 
Բ.—Գ., էջ 170):

Բելառուսի Հանրապետության վարչապետ Սերգեյ Սիդորսկու հետ 
(«Էջմիածին», 2006, Ժ.—ԺԱ., էջ 9):

Բուլղարիայի Հանրապետության վարչապետ Սերգեյ Ստանիշեւի հետ 
(«Էջմիածին», 2007, ԺԱ., էջ 62):

Սիրիայի Արաբական Հանրապետության վարչապետ Նաջի Օդրիի 
հետ («Էջմիածին», 2009, ԺԱ., էջ 21):

Լեհաստանի Հանրապետության վարչապետ Դոնալդ Ֆրանցիշեկ 
Տուսկի հետ («Էջմիածին», 2010, Գ., էջ 10—11):

Չեխիայի վարչապետ Յան Ֆիշերի հետ («Էջմիածին», 2010, Ե., էջ 12):
Ռումինիայի վարչապետ Վիկտոր Պոնտայի հետ («Էջմիածին», 2012, 

Ը., էջ 7):
Թուրքմենստանի փոխվարչապետ Խիդիր Սապարլիեւի հետ («Էջմիա­

ծին», 2010, Դ., էջ 19—20):
Իրաքի փոխվարչապետ Ռաուշ Նուրի Շաուեյսի հետ («Էջմիածին», 

2012, Թ., էջ 12):
Սինգապուրի վարչապետ Լի Սյեն Լունի հետ (http://ter-hambardzum.net/, 

հոկտեմբերի 2019 թ.):

ՀԱՆԴԻՊՈՒՄՆԵՐ ԱՐՏԳՈՐԾՆԱԽԱՐԱՐՆԵՐԻ 
ԵՒ ՓՈԽԱՐՏԳՈՐԾՆԱԽԱՐԱՐՆԵՐԻ ՀԵՏ

Սլովակիայի ԱԳ նախարար էդաարդ Կակայի հետ («Էջմիածին», 
2000, Բ., էջ 22):

Վրաստանի ԱԳ նախարար Իրակլի Մենաղարաշվիլիի հետ («Էջմիա­
ծին», 2001, Բ.—Գ., էջ 22), Վրաստանի ԱԳ նախարար Սալոմե Զուրաբիշ­

վիլիի հետ («Էջմիածին», 2004, Է.—Ը., էջ 175), Վրաստանի ԱԳ նախարար 
Գելա Բեժուաշվիլիի հետ («Էջմիածին», 2006, Ա., էջ 154):

Էստոնիայի ԱԳ նախարար Թոմաս Հենդրիկ Իլվեսի հետ («Էջմիա­
ծին», 2001, Դ., էջ 41):

Լատվիայի Հանրապետության ԱԳ նախարար Ինդուլիս Բերզինշի 
հետ («Էջմիածին», 2001, Ժ.—ԺԱ., էջ 150):

Բելոռուսի Հանրապետության ԱԳ նախարար Սերգեյ Մարտինովի 
հետ («Էջմիածին», 2003, Ժ.—ԺԱ., էջ 220),երկրորդ անգամ՝ («Էջմիածին», 
2012, Դ., էջ 16):

Բուլղարիայի Հանրապետության ԱԳ նախարար, ԵԱՀԿ գործող նա­
խարար Սողոմոն Պասսիի հետ («Էջմիածին», 2004, Բ.—Գ., էջ 184):

Դանիայի Թագավորության ԱԳ նախարար Պեր Ստիզ Մյուլերի հետ 
(«Էջմիածին», 2004, Է.—Ը., էջ 177—178):

Նորվեգիայի Թագավորության ԱԳ նախարար Յան Պետերսոնի հետ 
(«Էջմիածին», 2004, Թ.—Ժ., էջ 213):

Չինաստանի ժողովրդական Հանրապետության ԱԳ նախարար Լի 
Չժաոսինի հետ («Էջմիածին», 2004, Թ.—Ժ., էջ 213—214):

Արգենտինայի ԱԳ, միջազգային առեւտրի եւ պաշտամունքի նախա­
րար Ռաֆայել Անտոնիո Բիելսայի հետ («Էջմիածին», 2005, Է.—Ը., էջ 176):

Լիբանանի ԱԳ եւ Սփյուռքի նախարար Ֆաուզի Սալլուխի հետ («Էջ­
միածին», 2006, Է.—Ը., էջ 180):

Լեհաստանի ԱԳ նախարար Աննա Ֆոտիգայի հետ («Էջմիածին», 
2007, Բ.—Գ., էջ 197):

Ռուսաստանի Դաշնության ԱԳ նախարար Սերգեյ Լավրովի հետ 
(«Էջմիածին», 2007, Դ., էջ 155), Ռուսաստանի Դաշնությանառաջին փո­
խարտգործնախարար Վյաչեսլավ Տրուբնիկովի հետ («Էջմիածին», 2001, 
Ժ.—ԺԱ., էջ 150):

ՉեխիայիՀանրապետության ԱԳ նախարար Կարել Շվարցենբերգի 
հետ («Էջմիածին», 2008, Զ.—Է., էջ 159):

ԱՄՆ Պետքարտուղարի տեղակալ Դանիել Ֆրիդի հետ («Էջմիածին», 
2008, Ժ., էջ 147):

Սինգապուրի ավագ նախարար Լի Կուան Ցուի հետ («Էջմիածին», 
2009, Թ., էջ 9—10):

Արաբական Միացյալ էմիրությունների արտաքին գործերի նախա­
րար Անվար Մուհամմեդ Գարգաշի հետ («Էջմիածին», 2009, ԺԲ., էջ 6):

Ավստրիայի եվրոպական ու միջազգային հարցերի դաշնային նախա­
րար Միխայել Շպինդելեգերի հետ («Էջմիածին», 2010, Զ., 10 էջ ):

Չինաստանի ժողովրդական Հանրապետության արտաքին գործերի 
նախարար Յան Ձիեչիի հետ («Էջմիածին», 2011, Բ., էջ 5):

Կիպրոսի Հանրապետության ԱԳ նախարար էրատո Կոզակու-Մար­
կուլիսի հետ («Էջմիածին», 2012, Դ., էջ 14):

Ուրուգվայի Արեւելյան Հանրապետության ԱԳ նախարար Լուիս Ալ­
մադրո Լեմեսի հետ («Էջմիածին», 2012, Ե., էջ 12):

Արգենտինայի Հանրապետության ԱԳ նախարար Հեկտոր Մարկոս 
Թիմերմանի հետ («Էջմիածին», 2012, Թ., էջ 11):

Էլ-Քուվեյթի նահանգապետ Շեյխ Ալի ալ-Տաբեր ալ-Սաբահի հետ 
(«Էջմիածին», 2013, ԺԱ., էջ 25):

Հունաստանի ԱԳ նախարար Նիկոս Կոցիասի  հետ (http://ter-
hambardzum.net/, 9 մարտի 2017 թ.):

Ուկրաինայի Հանրապետության ԱԳ փոխնախարար Դմիտրի Տկա­
չի հետ («Էջմիածին», 2000, Ե., էջ 48), Ուկրաինայի Հանրապետության 
ԱԳ փոխնախարար Կոնստանտին Ելիսեեւի հետ («Էջմիածին», 2008, Դ., 
էջ 140):

Հունաստանի փոխարտգործնախարար Գրիգորիս Նիուրիսի հետ 
(«Էջմիածին», 2001, Զ.—Է., էջ 30):

Իտալիայի ԱԳ փոխնախարար Ֆամիանո Կրուչիանելիի հետ («Էջ­
միածին», 2006, Ժ.—ԺԱ., էջ 178):

РЕЗЮМЕ

Верховный Патриарх и Католикос Всех Армян Гарегин II осуществляет 
плодотворную деятельность как в сфере решения общенациональных проблем 
(взаимоотношения между Арменией и армянской диаспоры, международного 
признания и осуждения Геноцида армян, справедливого решения Карабахской 
проблемы и т. д.), так и в сфере экуменического движения, межцерковного и 
межрелигиозного сотрудничества.

Так как Армянская Церковь всегда руководствовалась интересами нации 
и родины, Его Святейшество выражал свое отношение к общенациональным 
проблемам именно с этой позиции. В этом контексте одной из наиважнейших 

сфер деятельности Католикоса Гарегина II были встречи с руководителями и 
высокопоставленными представителями государственной власти разных стран, 
в ходе которых обсуждались также вышеупомянутые общенациональные про-
блемы, а также вопросы касающиеся экуменического движения, межцерковно-
го и межрелигиозного сотрудничества.

Закономерным результатом этой многогранной деятельности Католикоса 
Гарегина II стало заслуженное международное признание.

S U M M A RY

During his pontificate, His Holiness Karekin II, Supreme Patriarch and 
Catholicos of All Armenians, has been very fruitful both in solving national issues 
(relations between Armenia and the Armenian Diaspora, international recognition 
and condemnation of the Armenian Genocide, just resolution of the Karabakh 
conflict, etc.), and in ecumenical, inter-church and inter-religious relations.

As His Holiness emphasized, in all of these activities, the Armenian Church had 
been guided by the interests of our nation and Motherland and expressed her opinion 
on matters of national concern. In this context, one of the most important spheres 
of Catholicos Karekin II’s activities were his meetings with the leaders and high-
ranking state officials of different countries for raising awareness and improving 
the image of Armenia in the international arena. The tireless efforts of His Holiness 
Karekin II have resulted in his well-deserved international recognition.

ԱՐԱՐՈՒՄԻՑ ՄԻՆՉԵՒ ՊԱՀՊԱՆՈՒՄ1

ՄՈՒՏՔ

Հետադարձ հայացք նետելով Ամենայն Հայոց Հայրապետի անցած 
ուղուն՝ դժվար է առանձնացնել մի ոլորտ, որն առավել ընդգրկուն է 
կամ առավել գնահատված, քան մնացածը: Ինչո՞ւ: Որովհետեւ Վեհափառ 
Հայրապետի հետ առնչություն ունեցող կամ նրա ուշադրության կենտ­
րոնում գտնվող բոլոր բնագավառները խաչված են միմյանց տեսանելի 
եւ անտեսանելի բազում թելերով: Հաշվի առնելով այս հանգամանքը՝ 
այստեղ փորձել ենք ուրվագծել Մայր Աթոռ Ս. Էջմիածնի «Վաչե եւ Թա­
մար Մանուկյան» մատենադարանի եւ հրատարակչական բաժնի գործու­
նեությունը Գարեգին Բ. Ամենայն Հայոց Հայրապետի կաթողիկոսության 
շրջանում:

Հետազոտական աշխատանքը կատարելիս օգտվել ենք նյութին վե­
րաբերող՝ վերջին տասնամյակներում հրապարակված որոշ հոդվածնե­
րից, որոնք նշված ուղղությունները խորքային ու ամբողջական ներկա­
յացնելու մասնակի փորձեր են2: Մինչդեռ մանրակրկիտ ուսումնասի­
րությունը փաստում է, որ վերջին երեսուն տարիներին Վեհափառ Հայ­
րապետի տնօրինությամբ եւ օրհնությամբ իրականացվել են մի շարք 
կառուցվածքային եւ բովանդակային փոփոխություններ, որոնք նոր 
հարթակ են դարձել Մայր Աթոռ Ս. Էջմիածնի հրատարակչական գործու­
նեության եւ տպագիր ժառանգության պահպանության համար: Որո՞նք 
են այդ փոփոխությունները, թիրախային ի՞նչ ուղղություններ են առանձ­
նացված, ինչպե՞ս են կազմակերպվում աշխատանքները, ի՞նչ պահանջ­

1*  Ստացվել է՝ 9.10.2022, գրախոսվել է՝ 23.10.2022։ Էլ. հասցե՝ grigoryan_maya@mail.ru։
2  Տե՛ս «Պատմության փառահեղ մի էջ»: Ն. Ս. Օ. Տ. Տ.  Գարեգին Բ.  Ամենայն Հայոց 

Կաթողիկոսին ուղղված հոբելյանական շնորհավորանքների, գործունեության վերաբերյալ 
հոդվածների ժողովածու, կազմ.՝ Գ. քհն. Վարդանյան, խմբ.՝ Ա. քհն. Պողոսյան, Ս. Էջմիածին, 
2020, 800 էջ:

ներ են առաջադրվում ներկա դարաշրջանում եւ այլն, հարցադրումներ, 
որոնց պատասխանների փնտրտուքը պահանջում է ոչ միայն տվյալ բնա­
գավառի խորքային ուսումնասիրություն, այլեւ համապատասխան ժա­
մանակաշրջանի դիտարկում: Առանց այդ միջավայրի ուսումնասիրու­
թյան անհնար է վեր հանել տվյալ ոլորտի առջեւ ծառացած խնդիրները 
եւ հաղթահարել մարտահրավերները:

ՄԱՅՐ ԱԹՈՌ ՍՈՒՐԲ ԷՋՄԻԱԾՆԻ ՀՐԱՏԱՐԱԿՉԱԿԱՆ 
ԳՈՐԾՈՒՆԵՈՒԹՅՈՒՆԸ (1999—2022 ԹԹ.)

Առաջին հայկական տպարանը տարածաշրջանում հիմնադրվել է 
1771 թ. Վաղարշապատում՝ Մայր Աթոռ Սուրբ Էջմիածնում, իսկ առաջին 
գիրքը տպագրվել է 1772 թ.3։ Սկզբնական շրջանում տպարանը նախա­
պատվությունը տվել է միայն գրքերի հրատարակությանը: 1868 թվակա­
նից հետո Մայր Աթոռի տպարանում, «Արարատ» ամսագրի հրատարա­
կությամբ, մեկնարկել է մամուլի տպագրությունը: Վերջինիս հաջորդել 
է «Դպրոց» ամսագիրը (1874—1876 թթ.), որը լույս է տեսել Սբ. Գայանե 
վանքում՝ Վահան վրդ. Բաստամյանցի ջանքերով4։

Մայր Աթոռում տպարանի հիմնադրումը, ավելի ուշ նաեւ բուռն զար­
գացումը միանշանակ առնչվում էր տարածաշրջանում սկիզբ առած եւ 
զարգացող մշակութային, կրթական, գիտական քաղաքականությանը։ 
Այն ուներ նաեւ քաղաքական ու հասարակական ետնախորք՝ միտված 
երկրի ներսում հայ ժողովրդի կարգավիճակի բարելավմանը:

Տպարանի գործունեությունը պայմանականորեն կարելի է բաժանել 
գործուն եւ ոչ գործուն փուլերի՝ կապված երկրի քաղաքական, տնտեսա­
կան ու հասարակական առաջնահերթությունների հետ, բայց անգամ ոչ 
գործուն տարիներին տպարանը ընթերցողի սեղանին է դրել բովանդա­
կալից եւ արժեքավոր հրատարակություններ:

3  Տպարանի գործունեության մասին տե՛ս Ա .  Ս  մ բ ա տ յ ա ն ց , Սուրբ Էջմիածնի միաբանու­
թյան գրական-կրթական գործունեությունը եւ Մայր Աթոռի տպարանը, Ս. Էջմիածին, 1973, 
184 էջ, Վ .   Դ ե ւ ր ի կ յ ա ն , Հայ գիրքը աշխարհի խաչմերուկներում, Մասն Գ։ Սուրբ Ղազարից 
Սուրբ Էջմիածին (18-րդ դար), Երեւան, 2016, էջ 283—463: «Մայր Աթոռ Սուրբ Էջմիածինը 
հայ գրատպության կենտրոն». հրատարակությունների մատենագիտություն (1771—1920), 
կազմ.՝ Մ. Գրիգորյան, Ս. Պետոյան, Գ. Գրիգորյան եւ այլք, պատ. խմբ.՝ Գ. Տեր-Վարդանյան, 
խմբ., առաջաբ., ծան.՝ Գ. Գրիգորյան, Ս. Էջմիածին, 2021, էջ 5—37։

4  Վ .   ծ .  վ ր դ .  Բ ա ս տ ա մ ե ա ն ց , Տարեգրութիւն: Ս. Էջմիածին. 1872—1880 թթ., աշխատասի­
րութեամբ՝ Գ. Տէր-Վարդանեանի, Էջմիածին, 2018, էջ 161—166։

1830-ական թվականներից հետո Ս.  Էջմիածնի տպարանն սկսում 
է աշխույժ գործունեությունը մինչեւ Ի. դարի երկրորդ տասնամյակը: 
Տպագրական սարքավորումների կատարելագործումը, մատչելիությու­
նը, գրավաճառ ցանցի ընդլայնումը, հասարակության կրթական, մշա­
կութային առաջընթացը ստեղծում են նպաստավոր պայմաններ՝ հարս­
տացնելու Մայր Աթոռի տպագրությունների քանակն ու անվանաշարքը:

Միանշանակ է նաեւ, որ այս տպարանի բոլոր հրատարակություննե­
րը՝ գիրք կամ պարբերական, բոլոր ժամանակներում համահունչ են Մայր 
Աթոռի գործունեության հիմնական ուղղությունների տրամաբանությա­
նը եւ, առհասարակ, նրա որդեգրած գաղափարների ոգուն։ Միշտ էլ Սբ. 
Էջմիածինը դիտարկվել է որպես համայն հայության հոգեւոր կենտրոնը, 
որի խոսքը եւ քարոզը վճռորոշ եւ ազդեցիկ են եղել հավատացյալ հայի 
համար: Այդ ամենի փոխանցողը եւ տարածողը առաջին հերթին տպա­
րանն է իր արտադրանքով:

Տպարանի, ինչպես նաեւ Սբ. Էջմիածնի մշակութային այլ կառույց­
ների գործունեությունն արմատապես փոխվում է, երբ ՀՍԽՀ պետա­
կան իշխանության եւ կառավարման բարձրագույն մարմինը՝ Հայաս­
տանի հեղափոխական կոմիտեն, 1920  թ. դեկտեմբերի 17-ին հրա­
տարակում է հանրապետության տարածքում գործող բոլոր ազգերի 
հոգեւոր կենտրոնների մշակութային, կրթական հաստատություննե­
րը պետականացնելու մասին դեկրետը՝ «Դեկրետ հոգեւոր հաստա­
տութիւններին պատկանող կուլտուր-կրթական հիմնարկութիւնների 
պետականացման մասին» վերնագրով5: Նման քաղաքականությունը 
շարունակությունն էր Խորհրդային Ռուսաստանում արդեն սկսված 
գործընթացի, ինչը շատ ծանր հետեւանք է ունենում Հայ Առաքելա­
կան Եկեղեցու համար6:

Խորհրդային տարիներին տպարանը շարունակում է գործել ընդ­
հատումներով, տալիս է սահմանափակ տպագիր արտադրանք։ Բացի 
այդ, առկա էին նաեւ  գաղափարային ճնշումներ: 1944 թ. հունվա­

5  Հ.Ս.Խ.Հ. դեկրետների եւ հրամանների ժողովածու, պրակ I. 1920 թ. նոյեմբերի 29—
1921 թ. փետրվարի 18, Էջմիածին, տպ. Գիտական ինստիտուտի, 1921, էջ 16։

6  Ե .  Տ ե ր - Մ ի ն ա ս ե ա ն , Տեղեկագիր Էջմիածնի գիտական ինստիտուտի (5 փետրուա­
րի—1921—1 յունիսի 1922), «Բանբեր Հայաստանի գիտական ինստիտուտի», Վաղարշապատ, 
1921—1922, թ. Ա.—Բ., էջ 327, Հ .  Ս ո ւ ք ի ա ս յ ա ն , Եկեղեցու սեփականության բռնագրավումը 
Խորհրդային Հայաստանում (1920 թ. դեկտեմբեր-1921 թ. փետրվար), «Լրաբեր հասարակա­
կան գիտությունների», Երեւան, 2014, թ. 1, էջ 95—102:

րից Ամենայն Հայոց Հայրապետության ազգընտիր տեղակալ Գեւորգ 
արք. Չորեքչյանի ջանքերով սկսվում է «Էջմիածին» ամսագրի հրա­
տարակությունը, սակայն մինչեւ 1962 թ. սեպտեմբեր ամիսը ամսագ­
րի առաջին էջին կամ նշվում էր Հայպետհրատի տպարան, կամ միայն 
ամսագրի խմբագրության հասցեն: 1962 թ. սեպտեմբերյան համա­
րից սկսած ամսագրի էջերում նշվում է «Մայր Աթոռ Ս.  Էջմիածնի 
տպարան»7:

Տպարանի անվան հիշատակումները հաճախակի են դառնում 
1970-ական թվականներից, սակայն այս շրջանում էլ Մայր Աթոռն աչքի 
չի ընկնում հրատարակությունների «առատությամբ»: Մինչեւ 1991 թ. 
տպագրվում է ընդամենը 3 տասնյակ անուն գիրք:

Պատկերը հիմն ի վեր փոխվում է 1990-ական թվականներին՝ կապ­
ված երկրի քաղաքական, հասարակական եւ մշակութային մի շարք փո­
փոխությունների հետ: Չնայած սոցիալ-քաղաքական ծանր վիճակին, 
Վազգեն Առաջին, հետագայում նաեւ Գարեգին Առաջին Կաթողիկոս­
ների տնօրինությամբ Սուրբ Էջմիածնում գրահրատարակչական գործը 
վերակազմավորվում է. շարունակվում է «Էջմիածին» կրոնագիտական 
ամսագրի հրատարակությունը, տպագրվում են շուրջ 150 անուն գրքեր, 
ինչպես նաեւ «Բեմ եկեղեցւոյ» (1994—1995 թթ.) երկշաբաթաթերթը՝ որ­
պես «Էջմիածին» ամսագրի հավելված:

Գարեգին Բ. Ամենայն Հայոց Կաթողիկոսը, ժառանգություն ստանա­
լով արդեն իսկ որոշակի գործունեություն ծավալող տպարան, շարունա­
կում է նախորդների ուրվագծած ճանապարհը՝ քաջ գիտակցելով տպա­
գիր խոսքի եւ նյութի ազդեցությունը:

Սբ. Էջմիածնի հրատարակչական գործունեությունը ներկայացնելիս 
պետք է անպայման հաշվի առնել այն նախադրյալները, որոնք նպաստե­
ցին, որ տպագրական գործը դառնա կայուն կառուցվածք եւ բովանդա­
կություն ունեցող գործընթաց:

Նախ, շատ կարեւոր էր երկրի սոցիալ-քաղաքական վիճակը: Եր­
կարատեւ պատերազմից, շրջափակումից, տնտեսական ճգնաժամից 
հետո հնարավորություն է ստեղծվում հաստատել «պայմանական» 
խաղաղություն, քիչ թե շատ կայուն տնտեսական հարաբերություն­
ներ, ինչն էլ խթանում է մշակութային, գիտակրթական կյանքի կայու­

7  Տե՛ս «Էջմիածին», 1962, Թ., տիտղոսաթերթի դարձերես:

նացումն ու զարգացումը8: Ստեղծված քաղաքական-տնտեսական նոր 
իրավիճակը հնարավորություն է տալիս կարգավորելու պետություն-
եկեղեցի հարաբերությունները, ինչի արդյունքում եկեղեցուն են վերա­
դարձվում պատմականորեն նրան պատկանող մի շարք գործառույթ­
ներ: Ազգ — պետություն — եկեղեցի փոխհարաբերությունները, որոնք 
ունեն փիլիսոփայական ենթաշերտեր, թելադրում են հաշվի առնել 
ազգահոգեբանական յուրահատկությունները: Պետությունն ու եկեղե­
ցին, հավատարիմ պատմական ավանդներին, կրկին հանդես են գալիս 
որպես երկմիասնություն՝ սերտորեն փոխկապակցված երեւույթներ, 
իրենց կնիքն են դնում ազգային ինքնության, հոգեբանության եւ հո­
գեկերտվածքի վրա՝ դառնալով ազգային ինքնագիտակցության կա­
րեւոր բաղադրիչներ9:

Նոր ձեւավորված քաղաքական, տնտեսական հարաբերություն­
ները որոշակիորեն նպաստում են, որ Հայ Առաքելական Եկեղեցին 
դառնա հանրային կյանքի կարեւոր ու անբաժանելի մասը: Իրարա­
հաջորդ քաղաքական-հասարակական իրադարձությունները ստի­
պում են կամ հնարավորություն են տալիս վերարժեւորել, վերագնա­
հատել մի շարք հիմնախնդիրներ, որոնք խիստ անկյունաքարային 
էին ժողովրդի ազգային ինքնագիտակցության զարթոնքի համար: 
Եկեղեցին, որի գործառույթները սահմանափակված էին խորհրդա­
յին տարիներին, ձերբազատվում է բոլոր կապանքներից եւ վերս­
տանձնում իր կարեւոր առաքելությունը ազգանպաստ խնդիրների 
լուծման ճանապարհին:

Էական նշանակություն ուներ Հայ Առաքելական Եկեղեցու կրթական 
գործառույթի ընդլայնումը10: 1874 թ. հիմնադրված Գեւորյան հոգեւոր 
ճեմարանը շարունակում էր իր գործունեությունը, սակայն միայն այս 
կենտրոնը բավարար չէր նոր ժամանակների պահանջներին համապա­

8  Ա .   ա բ ղ .  Խ ա չ ա տ ր յ ա ն , Ժամանակի ոգով, «Էջմիածին», 1999, Ժ.—ԺԱ., էջ  130—132, 
Ա .  Ք ա լ ա շ յ ա ն , Գարեգին Բ. Ամենայն Հայոց Կաթողիկոսը ազգ-կրոն-եկեղեցի փոխհարաբե­
րության մասին, «Էջմիածին», 2011, Ը., էջ 25—52:

9  Մ .  Գ ր ի գ ո ր յ ա ն , Հայ Եկեղեցու դերն ու նշանակությունը հոգեւոր-մշակութային ժա­
ռանգության պահպանման գործում, «Աշխատություններ Հայաստանի պատմության թան­
գարանի», 2021, հտ. 8, էջ 226:

10  Բ .  ա բ ղ .  Գ ա լ ս տ ա ն յ ա ն , Վեհափառ Հայրապետի մանկավարժական գործունեությունը, 
Էջմիածին, 2001, Ը., էջ 21—30, Ա .  ք հ ն .  Պ ո ղ ո ս յ ա ն , Ն. Ս. Օ. Տ. Տ. Գարեգին Բ. Ամենայն Հայոց 
Կաթողիկոսի գործունեությունը հոգեւոր-կրթական ոլորտում, «Էջմիածին», 2014, թ. ԺԱ., 
էջ 39—59:

տասխան կրթական գործընթաց կազմակերպելու համար11: 1990 թ. իր 
գործունեությունն է սկսում Սեւանի Վազգենյան դպրանոցը, որը հիմ­
նադրվել էր Ամենայն Հայոց Վազգեն Ա. Կաթողիկոսի տնօրինությամբ 
եւ Արարատյան հայրապետական թեմի առաջնորդական փոխանորդ 
Գարեգին արք. Ներսիսյանի նախաձեռնությամբ12: 1993 թ. իրենց գոր­
ծունեությունն են սկսում Հայորդյաց տները, որոնց թիվը գնալով ավե­
լանում է՝ ընդգրկելով ողջ Հանրապետության տարածքը: 2009 թվակա­
նի սեպտեմբերի 1-ից դռներն է բացում Էօրնեկյան հանրակրթական 
դպրոցը, իսկ 2013 թվականից՝ Հառիճավանքի Թրբանճյան ընծայարանը: 
Բոլոր այս բարեփոխումները միտված էին Հայ Առաքելական Եկեղեցու 
գաղափարները, խոսքը հասարակությանը, հատկապես մատաղ սերն­
դին հասու դարձնելու համար: Այդ խոսքը փոխանցողի առաքելությունը 
կրկին ստանձնում է Մայր Աթոռի տպարանը, որի արտադրանքը առա­
ջին հերթին պետք է ծառայեր հիշյալ կառույցների սաների կրթությանն 
ու դաստիարակությանը:

Բոլոր այս բարեփոխումները հիմք են դառնում վերաիմաստավորե­
լու Սբ. Էջմիածնի հրատարակչական գործունեությունը, որի առաջին 
եւ կարեւոր քայլը 2006 թ. ապրիլին Վեհափառ Հայրապետի տնօրինու­
թյամբ Մայր Աթոռի Հրատարակչական բաժնի կազմավորումն էր13: Բա­
ժինը գործունեությունը սկսում է 2006 թ. ապրիլից, սակայն դա չի նշա­
նակում, թե մինչ այդ Մայր Աթոռի հրատարակչական գործունեությունը 
դադարեցված էր կամ մասամբ էր իրականացվում: Վեհափառ Հայրապե­
տի կողմից այս բաժնի ստեղծումը միտված էր առաջին հերթին իրակա­
նացվող լայնածավալ աշխատանքները համակարգելուն եւ ավելի նպա­
տակային դարձնելուն, ավելի կոնկրետ.

ա. Յուրաքանչյուր տարի մշակել ծրագիր, որը հնարավորություն 
կտա իրականացնել թիրախավորված գործունեություն՝ ի նպաստ Հայ 
Առաքելական Եկեղեցու գաղափարների եւ հայացքների ամրապնդման 
ու տարածման:

11  «Հանդէս տօնախմբութեան անուան Վեհ. Հայրապետի եւ նաւակատեաց բացման Ճե­
մարանի Ս. Էջմիածնի», «Արարատ», Վաղարշապատ, 1874, Թ., էջ 342: 

12  «Սեւանի Վազգենյան դպրանոցը», «Քրիստոնյա Հայաստան»: Բացառիկ, 2004, Հոկ­
տեմբեր, էջ 4:

13  Ղ .  ք հ ն յ .  Մ ա յ ի լ ե ա ն , Հրատարակչական բաժինը, «Քրիստոնյա Հայաստան»: Բացա­
ռիկ, 2009, էջ 20, «Մայր Աթոռ Ս. Էջմիածնի հրատարակչություն», «Քրիստոնյա Հայաստան»։ 
Բացառիկ, 2021, էջ 82—84:

բ. Համակարգել Մայր Աթոռի այլ ստորաբաժանումների գործա­
ռույթները հրատարակչական ոլորտում:

դ. Առավել արդյունավետ ու ընդգրկուն ներկայացնել հայագի­
տական եւ կրոնագիտական կարեւորություն ու գիտական արժեք 
ունեցող աշխատությունները:

Սույն նյութի շրջանակում փորձեցինք պարզել, թե քանի տպագրու­
թյուն է ունեցել Մայր Աթոռի տպարանը վերջին տասնամյակներում, 
սակայն վերջնական թվաքանակ հնարավոր չէ ներկայացնել, քանի որ 
տպագիր տեսականին ներկա պահին թույլ չի տալիս ամփոփել արդյուն­
քը14: Ներկայացնենք միայն որոշ վիճակագրական տվյալներ: Ըստ Գաբ­
րիել քհն. Վարդանյանի՝ 2006—2019 թթ. ընթացքում Ամենայն Հայոց Կա­
թողիկոսի օրհնությամբ հրատարակվել է 323 անուն գիրք եւ իրականաց­
վել են բազմաթիվ վերահրատարակություններ15: Մեկ այլ վկայությամբ՝ 
1999—2004 թթ. ընթացքում տպագրվել է հարյուրից ավելի գիրք16: Ըստ 
Աստղիկ Ստամբոլցյանի՝ 2006 թ. կազմավորված բաժինը մինչեւ 2021 թ. 
հրատարակել է շուրջ 500 գիրք17:

Առավել ընդգրկուն եւ հստակ է Մայր Աթոռի տպարանի արտադ­
րանքի տեսականին՝ գիրք, թերթ, ամսագիր, մանր տպագրություններ: 
Տեսականու նկատմամբ նկատելի է հստակ կողմնորոշում՝ ամրագրված 
Գարեգին Բ. Ամենայն Հայոց Կաթողիկոսի կողմից. հրատարակված բոլոր 
նյութերը ի սպաս դնել Հայ Առաքելական Եկեղեցու գաղափարների տա­
րածմանը, հայ ժողովրդի մատաղ սերնդի կրթական եւ դաստիարակչա­
կան գործի կազմակերպմանը18: Առաջնորդվելով այս ծրագրով՝ վերջին 
24 տարիների ընթացքում լույս են տեսել մեկնողական, դավանաբանա­

14  Նշենք, որ 2021 թ. լույս տեսավ «Մայր Աթոռ Սուրբ Էջմիածինը հայ գրատպության 
կենտրոն» մատենագիտությունը, որի շնորհիվ հստակեցվեց 1772—1920 թթ. ընթացքում 
գրատպության այս ակութում տպագրված նյութերի քանակը: Տե՛ս Մայր Աթոռ Սուրբ 
Էջմիածինը հայ գրատպության կենտրոն. հրատարակությունների մատենագիտություն 
1772—1920, Ս.  Էջմիածին, Մայր Աթոռ Սուրբ Էջմիածնի հրատ., 2021, 743 էջ: Հուսանք 
առաջիկայում Մայր Աթոռում կնախաձեռնեն հրատարակությունների մատենագիտության 
կազմումը, որի արդյունքում կարող ենք թվային ստույգ տվյալներ ունենալ:

15  «Պատմության փառահեղ մի էջ», Ս. Էջմիածին, 2020, էջ 23:
16  «Մայր Աթոռի հրատարակչական գործունեությունը վերջին հինգ տարիներին», 

«Քրիստոնյա Հայաստան»: Բացառիկ, 2004, թ. 21, էջ 12:
17  Ա .  Ս տ ա մ բ ո լ ց յ ա ն , Հավատն է մեր ծառայության, մեր զինվորության գլխավոր զենքը, 

«Քրիստոնյա Հայաստան»: Բացառիկ, 2021, էջ 14:
18  Ա .   ք հ ն . Պ ո ղ ո ս յ ա ն , Գարեգին Բ. Ամենայն Հայոց Կաթողիկոսի գործունեությունը 

հոգեւոր-կրթական ոլորտում, «Էջմիածին», 2014, ԺԱ., էջ 39—40: 

կան, հակաճառական, հայրաբանական, Հայ Եկեղեցու ծեսը ներկայաց­
նող գրքեր, գրքույկներ, տոնախոսական քարոզթերթիկներ: Կազմվել եւ 
հրատարակվել են հայրաբանական գրականության արժեքավոր երկերի 
բնագրեր, կարեւորվել է Հայ Եկեղեցու պատմությանը նվիրված աշխա­
տությունների վերահրատարակումը, օտար լեզուներից եւ գրաբարից 
թարգմանությունների, հայագիտական, եկեղեցագիտական, մեկնողա­
կան գրականության տպագրությունը, քրիստոնեական բարոյագիտա­
կան, ուսուցողական գրքույկների լույս աշխարհ գալը: Տպագրվել են 
աստվածաբանական արժեքավոր ուսումնասիրություններ: Հանրության 
սեփականությունն են դարձել քրիստոնեական բարոյախրատական 
գրականության բազմաթիվ գանձեր եւ այլ երկեր:

Մայր Աթոռի հրատարակչությունը համակարգում է 1944 թ. առ այ­
սօր տարեկան տասներկու համարով հրապարակվող «Էջմիածին» կրո­
նագիտական-հայագիտական ամսագրի եւ 1997  թ. հրապարակվող 
«Քրիստոնյա Հայաստան» երկշաբաթաթերթի խմբագրությունների աշ­
խատանքները: Բացի այս պարբերականներից, տպագրվել են նաեւ 
այլ անուններ, որոնք ներկա շրջանում առկա են Մայր Աթոռի Մատե­
նադարանում՝ «Information Service» (Ս.  Էջմիածին, 2000 թ., պահպան­
վել է միայն 3-րդ համարը), «Mother See: Newsletter of Holy Etchmiadzin» 
(Ս. Էջիածին, 2001—2006 թթ.), «Մայր Աթոռ Սուրբ Էջմիածին: Տեղեկա­
գիր» (Ս. Էջմիածին, 2018):

Թվային տեխնոլոգիաների արդի դարաշրջանում, երբ տեղեկատվու­
թյունը հասանելի է յուրաքանչյուր պահի, իսկ ընթերցանության մեջ գե­
րակշռում է էլեկտրոնային ձեւաչափը, Մայր Աթոռի հրատարակչական 
բաժինը շարունակում է իր գործունեությունը՝ գիտակցելով, որ թղթա­
յին գիրքը չի կորցրել իր մրցունակությունը նույնիսկ տեղեկատվության 
հարափոփոխ աշխարհում: Պարզապես վերակազմակերպվում են որոշ 
աշխատանքներ, որոնք առավել դյուրին են դարձնում նյութի տպագրու­
թյունը, դարձնում այն ավելի գրավիչ ու հասանելի: Համահունչ քայլելով 
արդի դարաշրջանի պահանջներին՝ 2022 թ. Ամենայն Հայոց Կաթողիկո­
սի օրհնությամբ հրատարակչական բաժինը, համագործակցելով «SOS 
Արեւելքի քրիստոնյաներ» (SOS Chrétiens d’Orient) հիմնադրամի հայաս­
տանյան գրասենյակի հետ, նախաձեռնել է 250-ամյա տպարանի սար­
քավորումների արդիականացման գործընթաց, որը պետք է ընթանա մի 
քանի փուլով: Ավարտին նախատեսվում է վերազինել տպարանը՝ համալ­

րելով թե՛ տպագրական եւ թե՛ կազմարարական անհրաժեշտ նորագույն 
ու ժամանակակից սարքավորումներով: Վստահ ենք, որ առաջիկայում 
Մայր Աթոռի վերազինված տպարանը կհամալրի տպագիր նյութերի 
շարքերը նորանոր հրատարակություններով:

ՄԱՅՐ ԱԹՈՌ ՍՈՒՐԲ ԷՋՄԻԱԾՆԻ  
«ՎԱՉԵ ԵՒ ԹԱՄԱՐ ՄԱՆՈՒԿՅԱՆ» ՄԱՏԵՆԱԴԱՐԱՆԸ

Մայր Աթոռի Մատենադարանն ունի դարերի պատմություն: Պատմա­
կան տարբեր շրջափուլերում Մատենադարանն ունեցել է վերելքներ ու 
վայրէջքներ, թալանվել ու նորից վերակազմավորվել է, բայց միշտ մնա­
ցել է հայերեն ձեռագիր, հետագայում նաեւ տպագիր ժառանգության 
հարուստ եւ կարեւոր կենտրոն։ Շատերը կարող են ենթադրել, որ այս­
տեղ պահպանվել են միայն սուրբ գրքեր ու քրիստոնյա հայրերի աստ­
վածաբանական-դավանաբանական աշխատություններ, սակայն Ս. Էջ­
միածնի Մատենադարանը եղել է եւ է հայերեն գրավոր մշակութային 
ժառանգության հավաքատեղի՝ անկախ ձեւից ու բովանդակությունից19։

Հոգեւոր այս կենտրոնի համար վճռորոշ էր 1920 թ. դեկտեմբերի 
17-ին ՀԽՍՀ Հեղկոմի դեկրետը, որով բոլոր մշակութային հիմնարկու­
թյունների հետ մեկտեղ պետականացվում է նաեւ Ս. Էջմիածնի մատե­
նադարանը՝ հանձնվելով Լուսավորության ժողովրդական կոմիսարիա­
տի տնօրինությանը: 1921 թ. փետրվարի 5-ի հրամանագրով Էջմիածնի 
կրթամշակութային հաստատությունների (մատենադարան, թանգարան, 
տպարան եւ այլն) պետականացված ցանցի հիման վրա ստեղծվում է Էջ­
միածնի կուլտուր-պատմական ինստիտուտը՝ առաջին գիտական հաս­
տատությունը այդ ժամանակվա Հայաստանում20:

Խորհրդային  Հայաստանի ժողկոմխորհի նախագահ Ալեքսանդր 
Մյասնիկյանի՝  1922 թ. մարտի 6-ի կարգադրությամբ Վաղարշապատ 
են վերադարձվում պատերազմի տարիներին ապահովության համար 
Մոսկվա փոխադրված հայերեն ձեռագրերը, դրանք այստեղ միացվում 

19  Մատենադարանի պատմության մասին ավելի մանրամասն տե՛ս Գ .  Ղ ա զ ա ր յ ա ն , Մայր 
Աթոռ Ս. Էջմիածնի Մատենադարանի տպագիր գրականության բաժինը 19—20-րդ դարերում, 
«Էջմիածին», 1994, Ը., էջ 82—87, Գ .  վ ր դ .  Յ ո վ ս է փ ե ա ն , Մայր Աթոռի մատենադարանը, «Արա­
րատ», Վաղարշապատ, 1901, Ա., էջ 18—25:

20  Ա .  Զ ա ք ա ր յ ա ն , Էջմիածնի գիտական ինստիտուտի գործունեությունը, «Արվեստագի­
տական հանդես», 2022, 1, էջ 278—289:

են մինչ այդ՝ 1915—1921 թթ. ընթացքում հավաքված 1730 ձեռագրերին: 
Շուտով Մատենադարան են մուտք գործում նաեւ Մոսկվայի Լազարյան 
ճեմարանի, Թիֆլիսի Ներսիսյան դպրոցի, Երեւանի գրական թանգա­
րանի եւ այլ վայրերի ձեռագրական հավաքածուները։ Զգալի քանակու­
թյամբ ձեռագրեր են հավաքվում նաեւ Էրզրումից, Նոր Նախիջեւանից, 
Դոնի Ռոստովից, Աստրախանից եւ այլ վայրերից: 1930 թ. Ի. Ստալինի 
հրամանով գրադարանի հավաքածուն բաժանվում է պետական տար­
բեր հաստատությունների: 1939 թ. Խորհրդային Հայաստանի կառա­
վարության որոշմամբ մատենադարանը Էջմիածնից տեղափոխվում է 
մայրաքաղաք եւ տեղավորվում Ալեքսանդր Մյասնիկյանի անվան պե­
տական հանրային գրադարանի նորակառույց շենքում, իսկ 1959-ին՝ 
տեղափոխվում նոր շենք:

Հակառակ Մատենադարանի համար կործանարար այս պատմա­
կան իրադարձություններին եւ որոշումներին, այնուամենայնիվ, անգամ 
խորհրդային տարիներին Մայր Աթոռում ձեւավորվում է ե՛ւ գրադարան, 
ե՛ւ ձեռագրապահոց ե՛ւ արխիվատուն: Վերջիններս համալրվում են Մայր 
Աթոռի, առանձին գիտաուսումնական հաստատությունների եւ անհատ 
հրատարակիչների կողմից տպագրված եւ նվիրաբերած գրականու­
թյամբ ու վավերագրերով:

Այս գործընթացն աշխուժանում է Ն. Ս. Օ. Տ. Տ. Վազգեն Ա. Ամենայն 
Հայոց Կաթողիկոսի ու նրա հաջորդների օրոք: 2000 թ. հունիսի 26-ին 
Վազգեն Ա. եւ Գարեգին Ա. երջանկահիշատակ հայրապետների անձ­
նական գրադարանների հիման վրա Գարեգին Բ. Ամենայն Հայոց Կա­
թողիկոսի հետեւողական ջանքերի շնորհիվ բացվում է «Գարեգին Ա.» 
հայագիտական եւ աստվածաբանական գիտական կենտրոնը՝ իր արժե­
քավոր գրադարանով: 2007 թ. օգոստոսի 25-ին Ն. Ս. Օ. Տ. Տ. Գարեգին Բ. 
Ամենայն Հայոց Կաթողիկոսի օրհնությամբ Մայր Աթոռի տարածքում տե­
ղադրվում է Մատենադարանի ապագա շենքի հիմնաքարը, իսկ 2009 թ. 
սեպտեմբերի 22-ին կատարվում է հիմնարկեքի արարողությունը21: Շատ 
կարճ ժամանակամիջոցում Մայր Աթոռում վեր է խոյանում Մատենադա­
րանի նոր շենքը, որի պաշտոնական բացումը տեղի է ունենում 2012 թ. 
հոկտեմբերի 18-ին՝ հանդիսապետությամբ Ն. Ս. Օ. Տ. Տ. Գարեգին Բ. Ծայ­
րագույն Պատրիարք եւ Ամենայն Հայոց Կաթողիկոսի, մասնակցությամբ՝ 

21  «Վաչե եւ Թամար Մանուկյան» Մատենադարանի հիմնօրհնեք Մայր Աթոռ Սուրբ 
Էջմիածնում, «Էջմիածին», 2009, Թ., էջ 11—12։

Ս. Էջմիածնի Մատենադարանի լոնդոնաբնակ բարերարներ տեր եւ տի­
կին Վաչե եւ Թամար Մանուկյանների, ինչպես նաեւ բազմաթիվ գիտնա­
կանների, բարձրաստիճան պաշտոնյաների եւ բազմաթիվ հյուրերի: Մա­
տենադարանը, ի գնահատություն եկեղեցասեր եւ հայրենանվեր բարե­
րարների, կոչվեց «Վաչե եւ Թամար Մանուկյան»22:

Մատենադարանի բազմահարուստ ֆոնդի հիմքը «Գարեգին Ա.» 
աստվածաբանական եւ հայագիտական կենտրոնում կազմավորված 
գրադարանն է, սակայն հետագա տասը տարիների ընթացքում արված 
նվիրատվությունների, ձեռքբերումների շնորհիվ 2022 թ. այն կազմում է 
ավելի քան 100 000 միավոր:

Վեհափառ Հայրապետի հրամանով նորաբաց Մատենադարան 
են տեղափոխվում Մայր Աթոռի ենթակայության ներքո գործող գրա­
դարաններում առկա մինչեւ 1930  թ. հրատարակված բոլոր գրքե­
րը, բացառությամբ Վեհարանում ձեւավորված հին եւ հնագույն 
շրջանի հավաքածուի:

Տարիներ շարունակ համարվելով սոսկ Հայ Եկեղեցու գահակալնե­
րի անձնական գրադարան եւ չունենալով համապատասխան շենքային 
պայմաններ՝ Մայր Աթոռ Սուրբ Էջմիածնում եղած գրադարանը, ըստ էու­
թյան, փակ էր հասարակության լայն զանգվածների համար:

Համալիրի ընձեռած պայմանները, տեխնիկական բոլոր անհրաժեշտ 
միջոցներով զինված լինելը հնարավորություն է տալիս հայ եւ այլազ­
գի գիտնականներին, հոգեւորականներին ու պարզապես ընթերցասեր 
հանրությանը իրենց ուսումնասիրություններն ու աշխատանքները կա­
տարելու, օգտվելու Մայր Աթոռի մատենադարանի հարուստ ժառանգու­
թյունից, ինչպես նաեւ կապ հաստատելու այլ մատենադարանների, գրա­
դարանների ու գրապահոցների եւ թանգարանների հետ:

Այսօր մատենադարանի կրոնական եւ հայագիտական գրականու­
թյունից օգտվում են ոչ միայն Գեւորգյան հոգեւոր ճեմարանի ուսանող­
ներն ու Մայր Աթոռ Ս. Էջմիածնի միաբանները, այլեւ՝ երեւելի գիտնա­
կանները, տարբեր կրթական հաստատությունների ուսանողներ, ինչպես 
նաեւ՝ պարզապես ընթերցողներ:

22  Մայր Աթոռ Սուրբ Էջմիածնում բացվեց «Վաչէ եւ Թամար Մանուկեան» մատենադա­
րանը, «Էջմիածին», 2012, Ժ., էջ 135—136, Ա . Բ ո զ ո յ ա ն , Գարեգին Ա. աստվածաբանական-
հայագիտական կենտրոնը եւ Մայր Աթոռի գիտական ձեռնարկումները, «Էջմիածին», 2009, 
ԺԱ., էջ 122—128:

Մայր Աթոռի Մատենադարանի գործառույթները տարբեր են՝ գրա­
դարանային, թանգարանային, գիտական, կրթական եւ այլն։ Այս բոլոր 
գործառույթների մեկտեղումը հնարավորություն է տալիս կառույցին վե­
րաճել սոսկ գրադարան համարվելու իրողությունից եւ հասարակության 
համար դառնալ գիտակրթական կենտրոն, ուր առկա հարուստ հավաքա­
ծուները եւ դրանցից օգտվելու ավանդական ու էլեկտրոնային հնարավո­
րությունները գրավիչ պայմաններ են ստեղծում ընթերցողների համար։

Մատենադարանի ֆոնդերի համալրումն իրականացվում է շնոր­
հիվ այն նվիրատվությունների, որոնք աշխարհի տարբեր վայրերից 
կատարվում են կաթողիկոսարանին, միաբանությանը, ինչպես նաեւ 
անմիջապես մատենադարանին: Նվիրատուները անհատներ են, ՀՀ եւ 
Արցախի Հանրապետության գիտակրթական, մշակութային կառույց­
ներ, սփյուռքահայ գործիչներ, Սփյուռքում գործող կառույցներ, կազ­
մակերպություններ եւ այլն։ Նվիրատվությունների մեջ պետք է տար­
բերակել Վեհարանից ստացվող գրականությունը եւ անմիջապես Մա­
տենադարանին արված նվիրատվությունը, որը իրականություն է 
դառնում բացառապես տնօրենության ջանքերի, ձեռք բերվող համա­
գործակցային կապերի, այլ կառույցների հետ պարբերաբար տարվող 
բանակցությունների արդյունքում։

Համալրված գրականության մեջ առանձնանում են հայերեն հնա­
տիպ գրքերը, որոնց ձեռքբերման ու պահպանության համար Մատենա­
դարանում ստեղծված են բոլոր պայմանները։ Մատենադարանի տնօ­
րենության հետեւողական աշխատանքի արդյունքում հնատիպ հավա­
քածուն շարունակում է ավելանալ հիմնականում նվիրատվությունների 
արդյունքում։ Գարեգին Բ. Ամենայն Հայոց Կաթողիկոսի տնօրինությամբ 
2016 թվականից առանձնակի հոգածության ներքո են առնվել 1512—
1850 թթ. ընթացքում տպագրված բոլոր գրքերն ու պարբերականները։ 
Մատենադարանի գլխավոր առաքելություններից է հավաքել այս գրքե­
րը, պահպանել խնամքով ու ուշադրությամբ, միաժամանակ հասանելի 
դարձնել աստվածաբանությամբ, հայագիտությամբ, Հայաստանի եւ տա­
րածաշրջանի պատմությամբ հետաքրքրվող ընթերցողներին։

Մատենադարանում պահվում է կրոնական, աստվածաբանական, 
հայագիտական, պատմական գրականություն՝ շուրջ 50 լեզուներով: 
Կառույցի գլխավոր առաքելությունն է մեկտեղել գրքերը, պահպա­
նել խնամքով, հասանելի դարձնել ընթերցողներին: Գրքերն այստեղ 

պահվում են օդաջերմալուսային եւ խոնավության ընդունված չափո­
րոշիչների համաձայն: Ամբողջ շենքը հսկվում է ժամանակակից հա­
կաառեւանգման, հակահրդեհային համակարգերով, իսկ գրապահոց­
ներն օժտված են ժամանակակից հրդեհաշիջման եւ օդի խոնավության 
ապահովման համակարգերով:

Հարուստ է ոչ միայն Մայր Աթոռի Մատենադարանի գրքային, այլեւ 
պարբերական մամուլի հավաքածուն, ուր ներառված են Հայաստանում 
եւ արտերկրում տպագրված հայերեն եւ օտարալեզու թերթեր ու ամսագ­
րեր, որոնց հաշվառման եւ գրանցման ուղղությամբ աշխատանքներն 
սկսվել են 2021 թ.։ Ավարտվել է մամուլի ամբողջ հավաքածուի փաստա­
ցի հաշվառման եւ գրանցման գործընթացը, որի արդյունքում ստեղծվել 
է Մատենադարանում առկա բոլոր պարբերականները ներառող գրացու­
ցակ՝ համապատասխան մատենագիտական տվյալներով. այն հասանելի 
է Մայր Աթոռի Մատենադարանի կայքէջում23։ Էլեկտրոնային գրացուցա­
կի համալրման աշխատանքներին զուգահեռ իրականացվում են հետա­
զոտական աշխատանքներ, ինչի արդյունքում պարզվել է, որ որոշ պար­
բերականների առանձին համարներ պահպանվում են միայն Մայր Աթո­
ռի Մատենադարանում, իսկ որոշ անուններ նորահայտ են եւ առ այսօր 
չեն արձանագրվել մատենագիտական ցանկերում։

Մայր Աթոռի Մատենադարանը, լինելով հայերեն տպագիր նյութի 
պահպանության կարեւորագույն ակութներից մեկը, ուշադրություն է 
դարձնում տարբեր գիտական, մշակութային, կրթական կառույցների 
հետ համագործակցային կապերի հաստատմանը։ Համագործակցու­
թյան շնորհիվ կառույցը համալրվում է նոր գրականությամբ, միեւ­
նույն ժամանակ իր հերթին այլ կառույցներին տրամադրում է Մայր 
Աթոռի հրատարակություններից։ Պարբերաբար կազմակերպվում են 
համատեղ միջոցառումներ, գիտաժողովներ, իրականացվում է փորձի 
փոխանակում։ Ավելին, լինելով հոգեւոր կենտրոն՝ Ս. Էջմիածնի Մա­
տենադարանը համախմբում եւ համակարգում է գրադարանային ոլոր­
տի ներկայացուցիչներին՝ փորձելով գտնել տարաբնույթ խնդիրների 
լուծման ուղիները։

2014 թ. Մատենադարանում որոշվեց աշխույժ գրափոխանակություն 
սկսել հանրապետության եւ արտերկրի նմանատիպ կառույցների հետ: 

23  Պարբերականներ https://etchmiadzinlibrary.am/hy/magazine (28.01.2023 թ.):

Գրափոխանակության գործընթացն առավել դյուրությամբ կազմակեր­
պելու համար Մատենադարանի տնօրենի առաջարկությամբ եւ Վեհա­
փառ Հայրապետի հրամանով ստեղծվում է գրափոխանակության հանձ­
նաժողով: Արդեն 2014 թ. գրափոխանակության համար Մատենադարա­
նը հարաբերություններ է սկսում ԱՄՆ Կոնգրեսի գրադարանի հետ, որը 
շարունակվում է նաեւ հետագա տարիներին:

2014 թ. «Անցյալի պահպանություն՝ հանուն ապագայի» խորագրով 
հայկական գրադարանների երրորդ միջազգային համաժողովի ընթաց­
քում Վեհափառ Հայրապետի տնօրինությամբ Մատենադարանի տնօրեն 
Տ. Արարատ քահանա Պողոսյանը եւ Հայաստանի ազգային գրադարա­
նի նախկին տնօրեն Տիգրան Զարգարյանը ստորագրում են փոխըմբռն­
ման հուշագիր, որով նախանշվող համագործակցության շրջանակներում 
երկու կառույցները որոշում են իրենց նպաստը բերել հայագիտության 
պահպանման, զարգացման ու տարածման, երիտասարդ սերնդի դաս­
տիարակության եւ ազգային-հոգեւոր արժեքների մասին իրազեկման 
կարեւոր գործին, խթանել հայագիտական կենտրոնների հետ հարաբե­
րությունների ամրապնդումն ու խորացումը, իրականացնել հայ տպա­
գիր ժառանգության եւ փաստաթղթերի թվայնացման, թվային գրադա­
րանի ստեղծման, թվայնացման միջոցով վտանգված նյութերի երկարա­
ժամկետ պահպանության ծրագրեր:

Համագործակցության շրջանակներում Մայր Աթոռի Մատենադարա­
նը ներգրավվում է «Հայ պարբերական մամուլի համահավաք գրացու­
ցակ»-ի եւ հայ հնատիպ ու վաղ շրջանի գրքերի համահավաք շտեմա­
րանների ձեւավորման աշխատանքներում: Հետագա տարիներին համա­
գործակցության եւ գրափոխանակության շրջանն ավելի է ընդլայնվում՝ 
ընդգրկելով նաեւ մարզային եւ համայնքային տարբեր գրադարաններ 
եւ կրթական հաստատություններ։

Մատենադարանի գիտահետազոտական գործառույթը ենթադրում 
է կառույցում առկա հավաքածուների, Հայ Առաքելական Եկեղեցու, հայ 
տպագրության պատմության եւ հայագիտական տարաբնույթ հարցերի 
ուսումնասիրություն, հնատիպ գրքերի գիտական անձնագրերի կազ­
մում, համապատասխան թեմաներով էլեկտրոնային շտեմարանների 
ստեղծում եւ ձեւավորում, ուսումնասիրությունների հիման վրա հոդված­
ների, զեկույցների պատրաստում, մատենագիտությունների եւ տարաբ­
նույթ գրքերի, գրավոր տեղեկանքների կազմում, գիտաժողովների կազ­

մակերպում եւ մասնակցություն (նաեւ հանրապետական եւ միջազգային 
տարբեր գիտաժողովների), շնորհանդեսների կազմակերպում:

Գիտահետազոտական աշխատանքների իրականացման համար 
ընդգրկվում են ինչպես ներքին, այնպես եւ արտաքին ուժերը, գիտա­
կան միտքն ու ներուժը, նյութական միջոցները: Մատենադարանի իրա­
կանացրած գիտական գործունեությունը միտված է Մայր Աթոռի դերի 
ու նշանակության ամրապնդմանը, աշխատակիցների՝ տարբեր գիտա­
հետազոտական եւ գիտամեթոդական աշխատանքների ներգրավվա­
ծությանը։ Ահա ինչու շատ կարեւոր է Մատենադարանը դիտել որպես 
առանձին գիտական համակարգ։

Գործունեության տասը տարիների ընթացքում Մայր Աթոռի Մատե­
նադարանը բազմիցս հանդես է եկել գիտական նախագծերով, որոնց մեջ 
առանձնահատուկ են գիտաժողովները, որոնք կազմակերպվում են գրե­
թե յուրաքանչյուր տարի բարձր մակարդակով, եւ որոնց մասնակցում 
են տարբեր ոլորտների գիտնականներ եւ գործիչներ։ Յուրաքանչյուր 
գիտաժողովի ավարտին տպագրվում է առանձին հոդվածների ժողովա­
ծու, ուր ներառված նյութերը ծառայում են գիտական նոր ձեռքբերում­
ներին։ Գիտաժողովների շարքն ընդհատվեց համավարակի, այնուհետեւ 
44-օրյա պատերազմի պատճառով, սակայն հավատարիմ իր սկզբունքնե­
րին՝ Մայր Աթոռի Մատենադարանը վերականգնում է արդեն ավանդույթ 
դարձած գործելաոճը. 2022 թ. հոկտեմբերի 6-ին կայանում է «Ս. Էջմիա­
ծինը՝ գրքի հանգրվան» գիտաժողովը՝ նվիրված Մայր Աթոռ Ս. Էջմիածնի 
Մատենադարանի հիմնադրման 10-ամյակին24։

Նշենք նաեւ, որ Մատենադարանի աշխատակիցներն իրենց հեր­
թին պարբերաբար մասնակցում են Հայաստանում եւ Արցախում կազ­
մակերպված տարբեր գիտաժողովների՝ ներկայացնելով ոչ միայն Մայր 
Աթոռ Սուրբ Էջմիածնի մշակութային ժառանգությունը, այլեւ հայ գրա­
վոր մշակութային ժառանգությունն ընդհանրապես։

Կառույցի գիտական գործունեության առանցքում որոշիչ դեր ունեն 
պարբերաբար կազմակերպվող շնորհանդեսները, որոնց ժամանակ ներ­
կայացվում են ինչպես Մայր Աթոռի Հրատարակչական բաժնի տպագրած 
գրքերը, այնպես եւ այլ կառույցների կամ անհատների տպագրություն­

24  Մ .  Գ ր ի գ ո ր յ ա ն , Սուրբ Էջմիածինը՝ գրքի հանգրվան, «Քրիստոնյա Հայաստան», 2022, 
թ. 19, հոկտեմբեր Ա., էջ 5:

ները։ Հայագիտական, կրոնական, աստվածաբանական, բանասիրական 
բնույթի արժեքավոր հրատարակությունները ներկայացնում են Հայ Եկե­
ղեցուն առնչվող տարաբնույթ հարցեր, հայ ժողովրդի գրական-մշակու­
թային ժառանգությունը։ Բոլոր շնորհանդեսները կազմակերպվում են 
Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի տնօրինությամբ։

Մայր Աթոռի Մատենադարանի գիտական գործառույթները չեն սահ­
մանափակվում միայն գիտաժողովներով եւ շնորհանդեսներով։ Այս շար­
քում խիստ կարեւորվում են պարբերաբար կազմակերպվող առկա եւ 
համացանցային համաժողովները, որոնք ե՛ւ սեփական ձեռքբերումները 
այլոց փոխանցելու արդյունավետ միջոց են, ե՛ւ ոլորտում առկա տեղե­
կատվությանը տիրապետելու հրաշալի հարթակ։ Մայր Աթոռի Մատե­
նադարանի աշխատակիցները հանդես են գալիս նիստ-պարապմունք­
ներով՝ ներգրավելով գրադարանային ոլորտի ներկայացուցիչների եւ 
տարբեր կառույցների մասնագետների, նաեւ մասնակցում են տարաբ­
նույթ դասախոսություն-քննարկումների, բանավեճերի, կլոր սեղան­
ների, քննարկումների, որոնք հնարավորություն են տալիս հաստատե­
լու նոր ծանոթություններ, համագործակցային կապեր, ներկայացնելու 
տարբեր խնդիրներ, փորձելով գտնել այդ խնդիրների լուծումները։ Որոշ 
աշխատակիցներ դասավանդում են Գեւորգյան հոգեւոր ճեմարանում, 
Վ. Բրյուսովի անվան պետական համալսարանում, Խ. Աբովյանի անվան 
պետական մանկավարժական համալսարանում։ Նրանք ընդգրկվում են 
համապատասխան բուհերի, ինչպես նաեւ ՀՀ ԳԱԱ Գիտակրթական մի­
ջազգային կենտրոնի «Գրադարանային-տեղեկատվական աղբյուրներ» 
մասնագիտությամբ ավարտական քննական հանձնաժողովների կազմի 
մեջ, հանդես են գալիս որպես մագիստրոսական թեզերի ղեկավարներ 
եւ ընդդիմախոսներ։ 

Մայր Աթոռի Մատենադարանը կրոնի, աստվածաբանության, հայոց 
պատմության, գրականության, մշակույթի, հայագիտության վերաբերյալ 
տեղեկատվություն պարունակող խոշորագույն կառույցներից է։ Ամ­
բողջ տեղեկատվությունն ամբարված է Մատենադարանի հավաքածու­
ներում եւ սպասարկվում է ընթերցողներին ըստ պահանջի։ Այդ տեղե­
կատվությունը հավաքագրվում է գիտական-հետազոտական ամենօրյա 
աշխատանքի արդյունքում։

Մայր Աթոռի Մատենադարանը գիտահետազոտական կենտրոն 
է: Ասվածի վառ վկայությունն են աշխատակիցների՝ Մայր Աթոռի եւ 

Հանրապետության գիտական ամսագրերում տպագրած գիտական 
ուսումնասիրությունները։ Բացի հոդվածներից, իրականացվում են 
խմբագրական եւ հետազոտական աշխատանքներ։ Մայր Աթոռի Մա­
տենադարանի գիտական գործունեությունը սերտորեն առնչվում է կա­
ռույցում պահպանվող արժեքավոր տպագիր ժառանգությանը, որի 
ուսումնասիրությունը նոր լույս է սփռում դեռեւս անլուծելի թվացող 
հարցադրումների վրա։

Մայր Աթոռի Մատենադարանը չի սահմանափակվում միայն վե­
րոնշյալ գործառույթներով։ Այն պետության եւ հասարակության մի 
մասն է եւ ժողովրդի համար կարեւոր իրադարձությունների մասնա­
կիցը։ Դրա վառ վկայությունն է այն, որ 2020 թ. 44-օրյա պատերազմի 
ընթացքում աշխատակիցների ջանքերով Հայոց բանակի զինվորներին 
ուղարկվում է շուրջ 1500 օրհնված խաչ, մատենադարանականներն այ­
ցելում են Յոլյանի անվան արյունաբանական կենտրոն եւ արյուն հանձ­
նում Արցախյան պատերազմում վիրավորված զինծառայողների հա­
մար, մասնակցում առաջնագծի համար քողարկող ռազմական ցանցեր 
պատրաստելու գործին։

Մատենադարանի գործունեությունն ընթանում է ժամանակի պա­
հանջներին համահունչ։ ԻԱ. դարում տեղեկատվական միջոցների բուռն 
զարգացման արդյունքում «թվայնացված գիրք», «թվային գրադարան» 
հասկացությունները իրենց լայն կիրառությունն են գտել մեր կենցա­
ղում, եւ առանց թվային գրադարանների այսօր դժվար է պատկերաց­
նել կրթական գործի կազմակերպումը, գիտահետազոտական աշխա­
տանքների կատարումը եւ տեղեկատվության որոնումն ու օգտագործու­
մը։ Այդ պատճառով Մատենադարանը նպատակադրվել է թվայնացնել 
իր հավաքածուները:

2018 թ. փոքրիկ փորձ է արվում գրքային ֆոնդը եւ ընթերցողների 
սպասարկման գործընթացը ավտոմատացնելու ուղղությամբ, որի ար­
դյունքում կազմված էլեկտրոնային քարտարանը թույլ է տալիս արագ 
կատարել անհրաժեշտ տեղեկատվության որոնումն ու սպասարկումը: 
Դա, սակայն, լոկ տեղային հասանելիություն ուներ եւ համատեղելի չէր 
ստանդարտացման միջազգային կազմակերպության ընդունած համա­
ձայնագրերի հետ, ինչի հետեւանքով այլ գրադարանների էլեկտրոնային 
քարտարաններից եւ փաստաթղթերից օգտվելը, բնականաբար, հնարա­
վոր չէր: Ուստի թվայնացման շրջանակներում նախատեսվում է ստեղծել 

մի քարտարան, որ կհամապատասխանի ստանդարտացման միջազգա­
յին կազմակերպության ընդունած համաձայնագրերին: Տարիների աշ­
խատանքն այսօր ունի տեսանելի եւ շոշափելի արդյունք։

Մատենադարանը կիրառում է «Կոհա» (Koha) գրադարանային հա­
մակարգը, որը լայն տարածում ունի ողջ աշխարհում։ Այն համատեղելի 
է գրադարանագիտության եւ տեղեկատվական գիտության բնագավառ­
ներում ընդունված եւ գործող միջազգային չափանիշներին, աշխատում 
է բազմալեզու միջավայրում: Համակարգի միջոցով ընթերցողները հնա­
րավորություն ունեն առանց Մատենադարան այցելելու ստուգել իրենց 
անհրաժեշտ գրքերի առկայությունը, առցանց պատվերներ կատարել՝ 
առավել արդյունավետ դարձնելով Մատենադարանի սպասարկման 
գործընթացը25:

2018 թվականից սկսած՝ Մատենադարանը Հայաստանի ազգային 
գրադարանի եւ ՀՀ ԳԱԱ հիմնարար գիտական գրադարանի հետ ընդգրկ­
վել է հայ հնատիպ գրականության միասնական քարտարանի ստեղծ­
ման գործընթացներում՝ տրամադրելով այն գրականության թվայնաց­
ված ձեւաչափերը, որոնց եզակի օրինակները պահպանվում են միայն 
մատենադարանում եւ բացակայում են համընդհանուր քարտարանից:

Շարունակվում են լրիվ բնագրային շտեմարանների կազմման եւ 
ձեւավորման աշխատանքները։ Նորագույն սարքերի ձեռքբերման շնոր­
հիվ արագացավ Մայր Աթոռ Սուրբ Էջմիածնի Մատենադարանի գրքերի 
թվայնացման եւ ընթերցողների սպասարկման գործընթացը:

Ներկայումս Սուրբ Էջմիածնի Մատենադարանի պահոցների թվայ­
նացման հիմնական աշխատանքներն ուղղված են բնագրային շտեմա­
րանի կազմմանը: Էջ առ էջ թվայնացվում է առկա գրականությունը՝ 
առաջին անհրաժեշտության եւ բացառիկության սկզբունքով՝ անշուշտ, 
նախապատվություն տալով կրոնական եւ հայագիտական գրականու­
թյանը: Կատարված աշխատանքները պահպանվում են մատենադարանի 
տվյալների շտեմարանում՝ ինչպես անմշակ, այնպես եւ մշակված տար­
բերակներով։ Հետագայում՝ համապատասխան ծրագրային ապահովում 
ունենալու պարագայում, արագորեն ամբողջացնելու համար: Թվայնաց­
ման շնորհիվ հնարավոր է Մատենադարանի գրքային պաշարից օգտ­

25  Մ .   Գ ր ի գ ո ր յ ա ն , Էլեկտրոնային շտեմարանները՝ գրադարանների զարգացման հար­
թակ, Մրցունակ կրթության եւ գիտության հիմնախնդիրները հարափոփոխ աշխարհում: Մի­
ջազգային գիտաժողովի նյութերի ժողովածու, Երեւան, 2022, էջ 98—107:

վել ցանկացողներին արագ եւ արդյունավետ կերպով տեղեկատվություն 
տրամադրել աշխարհի ցանկացած վայրում, ցանկացած ժամանակ:

Թվայնացման շնորհիվ հասանելի են Մայր Աթոռ Սուրբ Էջմիածնի 
պաշտոնական ամսագրերը «Արարատ» եւ «Էջմիածին» պարբերականնե­
րը, որոնցից կարելի է օգտվել ազատ օգտագործման սկզբունքով։ Աշ­
խատանքներ են տարվում նաեւ Մայր Աթոռի Մատենադարանում առկա 
պարբերականների թվայնացման եւ էլեկտրոնային գրացուցակի ստեղծ­
ման ուղղությամբ։ Հայերեն եւ օտարալեզու պարբերականների համար 
ստեղծվել են առանձին էլեկտրոնային գրացուցակներ, որոնց մեջ պար­
բերականները դասավորված են խիստ այբբենական կարգով։

Մայր Աթոռի Մատենադարանն ունի իր կայքէջը, որի բովանդակա­
յին եւ տեխնիկական համալրման աշխատանքները կրում են ամենօրյա 
բնույթ: Աշխույժ կերպով գործարկվում է Մատենադարանի Դիմագիրքը 
(Facebook), որտեղ լուսաբանվում են Մատենադարանում կազմակերպ­
վող միջոցառումները: Սպառիչ պատասխաններ են տրվում ընթերցողնե­
րի եւ հանրության ուղարկած բազմապիսի նամակներին:

РЕЗЮМЕ

Первопрестольный Св. Эчмиадзин, идя навстречу требованиям времени, 
в течении веков сохранил приверженность созданию и сохранению армянской 
печатной литературы, благодаря чему до нас дошли ценные образцы. Благода-
ря отеческому вниманию Католикоса Всех Армян Гарегина II этот духовный 
центр по сей день выполняет исторически унаследованные функции. Ярким 
свидетельством этого являются издательский отдел Святого Эчмиадзина и ма-
тенадаран «Ваче и Тамар Манукян», созданные под непосредственным руко-
водством Его Святейшества по заранее разработанному плану. Учреждая эти 
два важных центра, Католикос Всех Армян Гарегина II ставил задачу решить 
все проблемы армянского печатного наследия, от создания до сохранения.

S U M M A RY

The Mother See of Holy Etchmiadzin, in spite of the changes and demands 
of time, has throughout the centuries adopted a policy of creating and preserving 
the Armenian printed heritage, thanks to which valuable samples have survived. 
Thanks to the daily care and patronage of His Holiness Karekin II, Catholicos of All 
Armenians, this spiritual center still performs its historically inherited functions.

The Publishing department and “Vatche and Tamar Manoukian” Matenadaran 
(library) of the Mother See of Holy Etchmiadzin, established under the direct 
management of His Holiness Karekin II according to a prearranged plan and purpose, 
are vivid testimony to this. By creating these two important centers, the Catholicos 
of All Armenians solved all the problems of the Armenian printed heritage, from 
creation to preservation.

